
ማሕሌት ብዙነህ 

በዓለም አቀፍ ደረጃ በዓመት 800 ሺህ ሰዎች 
ራሳቸውን የሚያጠፉ ሲሆን ይህም ራስን ማጥፋትን 
ሦስተኛው እና ትልቁ የሞት መንስኤ አድርጎታል፡፡ 

ከቅርብ ጊዜ ወዲህ በሀገራችንም ሰዎች ራሳቸውን 
አጠፉ የሚሉ ዜናዎች እየተበራከቱ ናቸው፡፡ ችግሩ ዓለም 
አቀፋዊ ይዘት ያለው ቢሆንም ታዋቂ ሰዎች፣ ሃብታም፣ 
ደሃ፣ ወጣት፣ አዛውንት ሳይለይ ሁሉም የችግሩ ተጋላጭ 
መሆናቸው ይነገራል፡፡ 

በሀገራችን የማኅበረሰቡ ስለ ጉዳዩ ያለው ግንዛቤ 
አናሳ መሆኑና እንደ ችግር የሚወራ አለመሆኑም ችግሩን 
በእንቅርት ላይ ጆሮ ደግፍ አድርጎታል፡፡

በዚህም የበርካቶች ሞት መንስኤ የሆነው ራስን 
ማጥፋት ተገቢው መፍትሔ ሳይበጅለት ተሸፋፍኖ 
እንዲዘልቅ ሆኗል፡፡  ችግሩ ተደብቆ አለያም ተሸፋፍኖ 
የሚያልፍ መሆኑ ደግሞ ችግሩን ከማባባስ ባለፈ 
የተቀረው ኅብረተሰብ  ስለ ጉዳዩ እውቀት እንዳይኖረውና 
እንዳይማርበት ያደርጋል፡፡ 

እንዲሁም በጉዳዩ ላይ በቂ ጥናትና ምርምሮች 
አለመደረጋቸው ችግሩን ለመፍታት አዳጋች አድርጎታል፡፡ 
ታዲያ ሰዎች ራሳቸውን ለማጥፋት የሚዳርጉ ምክንያቶች 
ምንድናቸው? ምንስ መፍትሔ ሊበጅለት ይገባል በሚለው 

የነገዋን ኢትዮጵያ ... ወደ ገጽ 4 ዞሯል በዩኒቨርሲቲው የሚሰጡ ... ወደ ገጽ 2 ዞሯል

ማኅበራዊ ጥበቃ ... ወደ ገጽ 4 ዞሯል

ማርቆስ በላይ

የትምህርት ሚኒስቴር ከግሉ ዘርፍ ጋር በመተባበር የፈጠራ 
ውድድሮች ያካሂዳል፡፡ በዚህም ከተለያዩ የሀገሪቱ አካባቢዎች 
የተውጣጡ ታዳጊዎች፣ ወጣቶችና መምህራን የፈጠራ 
ሥራዎቻቸውን ለውድድር ያቀርባሉ፡፡ ከእነዚህ ውድድሮች 
መካከል ደግሞ ሀገር አቀፍ የሳይንስና ምሕንድስና የፈጠራ 
ሥራዎች ውድድርና ዓውደ ርዕይ አንዱ ነው፡፡

በውድድሩ ላይ አንደኛ የወጣውና ከአዳማ ሳይንስና 
ቴክኖሎጂ ዩኒቨርሲቲ ስቲም ማዕከል የመጣው ወጣት ዮናታን 
አፈወርቅ የእንስሳት መኖ እጥረትን በቀላሉ ሊቀርፍ የሚችል 
የፈጠራ ሥራ ይዞ ቀርቧል፡፡

የፈጠራ ውጤቱ አይ ኦቲ አሲስትድ ቨርቲካል ፊድ 
ፕሮዲውሲንግ ማሽን እንደሚባል የሚገልፀው ተማሪ ዮናታን፤ 
ማሽኑ መኖን በአጭር ጊዜ በማምረት ጥቅም ላይ እንዲውል 
የሚያስችል መሆኑን ይናገራል፡፡

የተለያዩ የቴክኖሎጂ ውጤቶችን በመጠቀም በሀገሪቱ 
የሚስተዋለውን የእንስሳት መኖ እጥረት ለመቅረፍ መሥራቱን 
በመግለጽ፤ ለማሽኑ መሥሪያነት የተለያዩ ሴንሰሮችንና ግብዓቶች 
በመጠቀም መሥራት መቻሉን ይገልጻል፡፡

የመኖ ማሽኑ በማያቋርጥ መልኩ ምርት በማቅረብ 
የመኖ እጥረትን ችግር ሊቀርፍ የሚችል እንደሆነም ነው 
የሚያስረዳው። 

ዳግማዊት አበበ

አዲስ አበባ፡- በዩኒቨርሲቲው 
የሚሰጡ ትምህርቶች ዓለም አቀፍ እውቅና 
እንዲኖራቸው እየተሠራ መሆኑን የአዲስ 
አበባ ሳይንስና ቴክኖሎጂ ዩኒቨርሲቲ 
አስታወቀ።

የነገዋን ኢትዮጵያ መመልከቻ ዓውድ

ሳሙኤል ወንደሠን 

አዲስ አበባ:- ማኅበራዊ ጥበቃ የሚያስፈልጋቸውን 
ዜጎች መረጃ በአንድ ቋት የማደራጀት ሥራ እየተከናወነ 
መሆኑን የሴቶችና ማኅበራዊ ጉዳይ ሚኒስቴር አስታወቀ። 

የሴቶችና ማኅበራዊ ጉዳይ ሚኒስቴር ሚኒስትር 

ለከባዱ ራስን ማጥፋት - ቀላሎቹ መፍትሔዎች

ማኅበራዊ ጥበቃ 
የሚያስፈልጋቸውን ዜጎች 
መረጃ የማደራጀት ሥራ 

እየተከናወነ ነው

ለከባዱ ራስን ማጥፋት ... ወደ ገጽ 4 ዞሯል

በዩኒቨርሲቲው የሚሰጡ 
ትምህርቶች ዓለም አቀፍ 
እውቅና እንዲኖራቸው 

እየተሠራ ነው

ዙሪያ ኢፕድ የሥነልቦና ባለሙያዎችን ጠይቋል፡፡
የሰው ልጅ ራሱን ለማጥፋት የሚዳርጉት ብዙ 

ምክንያቶች አሉ የሚሉት የሥነልቦና ባለሙያ የሆኑት አቶ 
ኤርሚያስ ኪሮስ ናቸው፡፡ 

ዓለም ላይ በዓመት ከ800 ሺህ ሰዎች በላይ 
እራሳቸውን እንደሚያጠፉ ጥናቶች እንደሚያሣዩ 
ጠቅሰው፤ ራስን ከማጥፋት ጀርባ የተለያዩ አይነት      

ሁሪያ አሊ



ቃልኪዳን አሳዬ 

አዲስ አበባ፦ ዜጎች ስለሚጠቀሟቸው የማኅበራዊ 
ሚዲያ አይነቶች ግንዛቤያቸው ሊያድግ እንደሚገባ 
የጋዜጠኝነትና ሥነተግባቦት ትምህርት መምህርና 
ተመራማሪ ሰለሞን ሙሉ ገለጹ።

በባሕርዳር ዩኒቨርሲቲ የጋዜጠኝነትና ሥነተግባቦት 
ትምህርት ክፍል መምህርና ተመራማሪ ሰለሞን ሙሉ 
ለኢፕድ እንደተናገሩት፤ ዜጎች የማኅበራዊ ሚዲያዎችን 
አሠራር ካለመረዳት የተነሳ ለተለያዩ ጉዳቶች እየተዳረጉ 
በመሆኑ ስለሚጠቀሟቸው የማኅበራዊ ሚዲያ አይነቶች 
በቂ ግንዛቤ ሊኖራቸው ይገባል።

የማኅበራዊ ሚዲያዎችን አጠቃቀም የቻሉ ዜጎች 
ለበጎ ተግባር እያዋሉት እንደሆነ ገልጸው፤ በሌላ በኩል 
ደግሞ አሠራሩን ያልተረዱ ተጠቃሚዎች አሉታዊ ተፅዕኖ 
ውስጥ ሲወድቁ ይስተዋላል ብለዋል።

በኢትዮጵያ ስማርት ሞባይል ያለው ሰው የመጀመሪያ 
ሥራው የፌስቡክ፣ ቲክቶክ፣ ቲዊተር፣ ዋትስአፕ፣ 
ቴሌግራምና ሌሎችንም የማኅበራዊ ሚዲያ አይነቶች 
መጫን ነው የሚሉት መምህሩ፤ በዚህም የተለያዩ 

ይዘቶችን እንደሚከታተል ጠቁመዋል።
እንደ መምህር ሰለሞን ገለጻ፤ በተለይም ወጣቶች 

በማኅበራዊ ሚዲያ ላይ የሚመለከቱት ብልጭልጭ 
ይዘት እየሳባቸው ስብዕናቸው ላይ አሉታዊ ተፅዕኖ 
እያሳደረ ነው። በዚህም የማኅበራዊ ሚዲያ በዜጎች ላይ 
እያደረሰባቸው ያለው ተፅዕኖ ከፍተኛ በመሆኑ በአግባቡ 
እንዲጠቀሙ ማድረግ አስፈላጊ ነው።

ወጣቶች ማኅበራዊ ሚዲያ ላይ ማዘውተራቸው 
የትምህርት ወይም የሥራ ጊዜያቸውን ትርጉም በሌለው 
ጉዳይ ላይ ማሳለፋቸው በሁለንተናዊ የሕይወት 
እንቅስቃሴዎች ላይ ጫና በማሳደር ለድብርትና 
ለማይጨበጥ ምኞት እንደሚዳርጋቸውም አንስተዋል።

በመሆኑም ለዜጎች የሚዲያና የመረጃ አጠቃቀም 
ሥልጠናዎችን ስለእያንዳንዱ የማኅበራዊ ሚዲያ አይነት፣ 
አሠራርና ስለቢዝነስ ሞዴላቸው እንዲረዱ በማድረግ 
ተፅዕኖውን መቀነስ ይቻላል ብለዋል። 

በአደጉ ሀገራት የማኅበራዊ ሚዲያ ዕውቀት 
ለሕጻናትም ጭምር ከታችኛው ክፍል ጀምሮ በትምህርት 
ሥርዓት ውስጥ ተካቶ እንዲማሩ እየተደረገ እንደሆነ 
መምህር ሰለሞን ተናግረዋል።

ይህ ተሞክሮ በኢትዮጵያ የሌለ በመሆኑ ቢያንስ 
ከመሰናዶ ጀምሮ በትምህርት ሥርዓት ውስጥ ተካቶ 
ሊሰጥ እንደሚገባ የሚያነሱት መምህር ሰለሞን፤ 
በተለይም ከማኅበራዊ ሚዲያ መስፋፋት ጋር ተያይዞ 
የሚመጣውን የመረጃ መዛባት፣ የጥላቻ ንግግርና 
የሐሰተኛ መረጃ ስርጭትን መዋጋት የሚቻለው ቀድሞ 
ዜጎችን በማስተማር ነው ብለዋል።

መምህር ሰለሞን፤ በመደበኛ የትምህርት ሥርዓቱ 
ላሉ ዜጎች በትምህርት ሥርዓት ውስጥ አካቶ ማስተማር 
ይቻላል፤ ነገር ግን ሌሎችን ባሉበት ቦታ ማለትም 
ወጣቶችን በወጣቶች ማኅበር፣ የመንግሥት ሠራተኞችን 
በየተቋማቸውና በሌሎችም ዜጎች ሊገኙ በሚችሉበት 
ስፍራ ሥልጠና መስጠት እንደሚቻልም ጠቁመዋል።

እንዲሁም በኅብረተሰቡ ዘንድ በማኅበራዊ ሚዲያ 
የሚሰራጭ ማንኛውም መረጃ እንደሐሰት የሚወስድበት 
ሁኔታ መኖሩን ያነሱት መምህሩ፤ ይህ ተገቢ እንዳልሆነ 
በማስተማር በሁሉም የሚዲያ አይነት የሚተላለፉ 
መልዕክቶችን በመመርመር ትክክል የሆነውንና 
ያልሆነውን ሀሳብ አመዛዝኖ መቀበል እንዲችሉ ማድረግ 
ያስፈልጋል ነው ያሉት።

አቶ ደስታ ዲንቃ

ዜና

ከገጽ 1 የዞረ
የአዲስ አበባ ሳይንስና ቴክኖሎጂ 

ዩኒቨርሲቲ ፕሬዚዳንት ደረጀ እንግዳ (ዶ/ር) 
ለኢትዮጵያ ፕሬስ ድርጅት እንደገለጹት፤ 
ዩኒቨርሲቲው በዋናነት ከሚሠራው የመማር 
ማስተማር ሥራው በተጨማሪ ተማሪዎቹ 
ከዩኒቨርሲቲው ሲወጡ ያላቸው ተፈላጊነት 
እንዲጨምር  የተለያዩ ሥራዎችን ይሠራል።

በመሆኑም በዚህ ዓመት ዩኒቨርሲቲው 
የሚሰጣቸው ትምህርቶችን ዓለም 
ዓቀፍ እውቅና እንዲያገኙ የተለያዩ 
እንቅስቃሴዎችን እያደረገ ይገኛል ብለዋል።

እውቅናውን ለማግኘት በአሜሪካ 
ሀገር የሚገኝ የትምህርት እውቅና የሚሰጥ 
ተቋም ምዘና ለማካሄድ ወደ ኢትዮጵያ  
እንደሚመጣ የገለጹት ፕሬዚዳንቱ፤ 
የሚሰጠው እውቅናም ዩኒቨርሲቲው 
የሚሰጠው ትምህርት በኢትዮጵያ 
ብቻ ሳይሆን ዓለም ላይ ደረጃውን 
የጠበቀ መሆኑን የሚገመግም መሆኑን 
አብራርተዋል።

የኢንጂነሪንግና ሳይንስ ፕሮግራሞች 
የሚሰጠው ይህ እውቅና እዚህ ደረጃ 
ላይ ለመድረስ ባለፉት አራት ዓመታት 
በዩኒቨርሲቲው የሚሰጠው የትምህርት 
ካሪኩለም ማሻሻያ ተደርጎበታል ብለዋል።

ምዘና ሰጪ አካላት በታኅሣሥ ወር 
እንደሚመጡ የገለጹት ደረጀ (ዶ/ር)፤ 
ከዛም በኋላ በአዲሱ ካሪኩለም የሚያልፉ 
ማለትም አሁን በዩኒቨርሲቲው ትምህርት 
ላይ ያሉ እና በዚህ ዓመት ዩኒቨርሲቲውን 
የሚቀላቀሉ ተማሪዎች የሚያገኙት ዲግሪ 
ዓለም አቀፍ እውቅና ያለው እንደሚሆን 
ገልጸዋል።

በተጨማሪም ከዩኒቨርሲቲው 
ተመርቀው ለሚወጡ ተማሪዎች በየትኛው 
የዓለም ሀገራት ቢወዳደሩ ሥራ ማግኘት 
የሚችሉበት ዕድል የሚፈጥር መሆኑን 
ጠቁመዋል።

በሌላ በኩል ዩኒቨርሲቲው በዚህ 
ዓመት አቅዶ ከሚሠራቸው ሥራዎች 
ውስጥ ተማሪዎች ሲመረቁ አንድ ፈጠራ 
ይዘው መውጣት አለባቸው የሚል መሆኑን 
አብራርተዋል።

ይህም ተመራቂዎች ከዩኒቨርሲቲ 
ሲወጡ ሥራ ፈላጊ ብቻ ሳይሆኑ ሥራ 
ፈጣሪ እንዲሆኑ የሚያደርግ እንደሆነ 
ጠቁመው፤ ለዚህም የሚሆን ተማሪዎች 
ምርቶቻቸውን የሚሠሩበት እንዲሁም 
ለገበያ የሚያቀርቡበት ቦታ እየተመቻቸ 
ይገኛል ብለዋል።

የማኅበረሰቡን ችግር ሊፈቱ የሚችሉ 
የፈጠራ ሥራዎችና ምርምሮች በስፋት 
እንዲሠሩ የተለያዩ እንቅስቃሴዎች 
እየተደረጉ መሆኑንም አንስተዋል።

በዩኒቨርሲቲው 
የሚሰጡ...

ደረጀ እንግዳ (ዶ/ር)

ማሕሌት ብዙነህ

አዲስ አበባ፡- አብዛኞቹ የፖለቲካ ፓርቲዎች 
በምክክሩ ሂደት ላይ የተሳተፉ ቢሆንም የቀሩ ጥቂት 
የፖለቲካ ፓርቲዎች እንዲሳተፉ ኮሚሽኑ ትኩረት ሰጥቶ 
ሊሠራ ይገባል ሲል የኢትዮጵያ ፖለቲካ ፖርቲዎች 
የጋራ ምክር ቤት አሳሰበ።

የኢትዮጵያ ፖለቲካ ፓርቲዎች የጋራ ምክር ቤት 
ሰብሳቢ አቶ ደስታ ዲንቃ ለኢትዮጵያ ፕሬስ ድርጅት 
እንደገለጹት፤ በሀገሪቱ የተከሰቱ አለመግባባቶች 
እና ግጭቶች በውይይትና በምክክር ለመፍታት 
የሚካሄደውን ሀገራዊ ምክክር  ስኬታማ ለማድረግ 
ሁሉንም የፖለቲካ ፓርቲዎች ተሳታፊ መሆን 
አለባቸው።

ለዚህም በምክክር ሂደቱ ላይ ተሳታፊ ያልሆኑ 
ጥቂት የፖለቲካ ፓርቲዎች ወደ ምክክር ሂደቱ 
የማስገባት ሥራን ኮሚሽኑ ትኩረት ሊሰጠው ይገባል 
ብለዋል።

የጋራ ምክር ቤቱ አባል ፓርቲዎች በሂደቱ 
ውስጥ በመሳተፍ በተደረገ የድምፅ ምርጫም በጋራ 
ምክር ቤቱ ከተገኙ 53 ፓርቲዎች 40 መሳተፍ 
አለብን ብለው ድምፅ ሲሰጡ 13 የሚሆኑት የመሳተፍ 
ፍላጎት እንዳልነበራቸው አንስተው፤ በኮሚሽኑ እና 
በጋራ ምክር ቤቱ በተደረገ ጥረት አንሳተፍም ካሉ 

ኮሚሽኑ በምክክሩ ያልተሳተፉ ጥቂት የፖለቲካ 
ፓርቲዎች ላይ በትኩረት ሊሠራ ይገባል

ዜጎች ስለማኅበራዊ ሚዲያዎች ያላቸውን  
ግንዛቤ ማሳደግ ይገባል

13 ፓርቲዎች ስድስት የሚሆኑትን ተሳታፊ ማድረግ 

መቻሉን ገልጸዋል።

በመሆኑም በጋራ ምክር ቤቱ በአጠቃላይ ከሚገኙ 

70 ያህል የፖለቲካ ፓርቲዎች ውስጥ 65 የሚሆኑት 

እየተሳተፉ የሚገኙ መሆኑን አስታውቀዋል።

ምንም እንኳን በሂደቱ ላይ ተሳታፊ ያልሆኑ 
ፓርቲዎች በቁጥራቸው አነስተኛ ቢሆኑም በምክክር 
ሂደቱ መሳተፍ ይገባቸዋል ያሉት ሰብሳቢው፤  ኦፌኮ፣ 
ኦነግ፣ መድረክ፣ ወቢን እና አረና ትግራይ ፓርቲዎች 
ከመጀመሪያው ራሳቸውን በማግለል እየተሳተፉ 
አይደለም ብለዋል።  

በምክክሩ ሁሉንም አካል በማሳተፍ ሃሳብን 
ማድመጥ የሚገባው ሀገራዊ ምክክር ኮሚሽን

የምክክሩ ተሳታፊ ያልሆኑ ፖለቲካ ፓርቲዎችን 
በማሳተፍ ለምክከሩ ውጤታማነት መሥራት እንደሚገባ 
አሳስበዋል።

የኢትዮጵያ አይነት ግጭቶችና የፖለቲካ 
ውስብስብነቶች ባሉበት ሀገር ለፖለቲካው ፓርቲዎች 
ትኩረት መስጠት አስፈላጊ መሆኑን አቶ ደስታ አንስተው፤ 
ፖለቲካ ፓርቲዎች በምክክሩ ላይ መሳተፋቸው ከሌሎች 
ሀገራት ላይ ከታየ ተሞክሮ አንጻርም አወንታዊ ጎን ያለው 
መሆኑን አብራርተዋል። በመሆኑም ኮሚሽኑ በቀሩት 
አጭር የሥራ ጊዜያት ውስጥ ቀሪ የፖለቲካ ፓርቲዎችን 
ጉዳይ ትኩረት ሊሰጠው ይገባል ሲሉ ተናግረዋል።

የአንድ ሀገር ሀገራዊ ምክክር ሂደት መሳካት የፖለቲካ 
ፓርቲዎች መሳተፍ ብቻውን ወሳኝ አይደለም የሚሉት 
አቶ ደስታ፤ ከመንግሥት ጀምሮ ፖለቲካ ፓርቲዎች፣ 
ሲቪክ ማኅበራት እንዲሁም የታጠቁ ኃይሎች ወደ 
ምክክር በመምጣት ሁሉንም ማሳተፍ እንደሚኖርባቸው 
ነው የተናገሩት።

ሄለን ወንድምነው

አዲስ አበባ፡- በኢትዮጵያ ከአንድ ነጥብ ሦስት ሚሊዮን 
በላይ ተማሪዎች የኢንጂነሪንግ፣ ሳይንስ፣ ቴክኖሎጂ እና ሂሳብ 
(በስቴም) ማዕከላት ተጠቃሚ መሆናቸውን የእስቴም ፓወር 
ድርጅት አስታወቀ።

በእስቴም ፓወር ድርጅት የኢትዮጵያ ተወካይ ስሜነው 
ቀስቅስ (ዶ/ር) ለኢትዮጵያ ፕሬስ ድርጅት እንደገለጹት፤ 
እስቴም ፓወር ኢትዮጵያን ጭምሮ በተለያዩ የአፍሪካ ሀገራት 
የኢንጂነሪንግ፣ ሳይንስ፣ ቴክኖሎጂ እና ሂሳብ (ስቴም) 
ማዕከላትን በማቋቋም ተማሪዎች የተግባር ትምህርት ዕድል 
እንዲያገኙ የሚያስችል ነው።

እስቴም ፓወር በኢትዮጵያ የእስቴም ማዕከላትን አቋቁሞ 
ወደ ሥራ ከገባ ጀምሮ ከአንድ ነጥብ ሦስት ሚሊዮን በላይ 
የአንደኛና ሁለተኛ ደረጃ ተማሪዎች ተጠቃሚ መሆናቸውን 
አስታውቀዋል።

እስቴም ፓወር ላለፉት 15 ዓመታት በኢትዮጵያ 65 
ማዕከላትን በማቋቋም የአንደኛ እና የሁለተኛ ደረጃ ተማሪዎችን 

በኢትዮጵያ ከአንድ ነጥብ ሦስት ሚሊዮን በላይ 
ተማሪዎች በስቴም ማዕከላት ተጠቃሚ ሆነዋል

በኢንጂነሪንግ፣ በሳይንስ፣ በቴክኖሎጂ እና በሂሳብ ትምህርት 
ዘርፎች ተግባር ተኮር ሥልጠና ሲሰጥ መቆየቱን ገልጸዋል።

ለተማሪዎች ተግባር ተኮር ትምህርቶችን በማስተማር 
የአካባቢያቸውን ችግሮች ቴክኖሎጂን እና የፈጠራ ሀሳቦችን 
ተጠቅመው መፍታት እንዲችሉ የማድረግ ሥራዎችን 
በትኩረት እየሠሩ እንደሚገኙ ተናግረዋል።

ተማሪዎች በሥልጠናው የሚያገኙትን እውቀት 
ተጠቅመው በግብርና፣ በጤና፣ በትምህርት፣ በኢንዱስትሪ፣ 
በቱሪዝም እና በሌሎች ዘርፎች ላይ ችግር ፈቺ ፈጠራዎችን 
እንደሚሠሩ ገልጸው፤ የፈጠራ ሀሳቦችን በቴክኖሎጂ ለመደገፍ 
ላለፉት ስምንት ዓመታት በየዓመቱ የሳይንስ እና የምሕንድስና 
ፈጠራ ሥራዎች ውድድር ሲደረግ መቆየቱን አስታውሰዋል።

በተያዘው ዓመትም ዘጠነኛው ሀገራዊ የሳይንስ እና 
የምሕንድስና ፈጠራ ሥራዎች ውድድር በመምህራን እና 
በተማሪዎች መካከል እየተደረገ ሲሆን፤ አሸናፊዎች ተለይተው 
በአፍሪካ እና በዓለም አቀፍ ደረጃ ተወዳዳሪ ይሆናሉ ብለዋል።

ተማሪዎች የሚሠሩትን የፈጠራ ሥራዎች ተግባር ላይ 
ለማዋል እና ወደ ገበያ ለማስገባት የሚያስችል ማዕቀፍ መኖሩን 
ገልጸዋል።

የሚያሳልጡ እና ችግር ፈቺ የፈጠራ ሥራዎችን የሚሠሩ 
በርካታ ተማሪዎችን እያፈራ የሚገኝ ተቋም ነው።

የፈጠራ ሀሳብ ባለቤቶች በሀገሪቱ እና በዓለም አቀፍ 
ደረጃ በሳይንስና ቴክኖሎጂ ዘርፍ ያሉ መልካም ዕድሎችን 
በመጠቀም ሀሳቦቻቸውን ወደ ተግባር እንዲለውጡ መልካም 
ዕድል እየፈጠረ መሆኑንም አስታውቀዋል።

 ስሜነው ቀስቅስ (ዶ/ር)

በቀጣይ የኢንጂነሪንግ፣ ሳይንስ፣ ቴክኖሎጂ እና ሂሳብ 
ትምህርቶችን በገጠሩ የሀገሪቱ ክፍሎች የሚገኙትን ተማሪዎች 
ተደራሽ ለማድረግ መኪናዎችን ወደ ቤተ ሙከራ (ላብራቶሪ) 
በመቀየር ወዳሉበት አካባቢ ለመውሰድ ታቅዶ እየተሠራ 
እንደሚገኝ አመላክተዋል።

በስቴም ማዕከላት ገብቶ ለመሠልጠን የመጀመሪያው 
መስፈርት ፍላጎት መሆኑን ገልጸው፤ ፍላጎቱ ሰፊ ከሆነ በሳይንስ 
ዘርፎች ጥሩ ውጤት ያላቸው እንዲሁም የፈጠራ ውጤት 
ሀሳብ ያላቸው ተጠቃሚ እንደሚሆኑ ተናግረዋል። 

በሀገሪቱ የሚገኙትን 65 ማዕከላት ተማሪዎች 
በአግባቡ እየተጠቀሙባቸው አለመሆኑን ገልጸው፤ በቀጣይ 
የሚመለከታቸው ባለድርሻ አካላት ክትትል በማድረግ 
በሙሉ አቅማቸው እንዲጠቀሙበት ማድረግ እንደሚገባ 
አስረድተዋል።

በሌላ በኩል በሰሜኑ ጦርነት ጉዳት የደረሰባቸውን 
የእስቴም ማዕከላት ለማቋቋም እየተሠራ እንደሚገኝ ገልጸዋል።

በትምህርት ሚኒስቴር የመምህራንና የትምህርት አመራር 
ልማት መሪ ሥራ አስፈጻሚ ሙሉቀን ንጋቱ (ዶ/ር) በበኩላቸው  
እንደገለጹት፣ እስቴም ፓወር ድርጅት የሀገርን ዕድገት 

ምሕረት ሞገስ

አዲስ አበባ፡- የኢኮኖሚ ማሻሻያውን 
ተከትሎ የተወሰኑ ውሳኔዎች ተገቢ እና በጥናትና 
ምርምር ላይ የተመሠረቱ መሆናቸውን  በአዲስ 
አበባ ዩኒቨርሲቲ የምጣኔ ሀብት  ተመራማሪና 
መምህር ብርሃኑ ደኑ (ዶ/ር) ገለፁ። 

መምህር ብርሃኑ (ዶ/ር) ለኢትዮጵያ 
ፕሬስ ድርጅት እንደተናገሩት፤ የውጭ ምንዛሪ 
ገበያ መር ‹‹ፍሎቲንግ›› እንዲሆን መወሰኑን 
ጨምሮ ሌሎችም በመንግሥት እየተወሰዱ ያሉ 
እርምጃዎች በጭፍን የሚደረጉ ሳይሆን ጥናት 
እና ምርምር ላይ የተመረኮዙ ናቸው። 

የኢኮኖሚ ማሻሻያው ለተወሰኑ ዓመታት 
ሲተገበር ነበር። ነገር ግን የተሻሻሉ ነገሮች እንዳሉ 
ሆነው ሌላ ተጨማሪ ማሻሻያ ስለሚያስፈልግ፤ 
በቅርብ ማሻሻያ መደረጉን ጠቁመው፤ ከዚሁ 
ጋር ተያይዞ የተወሰዱ አንዳንድ የፖሊሲ 
ለውጦች ተገቢና በጥናት ላይ የተመሠረቱ 
መሆናቸውን አመልክተዋል።  

የውጭ ምንዛሪ እና የውጭ ኢንቨስትመንት 
ገበያ መር ማድረግ የሥራ አጥ ቁጥርን ለመቀነስ 
አስፈላጊ ነበር። በሌላ በኩል የኢትዮጵያ የንግድ 
ሚዛን ከውጪዎቹ ጋር ሲወዳደር ያለበት ደረጃ 
የሚታወቅ ነው። ይህንንም ችግር ለማቃለል 
እና የተገኙትን ለውጦች የበለጠ ለማሻሻል 
እየተወሰዱ ያሉ እርምጃዎች በበጎ ጎን ሊታዩ 
እንደሚገባ አመላክተዋል። 

መንግሥት መንገዶች፣ የውሃ  አቅርቦት፣ 
የኤሌክትሪክ ኃይል፣ የምርምር ሥራዎች፣ ጤና 
እና ትምህርትን በተመለከተ  ሠፋፊ ሥራዎች 
እንደሚሠራ አውስተው፤ የግል ዘርፉ ደግሞ 
በተወሰነ ደረጃ አቅሙን ገንብቶ የአገር ውስጥም 
ሆነ የውጭ አገር ድርጅቶች በተገቢው መልኩ 
ሀገርን ጠቅመው ራሳቸውን የሚጠቅሙበት 
ሕጋዊ መድረክ በማመቻቸት የሚሣተፉበትን 
ዕድል ማስፋት ትክክለኛ ተግባር መሆኑን 

የኢኮኖሚ ማሻሻያውን ተከትሎ የተወሰኑ 
ውሳኔዎች ተገቢና በጥናት ላይ የተመሠረቱ 

መሆናቸው ተመላከተ

አመላክተዋል።
የኢኮኖሚ ሳይንሱ የግል ባለሃብቱ 

የኢኮኖሚው መዘውር ወይም ሞተር መሆን 
እንዳለበት ያስቀምጣል ሲሉ የተናገሩት ብርሃኑ 
(ዶ/ር)፤  ወደ ኢትዮጵያ ሲመጣ ይህ ነገር 
እምብዛም በመሆኑ የሀገርን ኢኮኖሚ ከመበተን 
መንግሥት ሰብሰብ አድርጎ መምራት አለበት 
በሚል መንግሥት ከፍተኛው የኢኮኖሚ ድርሻ 
ይዞ መቆየቱን አውስተዋል። 

አሁን ግን በመንግሥት ውስጥ የነበሩ 
ሃብቶችን ደረጃ በደረጃ ወደ ግል ማዘዋወሩ 
ተገቢ መሆኑን ጠቅሰው፤ በምሳሌነትም ኢትዮ 
ቴሌኮም ለሕዝቡ 10 በመቶ ድርሻ መሸጡ 
ተቋሙ የግለሰቦች መኖር በአሠራሩ ላይ ድምፅ 
በመስጠት እና ሃሳብ በማቅረብ የበለጠ ስኬታማ 
ሊያደርገው እንደሚችል አመልክተዋል። 

በቴሌኮም ብቻ ሳይሆን በሌሎችም ትልልቅ 
ተቋማት ላይ ተመሳሳይ ይሆናል የሚል እምነት 
እንዳላቸው አመልክተው፤ በተቃራኒው እነዚህ 
ተቋማትን ሙሉ ለሙሉ  ለውጪ ቢሸጡ ኖሮ 
በሕዝብ ዘንድ ቅሬታ ሊፈጥር ይችል ነበር 
ብለዋል። 

መምህር ብርሃኑ ደኑ (ዶ/ር)
ክብረዓብ በላቸው

አዲስ አበባ፦ የዘንድሮው ታላቁ ሩጫ በወንዶች 
በአትሌት ቢንያም መሐሪ እና በሴቶች በአትሌት አሳየች 
አይቼው የበላይነት ተጠናቀቀ።

24ኛ የሶፊ ማልት ታላቁ ሩጫ በኢትዮጵያ ዓለም 
አቀፍ የ10 ኪሎ ሜትር ውድድር ትላንት ተካሂዷል።

በወንዶች አዲሱ ነጋሽ 2ኛ እንዲሁም ይስማው ድሉ 
3ኛ በመውጣት ውድድሩን ያጠናቀቁ ሲሆን፤ በሴቶች 
የኔዋ ንብረት ሁለተኛ እንዲሁም ቦሰና ሙላቴ ሦስተኛ 
በመሆን አጠናቅቀዋል።

የዘንድሮው ውድድር “የተመጣጠነ ምግብ ለሁሉም 
ሕፃናት” በሚል መሪ ሀሳብ  መነሻውንና መድረሻውን 
መስቀል አደባባይ በማድረግ ነው የተካሄደው።

ውድድሩን የወቅቱ የዓለም የሴቶች ማራቶን 
ሪከርድ ባለቤት ኬኒያዊቷ ሩት ቼፕንጌቲች እና ታዋቂ 
ኢትዮጵያውያንና ኬንያውያን አትሌቶች በሥፍራው 
በመገኘት ተከታትለውታል።

የውድድሩ አሸናፊ አትሌት ቢንያም መሐሪ 250 
ሺህ ብር፣ ሁለተኛ የወጣው አዲሱ ነጋሽ 150 ሺህ 
ሦስተኛ የወጣው ይስማው ድሉ ደግሞ የ100 ሺህ ብር 
ተሸላሚዎች ሆነዋል።

በተመሳሳይ በሴቶች የውድድሩ አሸናፊ አትሌት 
አሳየች አይቼው የ250 ሺህ ብር ተሸላሚ ስትሆን፣ 
ሁለተኛና ሦስተኛ ሆነው ውድድሩን ያጠናቀቁት የኔዋ 
ንብረትና ቦሰና ሙላቴ በቅደም ተከተል የ150 ሺህ እና 

የ100 ሺህ ብር እንደቅደምተከተላቸው ተሸላሚዎች 
ሆነዋል።

የውድድሩ መሥራች አትሌት ኃይሌ ገብረሥላሴ 
ታላቁ ሩጫ ለታዋቂ አትሌቶችና ለነገ ተስፋ የሚጣልባቸው 
አትሌቶች የስኬታቸው መነሻ እንደሆነ ተናግሯል። 

ውድድሩ ከሩጫነቱ ባሻገር በርካታ የሃገር ውስጥና 
የውጭ ሃገራት አትሌቶች፤ ዲፕሎማቶች እና ታዋቂ 
ግለሰቦች የሚሳተፉበት እንደመሆኑ ለቱሪዝምና ለገፅታ 
ግንባታ ከፍተኛ አስተዋፅዖ እንዳለውም ጠቁሟል። 

የዘንድሮው ውድድር ከኢትዮጵያ ቱሪዝም ሚኒስቴር 
ጋር በመተባበር የተዘጋጀ መሆኑን የተናገረው አትሌት 
ኃይሌ፤ የሉሲ ቅሪተ አካል የተገኘበት 50ኛ ዓመትን 
በማስመልከት 50 ሺህ ተሳታፊዎችን በመያዙ ልዩ 
እንደሚያደርገው አብራርቷል።

የሩጫው ተሳታፊዎች በሰጡት አስተያየት፤ 
በአጠቃላይ ስፖርት የሚሰጠው የጤና ጠቀሜታ 
እንዳለ ሆኖ፤ እንደ ታላቁ ሩጫ አይነት ክንውኖች 
የሰዎች የእርስበርስ ማኅበራዊ ግንኙነት የሚያጠናክሩ 
በመሆናቸው ከፍተኛ ፋይዳ እንዳላቸው ተናግረዋል።

በውድድሩ ማስጀመሪያ ሥነ-ሥርዓት ላይ የኢፌዴሪ 
ፕሬዚዳንት ታዬ አፅቀሥላሴ፣ የአዲስ አበባ ከተማ ከንቲባ 
አዳነች አቤቤ፣ የቱሪዝም ሚኒስትሯ ሠላማዊት ካሣ፣ 
የጤና ሚኒስትሯ ዶክተር መቅደስ ዳባ፣ የባሕልና ስፖርት 
ሚኒስትሯ ሸዊት ሻንካ፤ የአዲስ አበባ ወጣቶችና ስፖርት 
ቢሮ ኃላፊ በላይ ደጀንና ሌሎችም እንግዶች ተገኝተዋል።

አትሌት ቢኒያም መሐሪና አሳየች 
አይቼው የታላቁ ሩጫ አሸናፊ ሆኑ 

ፎ
ቶ

 ዳ
ኜ

 አ
በራ

ዜና

የሥነልቦና እና የአዕምሮ እክሎች የሚገኙ መሆኑን 
ይናገራሉ። 

ራስን ለማጥፋት በዋናነት ከሚዳርጉ የሥነልቦና 
ሕመሞች መካከል ድባቴ የሚባለው አንዱ ሲሆን ይህም 
ራሳቸው ከሚያጠፉት ሰዎች አብዛኛዎቹ በድባቴ ሕመም 
የተጠቁ መሆናቸውን ይገልጻሉ። 

ሰዎች በሕይወት ዘመን በተለይም በልጅነት ያጋጠመ 
አሰቃቂ አጋጣሚ፣ ከወላጅ ጋር ያላደጉና የሚገባውን ፍቅር 
ያላገኙ እንዲሁም ሥነልቦናዊ ጥቃት የደረሰባቸው ሰዎች 
የሚያጋጥማቸውን ችግር የመቋቋም አቅም ዝቅተኛ ሊሆን 
እንደሚችል ጥናቶች እንደሚያሣዩ ይገልጻሉ።

ይህም በሚያጋጥማቸው ራስን የመጥላት እና ተስፋ 
የመቁረጥ ስሜት፣ የብቸኝነት ስሜት ራስን ማጥፋትን እንደ 
ማምለጫ መንገድ አድርገው የሚወስዱ መሆኑን ያስረዳሉ። 

አንዳንድ የሥነልቦና ሕመሞች በዘር እንደሚተላለፉ 
ጥናቶች ያሳያሉ የሚሉት ባለሙያው፤ በቤተሰብ የመጣ 
የሥነልቦና ሕመም እንዲሁም በሱስ የሚጠቁ ሰዎች 
ለሕይወት ትርጉም አለመስጠትና በሕይወት የሚጠብቁት 
ነገር ሳይሳካ ሲቀር ከእውነታው ማስታረቅ ሲከብዳቸው 

በጋዜጣው ሪፖርተር

አዲስ አበባ፡- በአዳማ ከተማ በበጋ መስኖ ልማት 
30 ሺህ ሄክታር መሬት በስንዴ ማልማት መጀመሩን 
የከተማዋ ግብርና ጽሕፈት ቤት ገለፀ።

የጽሕፈት ቤቱ ኃላፊ አቶ ዓለሙ ቂልጡ 
እንደገለፁት፤ በከተማዋ የሌማት ትሩፋት መርሐ 
ግብርን ለማሳካት ከሚደረገው ርብርብ ጎን ለጎን 
ለበጋ መስኖ ስንዴ ልማት ሥራ ትኩረት ተሰጥቷል።

በተለይ በዘንድሮው በጋ ከ30 ሺህ ሄክታር 
በላይ መሬት በስንዴ ለማልማት ታቅዶ ወደ ሥራ 
መገባቱንም ተናግረዋል።

በአሁኑ ወቅትም በወንጂ፣ በአዋሽ መልካሣና 
በመልካ ሂዳ ወረዳዎች በበጋ መስኖ የታረሰውን 
መሬት በዘር የመሸፈን ሥራ በስፋት እየተከናወነ 
ይገኛል ብለዋል።

በአጠቃላይ 30 ሺህ ሄክታር መሬት ለማልማት 
ከ75 ሺህ ኩንታል በላይ የአፈር ማዳበሪያና 18 ሺህ 

ራሳቸውን የሚያጠፉ መሆኑን ይናገራሉ። 
በአንድም በሌላም መንገድ ሰዎች በሆነ የሕይወት 

አጋጣሚ እራስ የማጥፋት ስሜት ውስጥ ይገባሉ ያሉት አቶ 
ኤርሚያስ፤ በአካል ላይ ሕመም ሊያጋጥም እንደሚችለው 
ሁሉ የሥነልቦና ቀውስ ሊያጋጥም እንደሚችል መገንዘብ 
ያስፈልጋል ይላሉ።

በመሆኑም እያንዳንዱ ስሜት ጊዜያዊና የሚለወጥ 
ስሜት መሆኑን ማወቅ፣ ሕይወት ትርጉም ያለው እንጂ 
የአጋጣሚ ውጤት እንዳልሆነ መገንዘብ፣ በዓላማ የተፈጠሩ 
እንደሆኑ ማሰብ ብሎም የሥነልቦና አማካሪ ጋር በመሄድ 
እርዳታ ማግኘት እንደሚገባ ያስረዳሉ።

አቶ ኤርሚያስ እንደሚሉት ራስን ማጥፋት ሦስት 
ሂደቶች ያሉት ሲሆን ማሰብ፣ ራሳቸውን የሚያጠፉበትን 
መንገድ ማቀድ እና ራስን ለማጥፋት መሞከር ናቸው። 
እንደማኅበረሰብ ስለአዕምሮ ሕመም ያለንን አመለካከት 
በመቀየር ከመፍረድ ይልቅ በቅርብ በመረዳት፣ ጆሮ 
መስጠትና ችግሮቻቸውን ማዳመጥ ይገባል ባይ ናቸው።

ራስን ለማጥፋት በስፋት ተጋላጭ የሆነው ወጣቱ 
ትውልድ በመሆኑም መንግሥት ለአዕምሮ ጤንነት ትኩረት 
በመስጠት በስፋት በሥነልቦና እና አዕምሮ ግንባታ ላይ 

በትኩረት መሥራት አለበት ይላሉ።
ሌላኛዋ የሥነ ልቦና ባለሙያ የሆኑት ወይዘሮ ዓለም 

ፀሐይ ጫላ በበኩላቸው፤ ተስፋ መቁረጥ ሰዎች እራሳቸውን 
እንዲያጠፉ የሚገፋፋቸው ዋነኛው ምክንያት ነው ይላሉ።

በሀገራችን ጥሩ የማኅበራዊ ግንኙነቶች ቢኖርም 
አንዳንድ ሰዎች የውስጣቸውን ለሰዎች አውጥቶ ማውራት 
ቀላል አይሆንላቸውም የሚሉት ወይዘሮ ዓለም ፀሐይ፤ 
በሚያጋጥማቸው የብቸኝነትና የድብርት ስሜትም እራስን 
የማጥፋት ሃሳቦች እየዳበሩ እንዲመጡ ያደርጋሉ ብለዋል።

በመሆኑም ሃሳብን ለሌሎች ከማካፈል ጀምሮ ለራስ 
ዋጋ መስጠት፤ ከሰዎች ጋር ጥሩ ግንኙነት መፍጠር፤ 
ሱሶችን መተው እና እራስን ማዳመጥ የመሳሰሉ ተግባራትን 
በማከናወን መፍትሔ መስጠት የሚቻል መሆኑን ያስረዳሉ።  

በመሆኑም አንድ ሰው ከቀድሞ በተለየ ፀባይና ዝምታን 
ወይም ራስን የማግለል ባሕሪ ሲያዘወትር ምንድነው ብሎ 
መጠየቅ እና የሃሳቡ ተካፋይ መሆን ከዚህ ችግር ለማስወጣት 
ወሳኝ መፍትሔ ነው ይላሉ። 

በተለይም በማኅበረሰቡ በኩል ያለን ግንዛቤ ለማሳደግ 
በተለያዩ መንገዶች የግንዛቤ ማስጨበጫ ሥራዎች መሥራት 
የግድ የሚል መሆኑን ይገልጻሉ።

192 ኩንታል የስንዴ ምርጥ ዘር ለአርሶ አደሩ እየቀረበ 
መሆኑን ገልጸዋል።

የስንዴ ልማት ሥራው በኩታ ገጠም እየተካሄደ 
መሆኑን ገልጸው በእስከ አሁኑ ሂደት ከ11 ሺህ ሄክታር 
በላይ መሬት በዘር መሸፈኑን ተናግረዋል።

አጠቃላይ ከሚለማው መሬት 1 ነጥብ 5 ሚሊዮን 
ኩንታል የስንዴ ምርት ለማግኘት የሰብል እንክብካቤ 
ይከናወናል ብለዋል።

በበጋ መስኖ ስንዴ ልማቱ 12 ሺህ 392 አርሶ 
አደሮች እየተሳተፉ መሆኑንም ጨምረው ገልጸዋል።

በከተማው የዶሮና ወተት ላሞች እርባታ፣ ሰንጋ 
ማድለብ፣ የአሣማ እርባታ፣ የበጎችና ፍየሎች እርባታ 
እንዲሁም አትክልትና ፍራፍሬን ጨምሮ የግብርና 
ልማት ሥራ በስፋት እየተከናወነ መሆኑን ከጽሕፈት 
ቤቱ የተገኘው መረጃ ያመለክታል።

የአዳማ ከተማ አስተዳደር ዳግም ሲዋቀር 
በከተማው ዙሪያ የሚገኙ የገጠር ቀበሌዎች ወደ 
ከተማ አስተዳደሩ መካለላቸው ይታወሳል ሲል 
የዘገበው ኢዜአ ነው።

ለከባዱ ራስን ማጥፋት...

በአዳማ ከተማ በበጋ መስኖ ልማት 30 ሺህ ሄክታር  
መሬት በስንዴ ማልማት ተጀምሯል

ዴኤታ ሁሪያ አሊ ለኢትዮጵያ ፕሬስ ድርጅት 
እንደገለፁት፤ ማኅበራዊ ጥበቃ የሚያስፈልጋቸው ዜጎች 
የተለያዩ አገልግሎትን ማግኘት እንዲችሉ ብሔራዊ 
የምዝገባ ሥርዓት ተግባራዊ እየተደረገ ነው። በዚህም 
ማኅበራዊ ጥበቃ የሚያስፈልጋቸው የማኅበረሰብ 
ክፍሎች እንዲመዘገቡ እየተደረገ ይገኛል። 

ማኅበራዊ ጥበቃ የሚያስፈልጋቸው ዜጎች የሚባሉት 
የስደት ተመላሾች፣ የውጭ ሀገር ስደተኞች፣ የጎዳና 
ተዳዳሪዎች እና ሌሎች ርዳታ የሚያስፈልጋቸው 
የማኅበረሰብ ክፍሎች እንደሆኑ በመጥቀስ፤ የእነዚህን  
ዜጎች መረጃ በዘመናዊ ሥርዓት በአንድ ቋት መሰብሰብ 
በርካታ ጠቀሜታዎች እንዳሉት ገልጸዋል።

ይህም የድግግሞሽ ሥራ እንዳይኖር፣ ትክክለኛ 
መረጃን ለማደራጀት፣ መረጃን መሠረት ያደረገ ውሳኔ 
ለመወሰን እና ለፖሊስ ግብዓትነት እንደሚያገለግል 
አብራርተዋል። 

አሁን ላይ በብሔራዊ የምዝገባ ሥርዓቱ የጎዳና 
ተዳዳሪዎችን መመዝገብ መቻሉን አንስተው፤ ይህም 
ውጤታማ በመሆኑ ሌሎች የማኅበራዊ ጥበቃ 
ተጠቃሚዎች በምዝገባ ሥርዓቱ እንዲካተቱ ይደረጋል 
ብለዋል። 

ስደተኞች የንግድ ሥራ ለመጀመር እና የጤና 
ተቋማትን አገልግሎት ለማግኘት የተለያዩ ችግሮች 
ያጋጥሟቸው ነበር ያሉት ሚኒስትር ዴኤታዋ፤ 
በብሔራዊ የምዝገባ ሥርዓቱ ከተካተቱ በኋላ ግን የፋይዳ 
መታወቂያን በመያዝ አገልግሎቱን በቀላሉ ማግኘት 
እንደሚችሉ ተናግረዋል። 

ሚኒስቴር መሥሪያ ቤቱ የዜጎችን ተጠቃሚነት 
ለማረጋገጥ በትኩረት እየሠራ መሆኑን በመጠቆም፤ 
ይህም የዜጎች ማኅበራዊና ኢኮኖሚያዊ ተጠቃሚነት 
መሠረት ያደረገ መሆኑን ነው የተናገሩት። ለዚህም 
ሚኒስቴሩ ከሀገር ውስጥና ከሀገር ውጪ ባለድርሻ አካላት 
ጋር በትብብር እየሠራ መሆኑን ገልፀዋል። 

ቴክኖሎጂ ማዘመን ላይ በትኩረት እየሠራን ነው 
ያሉት ሚኒስትር ዴኤታዋ፤ ይህም የሴቶች፣ ወጣቶች፣ 
አረጋውያን፣ አካል ጉዳተኞች፣ በሕገወጥ መንገድ 
የሚሰደዱ ዜጎችን እና የስደት ተመላሽ ዜጎቻችንን 
እንዲሁም ጉዳት የደረሰባቸውን ዜጎች በሚገባቸው ልክ 
ተጠቃሚ ለማድረግ ያስችላል ነው ያሉት። 

ሚኒስቴሩ እንደ ሀገር ትክክለኛ መረጃ እንዲኖር 
እና ሰዎች የሚገባቸውን አገልግሎት ማግኘት እንዲችሉ 
የሚያደርገውን ጥረት አጠናክሮ እንደሚቀጥልም 
ተናግረዋል። 

በዚህም ከኢትዮጵያ የሚወጡትን እና ወደ 
ኢትዮጵያ የሚመጡትን ሰዎች ትክክለኛ ቁጥር እና መረጃ 
ማግኘት እንደሚቻል ገልፀዋል።

ማኅበራዊ ጥበቃ...
ከ1ኛ ገጽ የዞረ

ከ1ኛ ገጽ የዞረ

ማሽኑ አንድ ኪሎ ስንዴ፣ ገብስ፣ በቆሎን በመጠቀም 
በአንድ ሳምንት ጊዜ ውስጥ ከአምስት ኪሎ ግራም በላይ 
መኖ ምርት መስጠት የሚችል ማሽን ነው።

ማምረቻ ማሽኑ በአሁኑ ሰዓት ገበያ ላይ ከሚገኙት 
የመኖ ምርቶች ለየት የሚያደርገው የተለያዩ ንጥረ 
ነገሮች ያሉት በመሆኑ ነው የሚለው ወጣቱ፤ በተለይም 
ፖታሺየም ናይትሬት፣ ፎስፈረስ የሚባሉ ንጥረ ነገሮችን 
በውስጡ የያዘ መሆኑን ይናገራል።

በቀጣይ ማሽኑን ወደ ገበያ በማቅረብ ከፈጠራ ሥራው 
ተጠቃሚ ለመሆን ማቀዱንም ነው የሚያስረዳው።

የፈጠራ ችሎታ ያላቸው ወጣቶች የማኅበረሰቡን 
ችግር ሊቀርፉ የሚችሉ ሥራዎች ላይ ትኩረት አድርገው 
ሊሠሩ እንደሚገባም ያሳስባል።

የፈጠራ ሥራዎችን ወደ ትግበራ መቀየር የሥራ 
ዕድልን፣ ሀብትን ለመፍጠር እና ከውጪ የሚገቡ 
ዕቃዎችን በሀገር ውስጥ ለመተካት ያስችላል የሚለው 
ደግሞ የፈጠራ ሥራ ባለሙያው ወጣት ኢዘዲን ካሚል 
ነው።

የመጀመሪያውን ሀገር አቀፍ የሳይንስና ምሕንድስና 
የፈጠራ ሥራዎች ውድድር ካሸነፈ በኋላ በርካታ ዕድሎች 
እንደተከፈቱለት የሚናገረው ወጣት ካሚል፤ የፈጠራ 
ሥራዎቹ  የተሻለ ሀብት፣ የሥራ ዕድል ለመፍጠርና 
የማኅበረሰቡን ችግር ለመፍታት እንዳስቻሉት ይናገራል።

ወጣቱ የፈጠራ ሥራዎቹን ተግባራዊ በማድረግ ወደ 

ገበያ ሥርዓቱ ገብቷል። በዚህም አሁን ላይ የቴክኖሎጂና 
ፕሮሞሽን ድርጅት ባለቤት መሆኑን እና 18 ሠራተኞችን 
በሥሩ ቀጥሮ እየሠራ እንደሚገኝ ያስረዳል።

ከ400 በላይ የሀገር ውስጥና ዓለም አቀፍ ተቋማት 
የድርጅቱን የሶፍትዌር ውጤቶች እየተጠቀሙ እንደሚገኝ 
የሚገልጸው ወጣቱ፤ ከ37 በላይ ሀርድዌር ሥራዎች ላይ 
መሥራቱንና 14 ሽልማቶች ማግኘት መቻሉን ይናገራል።

የውድድር መርሐ ግብሮች ተወዳዳሪዎች ከተለያዩ 
ተቋማት የሥራ ኃላፊዎች ጋር ትስስር ለመፍጠር ዕድል 
እንደሚፈጥርላቸውም ነው የሚገልጸው ። 

ታዳጊና ወጣት የፈጠራ ባለሙያዎች ከግል ሥራ 
ይልቅ በቡድን መሥራት ውጤታማ እንደሚያደርጋቸው 
ወጣት ካሚል ይመክራል።

የፈጠራ ሥራዎችን ወደ ትግበራ መቀየር የሥራ 
ዕድል፤ ሀብት መፍጠርና ወደ ሀገር ውስጥ ይገቡ የነበሩ 
ዕቃዎችን በሀገር ውስጥ ለማምረት የሚያስችል መሆኑንም 
ወጣቱ ይናገራል። 

ውድድሮች ግብ ሊሆኑ እንደማይገባ እና የፈጠራ 
ሥራዎች ወደ ገበያ መውጣት እንደሚገባቸው 
የሚመክረው ኢዘዲን፤ የፈጠራ ሥራዎች ግብ መሆን 
የሚገባው ለኅብረተሰቡ ቀርበው ችግር ፈቺነታቸው ላይ 
ሊሆን ይገባል ይላል። 

የፈጠራ ባለሙያዎች ከቴክኒካል እውቀቶች ባሻገር 
የቢዝነስ እሳቤ ሊኖራቸው እንደሚገባ በመግለጽ፤ 

የቢዝነስ አስተዳደር፣ የገበያ እና ፋይናንስ ዕውቀቶች 
እንደሚያስፈልጋቸው ይገልጻል።

በትምህርት ሚኒስቴር የመምህራንና የትምህርት ቤት 
አመራሮች መሪ ሥራ አስፈጻሚ ሙሉቀን ንጋቱ (ዶ/ር) 
እንደሚገልፁት፤ የዘንድሮውን የዓለም የሳይንስ ቀንን 
ምክንያት በማድረግ ለ9ኛ ጊዜ ሀገር አቀፍ የሳይንስና 
ምሕንድስና የፈጠራ ሥራዎች ውድድር መካሄዱ ብዙ 
ዕድሎችን ፈጥሯል።

ለአንድ ሀገር እድገት ሳይንስ፣ ሂሳብ እና ምሕንድስና 
ወሳኝ ናቸው የሚሉት ሥራ አስፈጻሚው፤ በተለይም 
ተማሪዎች እና መምህራን ለሳይንስ ትኩረት እንዲሰጡ 
ለማነቃቃት ሀገራዊ ውድድሮች እንደሚካሄዱ ያብራራሉ።

ተማሪዎች ከመጀመሪያ ደረጃ ጀምሮ የተዘጋጁላቸውን 
ማዕከላት ተጠቅመው የፈጠራ ሥራዎችን እንደሚሠሩ 
በመግለጽ፤ ዩኒቨርሲቲዎች እና መምህራን በማኅበረሰብ 
አገልግሎት ልጆች ወደ ፈጠራ ሥራ እንዲገቡ ድጋፍ 
በማድረግ ላይ እንደሚገኙ ያስረዳሉ።

ውድድሩ ችግር ፈቺ የሆኑ የፈጠራ ውጤቶች ቀርበው 
እውቅና የሚሰጥበት መሆኑን ገልጸው፤ የፈጠራ ውጤት 
ያላቸው ወደ ሥራ ፈጣሪነት፣ ሀብት ወደ ማፍራት ሂደት 
እንዲገቡ የሚያስችል መሆኑን ይገልጻሉ።

9ኛው ሀገር አቀፍ የሳይንስና ምሕንድስና የፈጠራ 
ሥራዎች ውድድርና ዓውደ ርዕይ በአዲስ አበባ ሳይንስና 
ቴክኖሎጂ ዩኒቨርሲቲ ተካሂዷል። 

ከ1ኛ ገጽ የዞረ
የነገዋን ኢትዮጵያ...



እስማኤል አረቦ 
 

    ከቀናት በፊት በማኅበራዊ ሚዲያ ላይ የተለቀቀ ዜና 
የብዙዎችን ቀልብ ስቦ ቆይቷል::  ‹‹ኢትዮጵያ ለመጀመሪያ 
ጊዜ 738 ሚሊዮን ዶላር ለደቡብ ሱዳን ብድር ሰጠች›› 
የሚለው ዜና እንደተሰማ እንዴት ኢትዮጵያ ይህንን 
ማድረግ ቻለች? የዶላር እጥረት ያለባት ሀገር ይህንን 
ማድረጓ አግባብ ነው ወይ? የሚሉት ነጥቦች መነጋገሪያ 
ሆነው ሰንብተዋል::

ሆኖም የአስተሳሰብ ጉዳይ ካልሆነ በስተቀር ኢትዮጵያ 
ለሌላው ለመትረፍ እና ለማበደር የሚያንሳት ምንም ነገር 
የለም:: ኢትዮጵያ ውስጥ የሚጨበጥ፣ የሚታይ፣ ለውጥና 
እድገት አለ። በዚህ በያዝነው ዓመት 8.4 በመቶ እድገት 
ለማስመዝገብ ጠበቅ ያለ እቅድ ተይዟል። ባለፉት ሦስት 
ወራት የታዩትም አፈጻጸሞች የሚያመላክቱት ኢትዮጵያ 
በአጭር ጊዜያት ከራሷ አልፋ ለሌለችም መብቃት 
እንደምትችል ነው::

 ግብርናን ብንወስድ፤ ግብርና ባለፉት ዓመታት 
ከፍተኛ ውጤት የታየበት ዘርፍ ነው:: ቀደም ሲል 
ክረምት እና ዝናብ ተጠብቆ ሲሠራበት የነበረው የግብርና 
እንቅስቃሴ አሁን ወቅት የማይገድበው ሆኗል:: በዚህም 
ምክንያት ሰብል፣ ጥጥ፣ ሆርቲካልቸር ተደምሮ ክረምት 
ከበጋ ሠላሳ ሚሊዮን ሄክታር መሬት በማረስ 1.4 ቢሊዮን 
ኩንታል ምርት እንደሚሰበሰብ ይጠበቃል:: 

ሰሞኑን ጠቅላይ ሚኒስትር ዐቢይ አሕመድ 
(ዶክተር) ከምክር ቤት አባላት ለተነሱላቸው ጥያቄዎች 
መልስ በሰጡበት ወቅት እንደተናገሩት የሌማት ትሩፋት 
በርካታ ውጤቶች እየታዩበት ነው:: ሌማት (በአርቴፊሻል 
አስምሌሽን) በጣም በርካታ በሚሊዮን የሚቆጠሩ 
ከብቶች የማዳቀል ሥራ ተሠርቷል። ቀደም ሲል በሀገር 
ደረጃ 26 ሚሊዮን ጫጩቶች በዚህ ዓመት 150 ሚሊዮን 
ጫጩት የማሳደግ ሥራ እየተሠራ ነው::

በሌላም በኩል በዚህ ዓመት 12 ቢሊዮን ሊትር 
ወተት፤ 218 ሺህ ቶን የዶሮ ሥጋ እንደምናገኝ ታቅዷል፣ 
8 ቢሊዮን እንቁላል፤ 297ሺህ ቶን ማር እንደሚገኝ 
ይታሰባል:: ይህ ደግሞ ኢትዮጵያ በምግብ እራሷን 
ለመቻል የምታደርገውን ጥረት በከፍተኛ ሁኔታ ከማገዙም 
በሻገር ወደ ውጭ በመላክም የውጭ ምንዛሪን ለማሳደግ 
አይነተኛ ሚና ይጫወታል::

በቡና የተገኘውም ውጤት የኢትዮጵያ መጻኢ ጊዜ 
ብሩህ መሆኑን የሚያመላክት ነው:: ኢትዮጵያ ከብራዚልና 
ከቬትናም ቀጥሎ ሦስተኛዋ ትልቅ ቡና አምራች ሀገር 
ለመሆን በቅታለች። ባለፈው ዓመት 1.4 ቢሊዮን ዶላር 
ከቡና ኤክስፖርት አግኝተናል። በዚህ ዓመት ሁለት 
ቢሊዮን ዶላር ገደማ ይጠበቃል።

 ዘንድሮ ከአራት መቶ ሀምሳ እስከ አምስት መቶ  ሺህ 
ቶን ድረስ ለውጪ ገበያ ለማቅረብ እቅድ ተይዟል። አራት 
መቶ ሀምሳ ሺ ቶን ማለት የዛሬ አምስት ዓመት አጠቃላይ 
የኢትዮጵያ ምርት አራት መቶ ሀምሳ ሺህ ቶን አይሞላም 
ነበር።  ይህ እድገት በቡና ብቻ ሳይሆን በሻይም ምልክት 
መታየት ተጀምሯል። ሻይ በደቡብ ምዕራብ ኢትዮጵያ 
በስፋት ተተክሏል በጣም አስደናቂም ውጤት እየተገኘበት 
ነው።   

ስንዴን በሚመለከት ሦስት መቶ ሚሊዮን ኩንታል 
ስንዴ በዚህ ዓመት እንደሚመረት ይጠበቃል:: ጤፍ 
ከ600ሚሊዮን ኩንታል በላይ እንደሚመረት መሬት ላይ 
ያለው የማሳ አያያዝ ያስታውቃል::

በርካታ ኢንዱስትሪዎች በኢትዮጵያ ታምርት ንቅናቄ 
ወደ ምርት መግባታቸው እና አንዳንዶቹም በአፍሪካ ገበያ 
የማፈላለግ ሥራ ውስጥ መግባታቸው የኢትዮጵያ ምርቶች 
በቀጣይ የአፍሪካን ገበያ እንደሚያጨናንቁት ይጠበቃል::

ማዕድን በሚመለከት በወርቅ፣ በብረታ ብረት፣ 
የድንጋይ ከሰል አዳዲስ ፋብሪካዎች ሥራ ይጀምራሉ:: 
በርካታ የወርቅ ፋብሪካዎችም ወደ ሥራ ይገባሉ:: ወደ 
ውጭ ከተላከ ወርቅ ባለፉት ሦስት ወራት ከ500 ሚሊዮን 
ዶላር በላይ መገኘቱ ብዙዎችን ወደዚህ ዘርፍ እንዲገቡ 
እንደሚያበረታታቸው ይጠበቃል::

 ሲሚንቶ ብንወስድ የለሚ ሲሚንቶ ብቻ በዓመት 
450 ሺህ ቶን ሲሚንቶ ያመርታል:: አሁን ያለውን 
የሲሚንቶ ምርት 16 በመቶ እድገት ሀገር ውስጥ ያመጣል:: 
እነዚህ ፋብሪካዎች በተሟላ አቅም እየሠሩ ሲሄዱ 

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ   

ማከፋፈያ :- ስልክ ቁጥር - 011-157-02-70

የሶማሌ ላንድ የዴሞክራሲ መንገድ ለቀጣናው 
ሠላምና መረጋጋት ትልቅ አቅም ነው! ከተረጂነት የመውጣት 

ሀገራዊ መነቃቃት  

የኢንዱስትሪው እና የማዕድን ዘርፉ ተደምሮ ከፍተኛ 
እመርታ ያመጣል ተብሎ ይጠበቃል::

የአገልግሎት ዘርፉም ቢሆን እድገቱ በጣም አመርቂ 
ነው:: የኢትዮጵያ አየር መንገድን ብቻ ብንወስድ 
አሁን ያለውን አቅም በብዙ እጥፎች የሚያሳድጉለትን 
ሥራዎች እያከናወነ ነው:: በአፍሪካ ትልቁ አየር መንገድ 
ብቻ ሳይሆን፤ በአፍሪካ ሁለተኛ የሆነውን አየር መንገድ 
በእጥፍ የሚበልጥ አቅም እየፈጠረ ነው:: 124 አውሮፕላን 
ማዘዝ ብቻ ሳይሆን አሁን ያለን ኤርፖርት ከ20 እስከ 
25 ሚሊዮን ተሳፋሪዎች በዓመት ማስተናገድ የሚችል 
ቢሆንም፤ በቂ ስላልሆነ ከ100 እስከ 130 ሚሊዮን 
ተሳፋሪዎች ማስተናገድ የሚችል ኤርፖርት ለመገንባት 
ጥናት ተጠናቋል:: ይህም በአፍሪካ ግዙፉ ኤርፖርት 
ያደርገዋል::

ከውጭ ንግድ ገቢም በሦስት ወር ውስጥ የተገኘው 
1ነጥብ 5 ቢሊዮን ዶላር ነው:: ይህ ደግሞ ለኢትዮጵያ 
አዲስ ታሪክ ከመሆኑም በሻገር ሀገሪቱ የምትልካቸው 
ምርቶች በአይነትም ሆነ በመጠን መጨመራቸውን 
ያሳያል:: የምርቶቹ ተቀባይነት እያደገ መምጣቱም 
ያመላክታል::

በአጠቃላይ ለመስጠት እንጂ ለመቀበል የተፈጠረች 
ሀገር አይደለችም:: ኢትዮጵያ ቡናን ለዓለም የሰጠች፤ 
ሉሲን ለዓለም ሕዝብ ያበረከተች፤ በዓለም ላይ አንዲትም 
ቅንጣት ታክል ውሃ ሳትወስድ ለጎረቤቶቿ 12 ወንዞችን 
የምታበረክት፤ ሥልጣኔን ያስተማረች፤ ሕይወታቸውን 
በየጊዜው በሚሰዉ ጀግኖች አማካኝነት ለጥቁር 
ሕዝቦች ፋና ወጊ የሆነች ሀገር ነች:: ስለዚህም ኢትዮጵያ 
በተፈጥሮዋ ሰጪ እንጂ ተቀባይ ልትሆን አትችልም:: 

እነዚህ ተስፋ ሰጪ ተግባራት ኢትዮጵያ በአጭር ጊዜ 
ውስጥ ከተረጂነት ተላቃ እራሷን በምግብ እንደምትችል 
አመላካቾች ናቸው:: መንግሥት ‹‹ተረጂነት ይብቃ›› 
በሚል መርሕ በሚቀጥሉት ሁለት ዓመታት ኢትዮጵያን 
ሙሉ ለሙሉ ከተመፅዋችነት ለማላቀቅ አዲስ ዕቅድ ይዞ 
መጥቷል::

በሚቀጥሉት ሁለት ዓመታት ውስጥ እስከ 250 
ሺ ሄክታር በማረስ ኢትዮጵያ በቂ እህል ለማምረትና 
ከእርዳታ ተቀባይነት ለመላቀቅ አቅዳለች:: ለዚህ ደግሞ 
አርሶ አደሩ ብቻ ሳይሆን ሁሉም ኢትዮጵያዊ ከእርዳታ 
እሳቤ እራሱን ማውጣትና እራስን በምግብ ለመቻል 
የሚደረገውን ጥረት ሊያግዝ ይገባል:: ሁሉም እርዳታ 
መቀበልን ከተጸየፈ ኢትዮጵያ ከተረጂነት ወደ ሰጪነት 
የምትሸጋገርበት ጊዜ ሩቅ አይሆንም::  

ስንዴን በሚመለከት 
ሦስት መቶ ሚሊዮን 

ኩንታል ስንዴ በዚህ ዓመት 
እንደሚመረት ይጠበቃል:: 
ጤፍ ከ600ሚሊዮን 
ኩንታል በላይ እንደሚመረት 
መሬት ላይ ያለው የማሳ 
አያያዝ ያስታውቃል

የአፍሪካ ቀንድ በጥቅሉም ምሥራቅ አፍሪካ ዘርፈ ብዙ የትኩረት ቀጣና ነው፡፡ ቀጣናው ከፍ ያለ ተፈጥሯዊ ሀብት 
ባለቤት ነው፤ እንደ ኢትዮጵያ ያሉ በማደግ ላይ ያለ ኢኮኖሚ ባለቤት የሆኑ ሀገራት ቀጣናም ነው፡፡ በአንጻሩ ከባሕርነት 
ያለፈ ከፍ ያለ የፖለቲካ አጀንዳነትን የተሸከመው የቀይ ባሕር ጉዳይም ቀዳሚ አጀንዳቸው ያደረጉ ሀገራት ትኩረት 
ያሉበት አካባቢ ነው፡፡

በእነዚህ እና ሌሎችም ከፍ ያለ ማኅበራዊ፣ ኢኮኖሚያዊ እና ፖለቲካዊ ጉዳዮች ማንጸሪያነት የሚቃኘው ቀጣናው፤ 
ለዘመናት ከዕድገትና ሥልጣኔ ተቆራርጦ፤ ከሠላምና መረጋጋት ተራርቆ፤ ከመተባበርና መደጋገፍ እሳቤ ተፋትቶ 
ቆይቷል፡፡ ዛሬም ቢሆን ከዚህን መሰል ችግር የተላቀቀ አይደለም፡፡

በዚህ ረገድ ኢትዮጵያ ቀድማ ነቅታ ቀጣናውን ለማንቃት እየተጋች የምትገኝ ሀገር የመሆኗን ያህል፤ የእሷን ሕልምና 
መንገድ የተረዱ ጥቂቶችም ሊያግዟት፣ ሊከተሏትና የጋራ ዕድገትና ብልፅግናቸውን ለማረጋገጥ የሚታትሩ አልጠፉም፡፡ 
ከእነዚህ መካከል ደግሞ ሶማሌ ላንድ አንዷ ናት፡፡

የዚህ ዐቢይ ማሳያው ደግሞ፣ ኢትዮጵያ የቀጣናውን ሠላምና መረጋጋት እውን ለማድረግ ከምታደርገው ጥረት 
በተጓዳኝ፤ ቀጣናውን በልማት ለማስተሳሰር እያደረገች ባለው ጥረት አቅም የመደመር ጥረቷን እና ይሄን ጥረቷን 
ተረድቶ የማገዝ ጅምርን መመልከት ተችሏልና፡፡

 ኢትዮጵያ ቀጣናውን በመሠረተ ልማት፣ በኃይልና በሌላም ኢኮኖሚያዊ መሠረተ ልማቶች በማስተሳሰር፤ 
የቀጣናው ሀገራት እና ሕዝቦች ያሏቸውን አቅሞች አሰባስበውና ደምረው ማልማት እንዲችሉ፤ አልምተውም በጋራ 
መጠቀምም፣ በጋራ መበልፀግም እንዲችሉ ዘርፈ ብዙ ሥራዎችን ስታከናውን ቆይታለች፡፡ የዓባይ ግድብ ደግሞ የዚህ 
አንዱና ቀዳሚው ሥራዋ ነው፡፡

ሌላኛው እና ከፍ ያለ ትርጉምም፣ ፋይዳም ያለው የኢትዮጵያ የባሕር በር ፍላጎት እና ጥያቄ ነው፡፡ ይሄ የባሕር 
በር ፍላጎትና ጥያቄ ደግሞ ያለምክንያት የመጣ አይደለም፡፡ ይልቁንም በቀጣናው ያለውን ነገር ግን ጥቅም ላይ ሳይውል 
እየባከነ ያለውን እምቅ አቅም አውጥቶና አልምቶ በጋራ ከመጠቀም፤ እንደ ሀገርም ያለውን ከፍ ያለ ጥያቄ ምላሽ 
ከመስጠት፤ የቀይ ባሕር ጉዳይም የኢትዮጵያም ጉዳይ ከመሆኑ እና ሌሎች የበዙ ምክንያቶች ጋር ይያያዛል፡፡

ይሄ በብዙ አሳማኝ ምክንያቶች ታጅቦ የመጣ ፍላጎትም ይሁን የቀረበ ጥያቄ ታዲያ፤ ለሁሉም የጎረቤት ሀገራት 
የቀረበ “ሀብትና አቅማችንን ደምረን በማልማት በጋራ እንበልፅግ” የሚል ጥያቄ ቢሆንም፤ ይሄን ጥያቄ በልኩ ተገንዝቦ 
ቀና መልስ በመስጠት ረገድ እስካሁን ሶማሌ ላንድ ቀዳሚም ብቸኛም ሀገር ናት፡፡

ይሄ የሶማሌ ላንድ የኢትዮጵያን ጥያቄ በበጎ ተመልክቶ አዎንታዊ ምላሽ ከመስጠት ጀምሮ ጉዳዩን በስምምነት 
እስከመቋጨት የዘለቀው ርምጃ ታዲያ፤ ለኢትዮጵያ ከመራራት ወይም ደግ ለመሆን ሲባል ብቻ የሆነ አይደለም፡፡ 
ይልቁንም፣ ለሶማሌ ላንድ ሕዝቦች ዘርፈ ብዙ ጥቅም እና ለሶማሌ ላንድም ሁሉን አቀፍ ብልፅግና እጅጉን ወሳኝ አጀንዳ 
መሆኑን በመገንዘብ ነው፡፡

ይሄን አይነት መገንዘብ የሚመነጨው ደግሞ ከግል ጥቅምና ፍላጎት በፊት ለሀገርና ለሕዝብ ቅድሚያ ከመስጠት 
ይመነጫል፡፡ ከአምባገነናዊና አፋኝ እሳቤ ይልቅ ከዴሞክራት አዕምሮ ይመነጫል፡፡ ከእኔ ብቻ ብሂል ይልቅ፣ ከእኛ 
በእኛ ለእኛ በሚል የወል ተሳትፎና ተጠቃሚነት መርሕ ይቀዳል፡፡ የሶማሌ ላንድ ለኢትዮጵያ የባሕር በር ጥያቄ ምላሽ 
መስጠትም ከእነዚህ የእሳቤ ልዕልናዎች የመነጨ መሆኑ እሙን ነው፡፡

ይሄን አይነት እሳቤ ደግሞ አንድም እንደ ሀገር ለሚደረግ ሠላም፣ ልማትና ዴሞክራሲ ግንባታ አቅም ነው፡፡ በዚህ 
ረገድ ሶማሌ ላንድ እንደ ሀገር (ራስ ገዝ ሆና በዘለቀችባቸው ሦስት አስርት ዓመታት በላይ) ዜጎቿን ከዴሞክራሲ ጋር 
እያስተዋወቀች፤ ለበርካቶች ምሳሌ ስለመሆናቸው ዓለም አቀፍ ታዛቢዎች ጭምር እየመሰከሩላቸው ያለፉ በርካታ 
ዴሞክራሲያዊ ምርጫዎችን እያደረገች እና መሪዎቿንም፣ እንደራሴዎቿንም በዴሞክራሲያዊ መንገድ እየመረጠች 
መዝለቅ ችላለች፡፡

ዘንድሮም ከሰሞኑ መሰል ዴሞክራሲያዊ ምርጫን ማካሄድ የቻለች ሲሆን፤ የራሷ ምክር ቤት እና መንግሥት፣ 
ገንዘብ፣ ማዕከላዊ ባንክ፣ ጦር ሠራዊት ላላት ሶማሌላንድ፤ ይሄን መሰሉ በየአምስት ዓመቱ የሚደረግ እና በአፍሪካ 
በምሳሌነት የሚጠቀስ ምርጫ ማከናወኗ ከፍ ያለ ሕልም እና ተስፋ ያላት ስለመሆኑ ማረጋገጫ ነው፡፡

ይሄ ከፍ ያለ ሀገራዊ ሕልም ደግሞ ብቻ ተቆሞ የሚሳካ አይደለም፡፡ እናም ይሄንን እሳቤ እና አቅም ደምራ ወደ 
ቀጣናው አቅም ሆና ብቅ ብላለች፡፡ የዚህ መውጣቷ አብነትም ከኢትዮጵያ ጋር የገባቸው የትብብርና አብሮነት ውል፤ 
የባሕር በር ጉዳይ ነው፡፡ ይሄ በዴሞክራቶች መካከል የተፈጸመ ትብብር፤ ከሀገራቱ ባለፈ ለቀጣናው ሁሉን አቀፍ 
ሽግግር ያለው አበርክቶ ጉልህ ነው፡፡

እናም ዛሬ ላይ ሶማሌላንድ ይሄን መሰል ከየብቻ ሕልም ወደ ሁለትዮሽ ትልም፤ ከሁለትዮሽ ትልምም ወደ 
ባለብዙ እና ቀጣናዊ የጋራ አጀንዳና ግብ የሚሸጋገር ጉዳይን የሚገዛ ሕዝብ ባለቤት ሆናለች፡፡ ይሄ ደግሞ እንድትሆን 
ከምትፈልገው ባሻገር፤ ቀጣናው ላይ እንዲመጣ ለሚፈለገው ሁሉን አቀፍ ለውጥ ተደማሪ አቅም ሆና እንድትወጣ 
የሚያደርጋት ነው!



ይግረማቸው ከፈለኝ ወግደረስ (LLB, LLM)  
ጠበቃ፣ የሕግ አማካሪ እና በወንጀል ፍትህ 
አስተዳደር አሠልጣኝ
0910037554/yigremachewk@gmail.com	

  
የወንጀል ፍትህ አስተዳደር ሥርዓት ውስጥ ዋናው 

/አጋፋሪው/ ሕግ የወንጀል ሕግ ነው:: የወንጀል ሕግ 
እንደ ፍትሕብሔር ወይም የንግድ ሕግ ስለ ግለሰቦች 
ሳይሆን በዋናነት ስለ ሕብረተሰብ ሰላም እና ደህንነት 
ሲባል የሚወጣ እጅግ መሠረታዊ ሕግ ነው:: በእርግጥ 
በሕግ ታሪክ ጥናት ውስጥም ትልቅ ቦታ የሚሰጣቸውን 
የሜሶፖታሚያ፣ የግሪክ ወይን የሮም ጥንታዊ የሕግ 
ሥርዓቶችን ብናጠና ሥርዓቱ የተመሠረተበት ዋና ሕግ 
የወንጀል ሕግ ሆኖ እናገኘዋለን:: 

 ታዲያ የወንጀል ሕግ ስንል የትኛውን ሕግ 
ማለታችን ነው ብለን ስንጠይቅ የወንጀል ሕግ ሲባል 
በዋናነት የሚያመለክተው የሀገራት የወንጀል ኮድን 
ነው:: ሀገራት የትኛውንም የሕግ ሥርዓት ቢከተሉም፤ 
በይዘቱ እና አቀራረፁ ልዩነት ከሌለ በቀር የወንጀል ኮድ 
የሌለው ሀገር ግን የለም:: በኢትዮጵያም በተለያየ ጊዜ 
የተለያዩ የወንጀል ኮዶች እየተቀረፁ እና እየተሻሻሉ 
ሥራ ላይ ውለዋል::

 አሁን በሥራ ላይ ያለው የኢትዮጵያ የወንጀል 
ሕግ የ1996 ዓ.ም የኢ.ፌ.ዴ.ሪ የወንጀል ሕግ ተብሎ 
የሚጠቀሰው 865 አንቀፅችን በተለያዩ ክፍሎች እና 
ምዕራፎች ይዞ የሚገኘው ኮድ ነው:: እንደ ማንኛውም 
መሠረታዊ ሕግ ይህ ሕግ አቀራረፁ ከመርሆዎች ጀምሮ 
ከከባድ ወደ ቀላል ወንጀሎችን በቅደም ተከተል 
ድርደራ በማድረግ እና በመጨረሻም የደንብ መተላለፍ 
ጥፋቶችን እና ቅጣቶችን የሚደነግግ ነው:: 

ይህ ማለት ግን የወንጀል ድንጋጌ/ይዘት ያላቸው 
ሌሎች ሕግጋት የሉም ማለት አይደለም:: “በኢትዮጵያ 
የሕግ ሥርዓት” ውስጥ ከ125 በላይ የሆኑ የወንጀል 
ድንጋጌ ይዘት ያላቸው ሌሎች አዋጆች አሉ::  ከእነዚህ 
አዋጆች መካከል አንዳንደቹ ራሳቸውን ችለው ስለ 
አንድ የተለየ ልዩ ወንጀል ለመደንገግ የወጡ ሲሆን 
ከእነዚህም መካከል የሙስና አዋጅ ቁጥር 881/2007፣ 
በወንጀል የተገኘ ገንዘብ ሕጋዊ አስመስሎ ማቅረብና 
ተያያዥ ወንጀሎችን ለመከላከል የወጣው አዋጅ ቁጥር 
780/2005 ወይም በሰዎች መነገድን እና ሕገ-ወጥ 
የሰዎች ዝውውር ለመቆጣጠር የወጣውን አዋጅ ቁጥር 
1178/2012 ለአብነት ልናነሳ እንችላለን:: ሎሌቹ አዋጆች 
ደግሞ ዋና መሠረታዊ ጉዳያቸው ሌላ ሆኖ ነገር ግን 
ከጉዳዩ ጋር የተያያዙ የወንጀል ድንጋጌዎችን የሚይዙ 
ናቸው:: ለአብነትም የባንክ ሥራ አዋጅ፣ የብሔራዊ 
የክፍያ ሥርዓት አዋጅ ወይም የብሔራዊ መዝሙር 
አዋጅን ልንመለከት እንችላለን:: 

 የዚህ ፅሑፍ ዋና ትኩረት ግን የወንጀል ኮድ 
በመሆኑ ይህንኑ የተመለከቱ የተወሰኑ ጉዳዮችን 
እንደሚከተለው እናነሳለን:: ይህ የኢትዮጵያ የወንጀል 
ሕግ በዋናነት ሀገርን ለመጠበቅ፣ የሰዎችን ሠብዓዊና 
ዴሞክራሲያዊ መብቶች ከመንግሥትም ይሁን 
ከሌሎች ሰዎች ጥሰት ለመከላከል የወጣ ሕግ ነው:: ይህ 
ሕግ የሰዎችን በሕይወት የመኖር መብት ለመጠበቅ 
እና ሰዎች በጋራ ሲኖሩ አንዱ የሌላውን ሕይወት 
እንዳያጠፋ ሰው መግደልን ከባድ ወንጀል አድርጎ 
ያስቀምጣል፣ የሰዎችን ክብር ለመጠበቅ ሰዎችን 
መሳደብ፣ ካለፍቃድ መንካት/መምታት ወይም አካል 
ጉዳት ማድረስን..ወዘተ ወንጀል አድርጎ ያስቀምጣል:: 

 የሰዎችን የንብረት መብት ለመጠበቅ ስርቆትን፣ 
ውንብድናን፣ ማታለልን..ወዘተ ወንጀል አድርጎ 
ያስቀምጣል:: የሰዎችን ነፃነት ለመጠበቅ ሰውን 
መጥለፍ፣ አስገድዶ መድፈር፣ የሰዎችን ጊቢ መድፈር..
ወዘተ ወንጀል አድርጎ ያስቀምጣል:: በእንዲህ መልኩ 
ማህበረሰብን እና የማህበረሰብ መሠረት የሆኑትን 
ግለሰቦች መሠረታዊ መብቶችን በዝርዝር ለመከላከል 
ይሠራል:: በሕጉ አፈፃፀም ላይ እንከኖች እስከሌሉ 
ድረስ የወንጀል ሕግ በጋራ ለመኖር የማይታይ ዋስትና 
ሆኖ ያገለግላል:: 

 የወንጀል ሕግ በሚቀረፅበት ጊዜ የማይናወጡ 

የወንጀል ሕግ ምንነት

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ፖለቲካ እና ወቅታዊ

መሠረታዊ መርሆዎች አሉት:: ከእነዚህ መርሆዎች 
መካከል አንዱ የሕጋዊነት መርህ ይባላል:: ይህ መርህ 
የሚያረጋግጠው የወንጀል ሕግ አስቀድሞ ተፅፎ 
መዘጋጀት እንዳለበትና የወንጀል ድርጊት ነው ተብሎ 
በግልፅ ባልተጠቀሰ ተግባር ሰውን መክሰስም ይሁን 
መቅጣት በሕግ ፊት ተቀባይነት የሌለው ተግባር 
መሆኑን ነው:: በሀገራችን የወንጀል ሕግ አንቀፅ 2 ስር 
ይኸው መርህ ተቀምጧል:: 

 ይህ ድንጋጌ “ፍርድ ቤት ሕገወጥነቱ በሕግ 
ያልተደነገን ድርጊት ወይም ግድፈት እንደ ወንጀል 
ሊቆጥረው እና ቅጣት ሊወስንበት አይችልም” ይላል:: 
ይህም ማለት በአጭሩ ሲገለፅ አስቀድሞ ካልተፃፈ 
በስተቀር ግለሰቦች፣ ቡድኖች፣ አስፈፃሚ አካል 
ወይም ፍርድ-ቤት ወንጀል ሊፈጥር አይችልም ማለት 
ነው:: ይህም መርህ በዜጎች ወይም በሰዎች መካከል 
መተማመንን ይፈጥራል:: ይህ መርህ በግለሰቦች 
መብት እና በማህበረሰብ ሰላምና ደህንነት መካከል 
ያለውን አጥር አስቀድሞ በፅሑፍ እንደማዘጋጀት 
ማለት ነው:: 

 አንድ ግለሰብ በወንጀል ሕግ ወይም በሌሎች 
የወንጀል ድንጋጌን በያዙ አዋጆች የወንጀል ድርጊት 
ነው ያልተባለን ያልተገባ ወይም ኢ-ሞራሊያዊ 
ድርጊት ቢፈፅም እንኳን የሞራል ቅጣት ከህብረተሰቡ 
ያጋጥመው ካልሆነ በቀር አስቀድሞ ባልተፃፈ ጉዳይ 
በወንጀል ሊጠየቅ፣ በፖሊስ ሊያዝ እና ሊመረመር፣ 
በዐ/ሕግ ክስ ሊቀርብበት ወይም በፍርድ-ቤት ቅጣት 
ሊያርፍበት አይችልም ማለት ነው:: 

 ነገር ግን የኢትዮጵያ የወንጀል ሕግ  ደረቅ ወንጀል 
ወይም ማህበራዊ ወንጀል ብለን ከምንጠራቸው 
ወንጀሎች ባለፈ ከህብረተሰብ ሞራል የሚቃረኑ፤ 
ለመልካም ባህርይ ተቃራኒ የሆኑ እንደ ግብረሰዶም እና 
ለንፅህና ክብር ተቃራኒ የሆኑ ድርጊቶች፣ አመንዝራነት፣ 
በአደባባይ ፆታዊ ድርጊት መፈፀም…ወዘተ የመሳሰሉ 
ድርጊቶችን ሁሉ አስቀድሞ የወንጀል ድርጊት በማለት 
ይደነግጋል:: ይህም ሕጉ ለህብረተሰብ ባህል እና እሴት 
ከፍተኛ ዋጋ የሰጠ መሆኑን የሚያመላክት ነው::  

 እነዚህን እና ሌሎችን አስቀድሞ የተፃፉትን 
የወንጀል ድርጊቶች ሁሉ ማወቅ ደግሞ ግዴታ ነው:: 
ምክንያቱም ሕግን አለማወቅ ከተጠያቂነት ስለማያድን 
እና ሌላኛው መርህም ይኸው በመሆኑ ነው::  በወንጀል 
ክርክር “ይህ ድርጊት ወንጀል መሆኑን አላውቅም 
ነበር” በማለት ከቅጣት ነፃ መሆን ፈፅሞ አይቻልም:: 
በእርግጥ አንዳንድ ጊዜ በባህሪያቸው መብት 
የሚመስሉ ነገር ግን ወንጀል የሆኑ ጥቂት ጉዳዮች ያሉ 
ሲሆን እንዲህ አይነት ጉዳዮች ባጋጠሙ ጊዜ የወንጀል 
ሕግ ዋና ዓላማ ወንጀል የሚያስብን አእምሮ/ሃሳብ 
መቅጣት በመሆኑ ፍርድ ቤቱን ቅጣቱን በመሰለው 
ሊያቀል ይችላል::

 ለምሳሌ አንድ ለጓደኛው 1000/አንድ ሺህ ብር/ 
ብድር ያበደረ ሰው ጓደኛው ብድሩን ባለመመለሱ 
ተናዶ ጥሩ ዱላ ይዞ እና አስፈራርቶ ገንዘቡን ቢቀበለው 
በወንጀል ሕጉ አንቀፅ 436/ሐ ስር የተመለከተውን 
መብትን በሕገ-ወጥ መንገድ የማስከበር ወንጀል 
ፈፅሟልና በወንጀል ይጠየቃል:: ሆኖም ፍርድ-ቤቱ 
ይህ ሰው ይህንን ማድረጉ በእርግጥ መብቱ እንደሆነ 
ሙሉ ለሙሉ አምኖበት ነው የሚለውን በተለያዩ 
መስፈርቶች መዝኖ ካረጋገጠ ቅጣቱን በመሰለው 
መልኩ ሊያቀልለት ይችል ይሆናል:: 

ነገር ግን አንድ ሰው ሌላውን ሰው ሰርቆ 
የሰረቅኩት መስረቅ ወንጀል መሆኑን ስለማላውቅ 
ነው ወይም መስረቅ መብቴ መስሎኝ ነው በማለት 
ፍርድ-ቤት ቢናገር ዳኛውን ፈገግ ካላደረጋቸው 
በቀር በቅጣቱ ላይ አንዳችምለውጥ አያመጣም:: 
ምክንያቱም በየትኛውም ወንጀል ወንጀልን አለማወቅ 
መከላከያ ሊሆን ካለመቻሉም በላይ አብዛኞቹ 
የወንጀል ድርጊቶች መብት ከመሆን ጋር ግንኙነት 
የሌላቸው በመሆኑ ነው::

ሌላው መርህ የእኩልነት እና የቅጣት ግለሰባዊነት 
መርህ ነው:: ወንጀል የፈፀመ ግለሰብ ሁሉ ዘሩ፣ 
ጾታው፣ ፖለቲካ አመለካከቱ፣ ቀለሙ…ወዘተ ሳይታይ 

ሕግ ፊት መቅረብ እና መዳኘት አለበት:: አንድ 
የወንጀል ፍትህ አስተዳደር ጠንካራ ወይም ደካማ 
ሊባል የሚችልበት አንዱ መስፈርትም ይኽው ነው:: 
ይህንን የእኩልነት መርህ በየትኛውም የሕግ ሥርዓት 
ፍፁም በሆነ መንገድ መቶ በመቶ ይተገበራል ባይባል 
እንኳን ሂደቱ ወደ ፍፀምነት እያደገ ካልመጣ የሕግ 
ሥርዓቱ ውጤታማ ነው ለማለት አይቻልም:: ሁሉም 
ሰው በሕግ ፊት አኩል ነው:: ወንጀል ካልሠራ ነፃ ነው:: 
ወንጀል ከሠራ ደግሞ በወንጀል ፍትህ አስተዳደር 
አደደባባይ መቆም ይገባዋል:: ይህ ሲሆን ከሰውነት 
ውጭ ሌላ ሚዛን ሊኖር አይገባም:: የወንጀል ሕጋችን 
አንቀፅ 4 የሚለውም ይህንኑ ነው:: 

 የእኩልነት መርህ በእንዲህ መልኩ የሚፈፀም 
ሆኖ ሳለ የወንጀል ቅጣት ሲጣል ግን የግለሰባዊነት 
መርህን ተከትሎ ነው:: ይህ መርህ በሕግ ሳይንስ 
(“ጁሪስፕሩደንስ”) ሁለት ትርጉም አለው:: 
የመጀመሪያው የወንጀል ቅጣት ከአንድ ሰው ወደ 
ሌላ ሰው የማይተላለፍ መሆኑ እና ግለሰባዊ መሆኑ 
ነው:: በፍትሐብሔር ሕግ ልጅ ባጠፋው አባት፣ ሹፌር 
ባጠፋው ባለመኪና፣ ሠራተኛ ባጠፋው ድርጅት ክስ 
ሊቀርብበት እና ሊፈረድበት ይችላል:: በወንጀል ሕግ 
ግን ይህንን ማድረግ ክልክል ነው::

አባት በፈፀመው ወንጀል ልጅ ወይም ልጅ 
በፈፀመው ወንጀል አባት አይቀጣም:: ይህ መርህ 
በዘመናዊ የወንጀል ሕግጋት መሠረታዊ መርህ ሆኖ 
የቀረበ ሲሆን በቀደሙ ጊዜያት የነበረውን ኢ-ፍትሐዊ 
የወንጀል ቅጣት ትልልፍ ያስቀረ መርህ ነው:: በጥንት 
ሜሶፖታሚያ አንድ መሃንዲስ የተበላሸ ወይም ጥራት 
የሌለው ህንፃ ከገነባ ቅጣቱ የሚፈፀመው በልጆቹ 
ላይ ነበር:: ይህም ማለት አባት ባጠፋው ጥፋት ልጅን 
መቅጣት ሲሆን ይህ የቅጣት አሠራር በዘመናዊ የሕግ 
ሥርዓቶች ቀርቷል::

ሌላው የቅጣት ግለሰባዊነት መገለጫው ሁለት 
ሰዎች ተመሳሳይ ወንጀል በተመሳሳይ ሁኔታ ቢፈፅሙ 
ወይም ሁለት ሰዎች በጋራ ሆነው አንድ ወንጀል 
ቢፈፅሙ የሚጣለው ቅጣት ግን እንደ ግለሰቡ 
የአእምሮ ሁኔታ፣ የትምህርት ሁኔታ፣ የቤተሰብ ሁኔታ፣ 
የእድሜ ሁኔታ…ወዘተ ሊለያይ የሚችል መሆኑ እና 
ግለሰባዊ መሆኑ ነው:: በዚህ መነሻ ተመሳሳይ ወንጀል 
የፈፀሙ ሰዎች አንዱ 5 አመት ሲቀጣ አንዱ ደግሞ 4 
ዓመት ሊቀጣ ይችላል::

ይህንን የግለሰባዊነት መርህ ባለመገንዘብ 
አንዳንድ ጊዜ በአንድ ወንጀል በጋራ የተከሰሱ ሰዎች 
በወንጀል ይግባኝ ችሎት ክርክሮች ከእኔ ጋር ያለውን 
ሰው 5 ዓመት ቀጥቶ እኔን 6 ዓመት ቀጥቶኛል፤ 
የስር ፍርድ-ቤት ፍትሐዊ ውሳኔ አልሰጠም….ወዘተ 
የሚሉ ክርክሮችን ሲያቀርቡ ይሰማል:: ይህ ግን በሕግ 
መሠረት ተሠርቶበት ከሆነ የቅጣት ግለሰባዊነት መርህ 
ያመጣው ልዩነት እንጂ አድሎአዊነት አይደለም:: 

 ሌላው የወንጀል ሕግ መሠረታዊ መርህ የወንጀል 
ሕግ ወደ ፊት እንጂ ወደ ኋላ ተመልሶ የማይሠራ 
መሆኑ ነው:: ለምሳሌ አሁን ባለው የወንጀል ሕጋችን 
አንቀፅ 648 መሠረት ማንም ሰው ከ18 ዓመት በታች 
የሆናትን ሴት ቢያገባ በወንጀል ይጠየቃል:: ነገር ግን 
ይህ ሕግ በሌለበት ጊዜ 14 ወይም 15 ዓመት የሆናትን 
ሴት አግብተው ትዳር መሥርተው የቆዩ ሰዎችን ወደ 
ኋላ ተመልሶ በወንጀል መጠየቅ የማይቻል መሆኑን 
ይህ መርህ የሚያፀና ሲሆን መርሁም ከህጋዊነት 
መርህ ጋር አብሮ የሚናበብ ነው::

የወንጀል ሕግ በእንዲህ ያሉ እና ሌሎች መሠረታዊ 
መርሆዎች የሚመሠረት ሲሆን እንደ ፀሐፊው ዕይታ 
የዚህ ሕግ አንድ ልዩ ጥቅሙ ሕጉ በአግባቡ ቢሰርፅ 
እና ቢተገበር የሀገር ባህልን በመጠበቅ እና በሰዎች 
መካከል መተሳሰብን በመፍጠር ሰዎች በሰላም 
እንዲኖሩ ከማድረግ ባለፈ የሰዎችን አስተሳሰብ ወደ 
ልዕልና የመውሰድ አቅም እንዳለው ነው:: የወንጀል 
ሕጉን አንቀፆች አንድ በአንድ ስንመረምራቸው የሕጉ 
ፍላጎት በሰዎች ላይ የአስተሳሰብ ልዕልና መፍጠር፣ 
ኃላፊነት የሚሰማው ዜጋ መፍጠር፣ የሌላን ሰው መብት 
የሚጠብቅ ዜጋ መፍጠር…ወዘተ ሆኖ እናገኘዋለን::

አባት በፈፀመው ወንጀል 
ልጅ ወይም ልጅ 

በፈፀመው ወንጀል አባት 
አይቀጣም:: ይህ መርህ 

በዘመናዊ የወንጀል 
ሕግጋት መሠረታዊ 
መርህ ሆኖ የቀረበ 

ሲሆን በቀደሙ ጊዜያት 
የነበረውን ኢ-ፍትሐዊ 

የወንጀል ቅጣት ትልልፍ 
ያስቀረ መርህ ነው

ግብርና   
ለስንዴ ልማቱ የበለጠ ስኬታማነት

አንተነህ ቸሬ 

አብዛኛው ሕዝቧ በቀጥታም ይሁን በተዘዋዋሪ 
ኑሮው በግብርናው ዘርፍ ላይ የተመሠረተባት 
ኢትዮጵያ ከቀደመው ጊዜ አንስቶ የግብርናውን ዘርፍ 
ምርታማነት ለማሳደግ የሚያስችሉ በርካታ ተግባራትን 
ስታከናውን ቆይታለች:: በመንግሥትና በዓለም አቀፍ 
ድርጅቶች የተደገፉ ተከታታይነት ያላቸው የግብርና 
ልማት እንቅስቃሴዎች ተግባራዊ ተደርገዋል:: ከእነዚህ 
እንቅስቃሴዎች መካከል በቀደሙት የመንግሥት 
ሥርዓቶች የተተገበሩት የባለ ብዙ ዘርፍ የግብርና ልማት 
ማዕቀፍ ፕሮግራም (Comprehensive Agricultural 
Package Program) እና የግብርና ልማት ኤክስቴንሽን 
ትግበራ (Extension Program Implementation 
Department (EPID) እንዲሁም የቅርብ ጊዜዎቹ 
የኢትዮጵያ የልማት ፕላን መመሪያ ማዕቀፍ፣ የግብርና 
መር ኢንዱስትሪ ፖሊሲ (Agricultural Develop-
ment Led Industrialization (ADLI)፣ የዘላቂ ልማትና 
ድህነት ቅነሳ ፕሮግራም፣ የመጀመሪያው እና ሁለተኛው 
የእድገትና ትራንስፎርሜሽን ዕቅዶች (GTP I እና GTP 2) 
ተጠቃሽ ናቸው:: 

በእነዚህ የግብርና ዘርፍ ማሻሻያ መርሃ ግብሮችም 
የሀገሪቱን ምጣኔ ሀብት ያሳደጉና የሕዝቡን፣ 
በተለይም የአርሶ አደሩን፣ ሕይወት ያሻሻሉ ውጤቶች 
ተመዝግበዋል:: ከግብርና የሚገኘው ምርት በየዓመቱ 
ጭማሬ አሳይቷል፤ ቁጥሩ ቀላል የማይባል ማህበረሰብም 
ከድህነት መላቀቁን መረጃዎች ያመለክታሉ:: የግብርናና 
ገጠር ልማትን ለማሻሻል የተወሰዱ ርምጃዎች ብዙ 
ባለሀብት አርሶ አደሮችን መፍጠር የቻሉበት ሁኔታ 
ስለመኖሩም ይታወቃል::  

ይሁን እንጂ እነዚህ ተግባራት ኢትዮጵያ በግብርናው 
ዘርፍ ካላት እምቅ አቅም አንፃር ሲመዘኑ ለሀገሪቱ የምግብ 
ዋስትና፣ የሥራ እድል ፈጠራና የምጣኔ ሀብት እድገትም 
ሆነ ለዘርፉ ችግሮች አስተማማኝ መፍትሄ የሰጡ 
አይደሉም:: አሁንም ግብርናው በዘላቂነት ከኋላ ቀር 
አስተራረስና ከዝናብ ጥገኝነት አልተላቀቀም፤ የግብርና 
ቴክኖሎጂዎችን በብዛት ከመጠቀም የራቀ ሆኖ ቆይቷል:: 
ከድህነት ወለል በታች የሚኖሩ ዜጎች በርካቶች ናቸው:: 
በአጠቃላይ የምጣኔ ሀብት መዋቅራዊ ለውጥን እውን 
የማድረግ ተግባር ብዙ ርምጃዎች ይቀሩታል::  

ከሀገራዊ ለውጡ ወዲህ ትኩረት  ከተሰጣቸውና 
ተስፋ ሰጪ ውጤት ከተመዘገበባቸው ዘርፎች መካከል 
አንዱ የግብርናው ዘርፍ ነው:: መንግሥት ለዘርፉ 
በሰጠው ትኩረት  በየአመቱ ምርትና ምርታማነትን 
ማሳደግ ተችሏል:: ለእዚህም ምርትና ምርታማነት 
እድገት አስተዋጽኦ ካደረጉት መካከልም ለስንዴ ልማት 
የተሰጠው ትኩረትና እየተገኘ ያለው ምርት ነው::

ይህም ስኬት ሀገሪቱ የሚያስፈልጋትን የስንዴ ምርት 
እንድታሟላ ማድረግ ያስቻለ ከመሆኑም በተጨማሪ 
ስንዴ ምርት ስኬት ካስመዘገቡ ሀገራት መካከል 
እንድትመደብ አስችሏታል:: ሀገሪቱ ስንዴን ለውጭ ገበያ 
ማቅረብ መቻሏም ሌላው የስንዴ ልማቱ ስኬት ማሳያ 
ተደርጎ ይጠቀሳል:: ይህ ስኬት የዓለም አቀፍ ተቋማት 
አድናቆትና ምስክርነትም ተችሮታል:: 

የኢ.ፌ.ዴ.ሪ ጠቅላይ ሚኒስትር  ዐቢይ አሕመድ 
ዶ/ር ባለፈው ዓመት ከዓለም የምግብና የእርሻ ድርጅት 
(FAO) ያገኙት ‹‹የአግሪኮላ›› ሜዳሊያ ሽልማት (Agri-
cola Medal) የዚህ ስኬት ምስክር ነው:: የአፍሪካ ልማት 
ባንክም ለኢትዮጵያ የስንዴ ልማት ስኬት ተደጋጋሚ 
ምስክርነቶችንና አድናቆትን ሰጥቷል:: 

በግብርናው ዘርፍ፣ በተለይም በስንዴ ልማት፣ 
የተገኘው ውጤት በሀገር አቀፍ ደረጃም ለከፍተኛ 
ሽልማት የበቃ አኩሪ ተግባር መሆን ችሏል::  ባለፈው 
ዓመት አምስት የኢትዮጵያ ተቋማት የስኬት ሽልማትን 
ከጠቅላይ ሚኒስትር  ዐቢይ አሕመድ ዶ/ር መቀበላቸው 
ይታወሳል:: ከእነዚህ ተቋማት መካከል አንዱ የግብርና 
ሚኒስቴር ሲሆን፣ ሚኒስቴሩን ለሽልማት ካበቁት ሥራዎቹ 
መካከል ዋናው የስንዴ ልማት ነው:: 

የግብርና ሚኒስቴር መረጃዎች እንደሚያሳዩት፣ 
በስንዴ ልማት ዘርፍ የተመዘገበው ስኬት እውን መሆን 
የቻለው በመንግሥት ቁርጠኛነት ነው:: ከአምስት 
ዓመታት በፊት የስንዴ ልማቱ የተጀመረው በመንግሥት 
ስትራቴጂክ ዕቅድ ተነድፎለት ነው። የፌዴራልና የክልል 
አመራሮች እንዲሁም የዘርፉ ባለሙያዎች በዚህ ሀገራዊ 
ጉዳይ የጋራ ዕቅድ አውጥተው መክረዋል:: 

መንግሥት ዘርፉን ለማዘመንና ለማስፋት እንደ 
ማዳበሪያ ላሉት ግብቶች በየዓመቱ በቢሊዮኖች ብር 
ድጎማ የማድረግ፣ ለሜካናይዜሽን ትኩረት የመስጠት፣ 
ለሜካናይዜሽን እርሻ ምቹ ሁኔታ የሚፈጥረውን የኩታ 
ገጠም እርሻ የማስፋፋት ተግባራትን አከናውኗል:: ይህ 
ጥረት በየዓመቱ እየጎለበተ መጥቶ ስንዴን በዓመት 
እስከሦስት ጊዜ ድረስ ማምረትና ለውጭ ገበያ ማቅረብ 
ተችሏል::     

ጠቅላይ ሚኒስትር  ዐቢይ አሕመድ ዶ/ር በየካቲት 
2015 ዓ.ም የስንዴ ምርትን ወደ ውጭ የመላክ መርሃ 
ግብርን በኦሮሚያ ክልል፣ ባሌ ዞን በይፋ ባስጀመሩበት 
ወቅት ‹‹ባሌ ላይ ያየነው ስንዴን ኤክስፖርት የማድረግ 
ሂደት ለኢትዮጵያ ማድረግ ከሚገባን ትንሹ ስኬት ነው። 
ምክንያቱም የምናደርገውንና የምናቅደውን በተግባር 
በአረንጓዴ ዐሻራና በሕዳሴ ግድብ እያሳየን መጥተናል። 
አሁን ደግሞ ስንዴን ከውጭ ማስገባት ከማቆም ባለፈ 
ስንዴን ወደ ውጭ በመላክ ያሰብነውን በተግባር ፈፅመን 
ለኢትዮጵያውያንና ለዓለም አሳይተናል። ኢትዮጵያ 

ከስንዴ ርዳታ መላቀቅና ወደ ውጭ መላክ አትችልም 
ያሉንን ችለን በማሳየታችን ኩራት ተሰምቶናል። በአፍሪካ 
ኢትዮጵያን ጨምሮ ከ250 ሚሊዮን በላይ ሕዝብ 
እርዳታ ፈላጊ ነው:: ይህ ችግር ይበልጥ በቁጭት ለልማት 
የሚያነሳሳና ‹ኢትዮጵያን ኤይድ/Ethiopian Aid› 
በሚል ስንዴ ለመለገስ ተግተን እንድንሠራ የሚያደርግ 
ነው:: በዓለም ላይ የተፈጠረውን የስንዴ ገበያ ችግር 
ለማቃለልም ኢትዮጵያ የበኩሏን ድርሻ ትወጣለች›› 
በማለት ተናግረው ነበር::  

በሃዋሳ ዩኒቨርሲቲ የግብርና ኮሌጅ መምህርና 
ተመራማሪ ረዳት ፕሮፌሰር ወርቃለማሁ ጣሰው 
በመንግሥት ከፍተኛ ትኩረት ተሰጥቶት እየተሠራ 
ያለው የስንዴ ልማት ሥራ፣ ለኢትዮጵያ ኢኮኖሚ 
ከፍተኛ አስተዋፅኦ እንዳለው ይገልፃሉ:: እሳቸው 
እንደሚያስረዱት፣ የስንዴ ልማቱ ኢትዮጵያ ያለባትን 
የስንዴ ምርት እጥረት ለማቃለል ከፍተኛ አስተዋፅኦ 
ያበረክታል:: ስንዴ በዓለም አቀፍ ደረጃ በገበያ ላይ 
ተፈላጊ ምርት በመሆኑ ለውጭ ምንዛሪ ግኝትም ትልቅ 
ሚና አለው:: 

ስንዴን ለማምረት የሚያስችሉ ብዙ የቴክኖሎጂ 
አማራጮችም አሉ የሚሉት ረዳት ፕሮፌሰሩ፣ ስንዴን 
በበጋ ወቅት በመስኖ የማልማቱ ተግባር ቀደም ሲል 
ብዙም ያልተለመደ ሥራ እንደነበር ይናገራሉ:: ስንዴን 
በመስኖ የማልማት ተግባር የሚደነቅና ከዚህም የበለጠ 
መጠናከር ያለበት ሥራ እንደሆነ ጠቅሰው፣ ‹‹ስንዴን በበጋ 
ወቅት፣ በመስኖ የማምረት ሥራ ምርቱ ከእጥፍ በላይ 
እንዲያድግ አስችሏል:: ይህም ስንዴ ለሀገሪቱ ኢኮኖሚ 
ትርጉም ያለው አስተዋፅኦ እንዲያበረክት ያደርጋል:: 
ኢትዮጵያም በአሁኑ ወቅት በዓለም አቀፍ ደረጃ በስንዴ 
አምራችነቷ ተጠቃሽ እየሆነች ትገኛለች›› ይላሉ::

ረዳት ፕሮፌሰር ወርቃለማሁ የስንዴ ልማቱ 
ጥሩ ውጤት እያስገኘ መሆኑ ባይካድም፣ ‹‹ልማቱን 
በመንግሥት ትልቅና ቀጥተኛ ድጋፍ የማከናወን አካሄድ 
የስንዴ ልማቱ ዘላቂና አስተማማኝ ሆኖ እንዲቀጥል 
ያደርገዋል?›› የሚለው ጉዳይ በቂ ምላሽ ማግኘት 
እንዳለበት ይናገራሉ:: ‹‹የስንዴ ልማቱ በመንግሥት 
ከፍተኛ ትኩረትና ተሳትፎ እየተከናወነ ጥሩ ውጤት 
አስመዝግቧል:: በዚህ ሁኔታ የስንዴ ልማቱ ዘላቂና 
አስተማማኝ ሆኖ የመቀጠሉ ጉዳይ ግን ጥያቄን ያስነሳል:: 

የግል አምራቾች ወደ ስንዴ ልማቱ ሥራ መግባት 
እንዳለባቸው ይመክራሉ:: ምርቶች ትርፍ ተኮር (Profit-
Oriented) ከሆኑ፣ በህብረተሰቡ እና በአምራቹ ፍላጎትና 
ተነሳሽነት የሚከናወን ከሆነ ሥራው ራሱን ችሎ ይቀጥላል 
ሲሉም አመልክተው፣  በማበረታቻና በመንግሥት ድጋፍ 
የሚከናወን ከሆነ ብዙ ርቀት ላይጓዝ ይችላል ይላሉ:: 

ስለዚህ መንግሥት የሚያደርገውን ድጋፍ እየቀነሰ፣ 
የክላስተራይዜሽን፣ የቴክኖሎጂ፣ የብድር ተደራሽነትን 
በመፍጠርና በማመቻቸት ቴክኒክ ድጋፍ እያደረገ ቢቀጥል  
ባለሀብቶች ያለስጋት ወደ ዘርፉ ገብተው ሊሠማሩ 
ይችላሉ ፤ ምርቱም እያደገ ዘላቂ ሆኖ ይቀጥላል ሲሉ 
ያብራራሉ:: ‹‹መንግሥት ተሳትፎውን እየቀነሰ የግለሰቦች/
የባለሀብቶች ተሳትፎ እያደገ መምጣት አለበት:: ይህም 

የስንዴ ምርቱ ከሚጠበቀው በላይ እንዲጨምር ሊያደርግ 
ይችላል›› በማለት ይመክራሉ::   

የግል ባለሀብቶች ወደ ስንዴ ልማት እንዲገቡ 
ወሳኝ ሚና ካላቸው ጉዳዮች መካከል አንዱ የመሬት 
አቅርቦት መሆኑን የጠቀሱት ተመራማሪው፣ መሬት 
መዘጋጀትና ባለሀብቶች በቀላሉ መሬት የሚያገኙበት 
ሁኔታ መፈጠር እንዳለበት ይገልፃሉ:: ቢሮክራሲውን 
ማቅለል እንዲሁም ለባለሀብቶች ማበረታቻዎችን 
(ብድር ማመቻቸት፣ የግብር እፎታ መስጠት፣ ቴክኒካዊ 
ድጋፎችን መስጠት…) ማድረግ እንደሚያስፈልግም 
ያስረዳሉ:: ከዚህ በተጨማሪም፣ አምራቹ አማራጭ የገበያ 
እድሎችን ተመልክቶ እንዲሸጥ መፍቀድ ያስፈልጋል 
ሲሉም ይገልጻሉ::  

ጠቅላይ ሚኒስትር  ዐቢይ አሕመድ ዶ/ር ሰሞኑን 
ለሕዝብ ተወካዮች ምክር ቤት አባላት በሰጡት 
ማብራሪያ ስለስንዴ ልማት ስኬቶች ጠቅሰዋል:: ጠቅላይ 
ሚኒስትሩ በማብራሪያቸው ‹‹ግብርና ባለፉት ዓመታት 
ከፍተኛ መነቃቃት እንዳመጣ ይታወቃል፤ በዚህ ዓመት 
6.1 በመቶ  እድገት ያመጣል ተብሎ ይጠበቃል:: የግብርና 
ሴክተር 6.1 በመቶ እድገት ያመጣል ስንል አምና በነበረው 
መሠረት ቢሆን ይህ ቁጥር ከፍ ሊል ይችላል።  

ስንዴን በሚመለከት የተከበረው ምክር ቤት በደንብ 
እንደሚያውቀው፣ በቅርቡም ወደ ምርጫ ክልላችሁ 
ስትሄዱ እንዳያችሁት፣ በዚህ ዓመት ክረምትና በጋ 
ከስምንት ነጥብ ሁለት ሚሊዮን ሄክታር በላይ  መሬት 
በስንዴ ይሸፈናል። በከፍተኛው ደረጃ በሄክታር አርባ 
ኩንታል ቢመረት ቁጥሩ ከፍ ይላል። ነገር ግን  ቀንሰን 
ከአርባ በታች እንደሚገኝ አስበን ብንሄድ፣  በዚህ ዓመት 
ከስምንት ነጥብ ሁለት ሚሊዮን ሄክታር በትንሹ ሶስት 
መቶ ሚሊዮን ኩንታል ስንዴ ይመረታል።  ሰላሳ ሺ ቶን 
ስንዴ ይመረታል ማለት ነው።  ሰላሳ ሺ ቶን ስንዴ ማምረት 
ማለት በአፍሪካ ሁለተኛው አምራች ከሶስት እጥፍ በላይ 
ማምረት ማለት ነው:: ሁለተኛው ስንዴ አምራች ሀገር 
ዘጠኝ ሺህ ቶን ገደማ ነው የሚያመርተው።  ይህም ማለት 
ቢያንስ የዚህን ሶስት እጥፍ ምርት እንሰበስባለን ማለት 
ነው።

ስንዴ እንዴት እየተቀለደበት እንደተጀመረ 
ሁላችሁም ታውቃላችሁ::  አሁን ሁሉም የሚቀበለው 
እየሆነ መጥቷል።  ሶስት መቶ  ሚሊዮን ኩንታል ስንዴ 
በዚህ ዓመት ማሳካት ከቻልን ለዚያ በቂ ገበያና የእሴት 
መጨመር ሥራ ከሠራን ለማሳደግ ያለን አቅም በዚያው 
ልክ እየሠፋ ይሄዳል። እነዚህ በግብርና ዘርፍ የመጡ 
ውጤቶች ያገኘናቸውን ድሎች ጠብቀን ሥንሠራና 
የገጠሙንን ድካሞች አርመን፤  አርቀን  እያስፋፋን መሄድ 
ብንችል አሁንም ሰፊ መሬት በጣም ሰፊ ውሃና የሰው 
አቅም ስላለን የማደግ  እድሉ በጣም ሰፊ ነው።  በመስኖና 
በበጋ የማምረት አቅማችንም በከፍተኛ ሁኔታ ጨምሯል። 
ማሽነሪና ፓምፕ መጠቀመም ጨምሯል።  ማሽነሪም፣ 
ምርጥ ዘርም፣ ማዳበሪያም ተጨማሪ ሽራ ይፈልጋሉ።  
እነዚህን በመሥራት ሁለት ቁልፍ ተግባራት ከፊታችን 
እንደ ፈተና ይጠብቁናል። አንደኛ  ጥራት፤ ሁለተኛ 
አምራችነትን ማሳደግ ይገባል›› በማለት ተናግረዋል። 

መንግሥት የሚያደርገውን 
ድጋፍ እየቀነሰ፣ 

የክላስተራይዜሽን፣ 
የቴክኖሎጂ፣ የብድር 

ተደራሽነትን በመፍጠርና 
በማመቻቸት የቴክኒክ ድጋፍ 

እያደረገ ቢቀጥል  ባለሃብቶች 
ያለስጋት ወደ ዘርፉ ገብተው 
ሊሰማሩ ይችላሉ ፤ምርቱም 

እያደገ ዘላቂ ሆኖ ይቀጥላል



      አዲስ ዘመን   ሰኞ ኅዳር 9 ቀን 2017 ዓ.ምገጽ 8 
ማህበራዊ

አስኳላ 
ቤዛ እሸቱ

  ተማሪው “ተማር ልጄ” የሚለውን የወላጅ ምክር 
ተግባራዊ አድርጎ ላለፉት በርካታ ዓመታት ተማሪ 
ሆኗል:: በሂደቱም ፊደል ቆጥሯል፤ ሆኖም የትምህርት 
ሥርዓታችን አስተማሪ መናገር ተማሪ ማድመጥ ላይ 
ተወስኖ ቆይቷል:: በዚህም አብዛኛው ተማሪ ችግሮችን 
ከመለየትና ከመዘርዘር ወደ ችግር ፈቺነት ሳይሸጋገር 
ኖሯል :: ይህ አካሄድ ተቀይሮ ተማሪዎች ከንድፈ 
ሃሳብ ትምህርት ባሻገር የሚሰጡ ትምህርቶች ችግር 
ፈቺ እና ተግባር ተኮር እንዲሆኑ የሥርዓተ ትምህርት 
ክለሳ ተደርጓል:: ለዚህም በሀገሪቷ የሚገኙ አብዛኛው 
ተማሪዎች 70 በመቶ ወደ ተፈጥሮ ሳይንስ የተቀሩት 30 
በመቶ የማህበራዊ ሳይንስ ተማሪ መሆን እንዳለባቸው 
ታምኖ ወደ ተግባር ቢገባም የታሰበውን ያህል ውጤታማ 
መሆን ሳይቻል ቆይቷል::

 ተማሪዎችን በአስገዳጅ ሁኔታ “አንፈልገውም፣ 
ይከብደናል” ወደሚሉትና ዝንባሌያቸው ወዳልሆነ 
የትምህርት አይነት ማሠማራት ብዙም ውጤታማ 
አላደረግም:: ለዚህም በየአካባቢው የሚገኙ የከፍተኛ 
ትምህርት ተቋማት በአካባቢው የሚገኙ የሳይንስ ዝንባሌ 
ያላቸውን ታዳጊዎች የሚደግፉበት አሠራር ተዘርግቶ 
ቆይቷል:: በሀገራችን በሚገኙ አብዛኞቹ የከፍተኛ 
ትምህርት ተቋማት በሳንይንስ፣ ቴክኖሎጂ ምህንድስናና 
ሒሳብ (ስቴም) ማእከላት (Science Technology En-
gineering & Maths (STEM) ተቋቁመዋል:: በዚህም 
በርካታ ተማሪዎች ሃሳቦችን ከማሰላሰል ባሻገር በተግባር 
የተፈተሸ መፍትሄዎችን ወደማመንጨት ተሸጋግረዋል:: 

 በትምህርት ሚኒስቴር በከፍተኛ ትምህርት 
ተቋም የኮሚኒቲ ኢንጌጅመንትና ሀገር በቀል እውቀት 
ዴስክ ኃላፊ ወይዘሮ ሰላም አለሙ የስቴም ማእከላቱን 
በዩኒቨርሲቲ ደረጃ ማቋቋም ያስፈለገበትን ምክንያት 
ሲያስረዱ የዩኒቨርሲቲ መምህራን በአካባቢያቸው የሚገኙ 
የአንደኛና የሁለተኛ ደረጃ ተማሪዎችን እንዲደግፉና 
ተማሪዎቹ 12ኛ ክፍል ሲደርሱ ለሳይንስ ያላቸው ፍላጎት 
እንዲጨምርና ወደ ዘርፉ ለመግባት እንዲያግዛቸው 
ነው:: ተማሪዎቹ ውሏቸው ከሳይንቲስቶች ጋር በመሆኑ 
የእነሱን እውቀት፣ ክህሎት እንዲሁም ላብራቶሪዎቹን 
ይጠቀማሉ፤ ይህም ወደ ዘርፉ እንዲሳቡ ያደርጋል:: 
በማእከሉ ከሰባተኛ እስከ 12ኛ ክፍል የሚማሩና የሳይንስና 
ቴክኖሎጂ ፍላጎትና ተሰጥኦ ያላቸው ተማሪዎች ታቅፈው 
አስፈላጊው እገዛ ይደረግላቸዋል::

 በዋናነት የስቴም ማእከሎቹ ዓላማ ተማሪዎች 
ለሳይንስ ያላቸው ፍላጎት እንዲጨምርና በትምህርት 
ውጤታማ እንዲሆኑ ነው ። በዚህም በማእከሎቹ 
የሚሰለጥኑ  የታቀፉ ተማሪዎች በ12ኛ ክፍል ሀገር አቀፍ 
ፈተና  ውጤት ላይም ሁሉንም ተማሪዎች የማሳለፍ 
ሁኔታ ስላለ ጥሩ እየደገፉ ይገኛሉ:: ከዚህ በተጨማሪ 
ሥራ ፈጠራ ላይ እየተሳተፉ የሚገኙ ተማሪዎች አሉ::

 በስቴም ፓወር ኢትዮጵያ ኃላፊ ዶክተር ስሜነው 
ቀስቅስ  እንደሚሉት፤   ድርጅታቸው በዋናነት 
የሚሠራው የሳይንስ፣ ቴክኖሎጂ፣ ኢንጅነሪንግና ሒሳብ 
የተግባር መማሪያ ማእከላትን በማቋቋም ተማሪዎች 
የተግባር ትምህርት እድል እንዲያገኙ ማድረግ ነው:: 
ተማሪዎቹ ተግባር ተኮር የሆነውን ትምህርት ካገኙ 
በኋላ የተማሩትን ሥልጠና መነሻ አድርገው የአካባቢ 
ችግር በመለየት ችግሩን በቴክኖሎጂ ከማቃለል ባሻገር 
ድርጅቶችን በመክፈት ሀብት እንዲፈጠሩ ያስችላቸዋል:: 

 በሀገራችን የስቴም ማእከል ከተጀመረ 15 ዓመታት 
የተቆጠረ ሲሆን በዚህም 65 ማእከላት ማቋቋም 
ተችሏል:: አብዛኞቹ ማእከላት ዩኒቨርሲቲ ውስጥ የሚገኙ 
ሲሆን፤ ለመጀመሪያና ለሁለተኛ ደረጃ ትምህርት ቤት 
ተማሪዎች አገልግሎት ይሰጣሉ:: በማእከላቱ እስካሁን 
ከአንድ ነጥብ ሦስት ሚሊዮን በላይ ተማሪዎች 
ተጠቅመዋል:: በየዓመቱ ማእከላቱ ተጠቃሚ ሆነዋል:: 
በማዕከሉ ሥልጠና ካገኙ በኋላ የአካባቢን ችግር 
የፈቱበትን ፕሮጀክት ለሀገር አቀፍ መድረክ ይዘው 
ይቀርባሉ:: ባሳለፍነው ሳምንት ዓለምአቀፉን የሳይንስ ቀን 
ምክንያት በማድረግ የተማሪዎችና መምህራን የፈጠራ 
ሥራዎች ውድድርና አውደርዕይ ለዘጠነኛ ጊዜ በአዲስ 
አበባ ሳይንስና ቴክኖሎጂ ዩኒቨርሲቲ ተካሂዷል::

 ተማሪ ዘላለም ዘማች በጋዱላ ዞን ሜታ ሁለተኛ 
ደረጃ ትምህርት ቤት የ12ኛ ክፍል ተማሪ ነው:: ያለፈውን 
ክረምት ያሳለፈው ከመኖሪያ ቤቱ  በ55 ኪሎ ሜትር 
ርቀት ላይ በሚገኘው አርባምንጭ ዩኒቨርሲቲ ነው:: 

የክረምት ቆይታው ሲጠናቀቅ አብረውት ከሚማሩ 
157 ተማሪዎች መሃል በማሸነፉ ለሀገራዊ የሳይንስ ቀን 
የፈጠራ ሥራውን እንዲያቀርብ ተመርጧል:: 

 “ከዚህ ቀደም ስለኮዲንግ ምንም አናውቅም ነበር::” 
የሚለው ተማሪ ዘላለም በሚማርበት ትምህርት ቤት 
ኮምፒዩተር እንደሌለ ይናገራል:: በሁለት ወር ቆይታው 
ግን ስለኮምፒዩተርና ኮዲንግ ተረድቷል:: ተማሪ ዘላለም 
ለሀገር አቀፍ ውድድር ያስመረጠው ፈጠራው ሰውን 
ተክቶ እህል የሚያበጥር ማሽን በመሥራቱ ነው:: በንግድ 
ሥራ ቤተሰቡን የምታስተዳድረው እናቱ ተሯሩጣ 
ለቤተሰቡ ገቢ የምታመጣበትን ሰዓት እህል በማበጠር 
እየወሰደባት ስትቸገር በማየቱ ፈጠራውን ለመሥራት 
መነሳሳቱን ይናገራል:: 

 የስቴም ማእከላቱ ከሚገኝባቸው ዩኒቨርሲቲዎች 
መካከል የባህርዳር ዩኒቨርሲቲ አንዱ ነው:: በዩኒቨርሲቲው 
የስቴም ማእከል ዳይሬክተር አለሙ ተስፋዬ (ዶ/ር) 
እንደገለጹት ፤ በማእከሉ ወደ ዘጠነኛ ክፍል የሚያልፉ 
ተማሪዎች ተወዳድረው እንዲገቡ ይደረጋል:: እስከ 
12ኛ ክፍል የሳይንስ ትምህርቶች (ፊዚክስ፣ ኬሚስትሪ፣ 
ባይሎጂ፣ ሒሳብ) በተጨማሪም የእንግሊዝኛና የአይቲ 
ትምህርቶችን ይማራሉ:: በየዓመቱ ከስምንት ወደ ዘጠነኝ 
ካለፉት ውስጥ 50 ተማሪዎችን በመቀበል አገልግሎት 
ይሰጣል :: በዚህም በየአመቱ ከ190 እስከ 200 
ተማሪዎችን ያስተናግዳል ::

  ዩኒቨርሲቲው በሳይንስ ካምፕ ውስጥ ካሉ 
ተማሪዎች በተጨማሪ በሌሎች ትምህርት ቤት ያሉና 
ፕሮጀክት የመሥራት ፍላጎት ላላቸው ተማሪዎች 
ግብዓት  በማቅረብና ለሚሠሯቸው ፕሮጀክቶች 
አማካሪ በመመደብ እንዲሠሩ ይደረጋል:: በተጨማሪም 
ከአምስተኛ ክፍል እስከ 11ኛ ክፍል ያሉ ተማሪዎችን 
በሰመር ካምፕ (በክረምት ትምህርት መርሃ ግብር) 
ተቀብለን እናስተምራለን ያሉት ዶክተር አለሙ፤ 
በመደበኛው የትምህርት  መርሃ ግብር ሁሉም በንድፈ 
ሃሳብ  የሚሰጥ በመሆኑ አብዛኞቹ ተማሪዎች የተግባር 
ትምህርት እድልን አያገኙም:: ወደ ማእከሉ መምጣታቸው 
የተግባር ትምህርት እንዲያገኙ አስችሏቸዋል:: ይህም 
ከሳይንስ ጋር የበለጠ ቁርኝት እንዲኖራቸው አግዟቸዋል 
ይላሉ:: በዩኒቨርሲቲው አካባቢ የሚገኙ የአንደኛ ደረጃና 
የሁለተኛ ደረጃ ትምህርት ቤቶች በትምህርት ቤቶቻቸው 
ውስጥ የተግባር ትምህርትን ለመሥራት እጥረት 
ሲገጥማቸው በተመረጡ የቤተ ሙከራ ሥራዎች ላይ ወደ 
ማእከሉ እየመጡ እንዲሠሩ ይደረጋል:: በአቅራቢያው 

ለሚገኙ መምህራንም ሳይንስን በቀላል መንገድ ማስተማር 
እንዲችሉ ሥልጠና ይሰጣል:: 

 በስቴም ማእከላት ባሉ ተማሪዎች በግብርና፣ 
በጤና፣ በቱሪዝምና በኢንዱስትሪ ዘርፍ የተለያዩ 
ችግሮችን ይለያሉ የሚሉት ዶክተር ሥሜነው፤ ተማሪዎቹ 
ለለዩት ችግር በቴክኖሎጂ መፍትሄ እንደሚፈልጉ 
ጠቁመዋል:: በየማእከላቱ የተሠሩት ፈጠራዎች 
በየአካባቢው ተወዳድረው አሸናፊዎች ለሀገር አቀፍ 
ውድድር ይቀርባሉ:: በሀገር አቀፉ መድረክ ከመወዳደር 
ባለፈ እርስ በእርስ ልምድ ይለዋወጣሉ፤ በጋራ በመሆን 
ሌላ ፕሮጀክት እንዲሠሩም እድል ይፈጠራል:: በሀገር 
ደረጃ አሸናፊ የሚሆኑት በቀጣይ በአህጉር አቀፍ መድረክ 
ሀገራቸውን ወክለው የሚወዳደሩበት  እድል እየተመቻቸ 
መሆኑን ጠቅሰዋል::

  ተማሪ ሊድያ ጋሻው በሐረር ከተማ የጀግኖች 
መታሰቢያ ትምህርት ቤት የአስረኛ ክፍል ተማሪ 
ናት:: በሐረር ከፍተኛ ሁለተኛ ደረጃ ትምህርት ቤት 
ስለሚገኘው ስቴም ማእከል ከጓደኛዋ ሰምታ ከ2016 ዓ.ም 
ጀምሮ መጠቀም እንደጀመረች ትናገራለች:: በማእከሉም 
የተለያዩ የፈጠራ ሥራዎችን አይታለች:: ማየት ብቻ 
ሳይሆን የማህበረሰቡን ችግር መፍታት እንደሚቻልም 
ተምራበታለች:: እሷም በሌሎች ያየችውን ችግር የመፍታት 
ጅማሮ ወደ ራሷ በማምጣት “ዲጂታል አግሪካልቸር 
ሞኒተሪንግ ሲስተም” ስትል የሰየመችውን ችግር ፈቺ 
ፈጠራ ሠርታለች:: ፈጠራዋ ለተተከሉ እጽዋት በራሱ 
ውሃ ያጠጣል:: የሙቀትና የቅዝቃዜ ሁኔታንና ሌሎችም 
አስፈላጊ መረጃዎችን በስልክ ይልካል:: “የሚተከሉ 
እጽዋት ስንቶቹ ጤንነታቸው የተጠበቀ ይሆናል?” ብላ 
የምትጠይቀው ተማሪ ሊድያ የሚያስፈልጋቸውን ያህል 
ውሃ ስለማያገኙ አብዛኞቹ እንደሚደርቁ ትናገራለች:: 
ለዚህ ችግር እሷ የሠራችው ፈጠራ መፍትሄ መሆኑን 
ታምናለች::  የሷ ፈጠራ የሚያስፈልገውን ያህል ውሃ 
የሚያጠጣ ሲሆን የሙቀት፣ የውሃ መጠንን ጨምሮ 
ማንኛውም ለእጽዋት የሚያስፈልገውን ግብዓት 
መስተካከል ያረጋግጣል፤ እንዲሁም መረጃውን እጽዋቱን 
ለሚከታተለው ሰው በእጅ ስልክ  አማካኝነት ይልካል:: 

  እንደ ዶክተር ስሜነው ገለጻ በስቴም ማእከላቱ 
በተማሪዎች የሚሠሩት የፈጠራ ሥራ በናሙና ብቻ 
እንዳይቀር መነሻ ገንዘብ በመስጠት ምርቱ ወደ ገበያ 
እንዲገባ የሚደረግበት ማእቀፍ አለ:: ከዚህ ባለፈም 
የ21ኛው ክፍለዘመን ክህሎት የሚባሉት የዲጅታል 
ሥልጠናዎች፣ የሥራ ፈጠራ (ኢንተርፕርነርሽፕ) ፣ 

የሂሳብ አስተዳደር (ፋይናንስ አድሚንስትሬሽን) እና 
መሰል ሥልጠና ለፈጣሪዎቹ ይሰጣሉ:: የተቋቋሙት 
ላብራቶሪዎች በሰባቱም  ቀናት  ለሃያ አራት  ሰዓት ክፍት 
ሆነው ተማሪዎቹ ተጠቃሚ እንዲሆኑ ማድረግ ቢፈለግም 
የአንዳንድ ተቋማት ላቦራቶሪዎች ለተማሪዎቹ ምቹ 
አይደሉም ይላሉ:: 

 ማእከላቱ በአንዳንድ ቦታዎች ቅዳሜና እሁድ 
መምህራን እረፍት ነው በማለት የማይገቡበት ሁኔታ 
መኖሩን የሚያነሱት ዶክተር ስሜነው፤ የስቴም 
ማእከላቱን ሙሉ በሙሉ ያለመጠቀም ሁኔታ መኖሩን 
ያነሳሉ:: የተቋቋሙት የስቴም ማእከላት የታሰበላቸውን 
አገልግሎት እንዲሰጡ የተቋቋመበት ትምህርት ቤት፣ 
የትምህርት ቢሮ ፣ ዩኒቨርሲቲዎችና ትምህርት ሚኒስቴር 
ኃላፊነቱን ወስደው  እንዲከታተሉ ጥሪ አቅርበዋል:: 
ላቦራቶሪዎቹ በፈረቃ አገልግሎት እንዲሰጡና በርካታ 
ተማሪዎች ተጠቃሚ እንዲሆኑ  ቢታሰብም፤ ለክትትል 
ሥራ ወደማእከላቱ ሲሄዱ በአንዳንድ አካባቢዎች 
ላቦራቶሪዎቹን ተማሪዎች የማይጠቀሙበት ሁኔታ   
መኖሩን አንስተዋል።  ተማሪዎች በላቦቹ በተገቢው 
መንገድ  ቢገለገሉ የተሻለ ተጠቃሚ ይሆናሉ ብለዋል::

 በዩኒቨርሲቲው ስቴም ማእከል ውስጥ ያሉ ተማሪዎች 
ዘጠነኛ ክፍል ሲገቡ ጀምሮ የነበራቸው የመቀበል አቅም፣ 
ነገሮችን የሚያዩበት የዕይታ አድማስ እናውቀዋለን 
የሚሉት በባህርዳር ዩኒቨርሲቲ የስቴም ማእከል 
ዳይሬክተር  ዶክተር አለሙ፤ በሂደት የክፍል ደረጃዎችን 
ሲሻገሩ የሚታዩት ዕይታዎች በሙሉ ይቀየራሉ ይላሉ:: 
እንዲሁም አመለካከታቸው፣ ለትምህርት ፣ ለፈጠራ 
ሥራ ያላቸው መረዳት እና ሳይንስን የሚረዱበት ብሎም 
የሚያውቁበት አቅም እንደሚያድግ ይናገራሉ::

  እንደ ዶክተር አለሙ ማብራሪያ ፤ የዩኒቨርሲቲው 
ስቴም ማእከል ለሰባት ዙር የ12ተኛ ክፍል ተማሪዎችን  
አስፈትኗል። በዚህም ሁሉንም ተማሪዎች ወደ ዩኒቨርሲቲ 
ማሳለፍ ችሏል:: ይህም ማእከሉ የተማሪዎችን አረዳድ 
የተሻለ እንዲሆን ማገዙን ያሳያል:: ከዚህ በተጨማሪ 
ዩኒቨርሲቲ ውስጥ የገቡ ተማሪዎች ስቴም ማእከሉን 
እንደሚያመሰግኑ ይገልጻሉ:: የዚህ ምክንያትም 
በማእከሉ ችግሮችን እንዴት መወጣት እንዳለባቸው 
መማራቸውና ነገሮችን በቀላሉ እንዴት መሥራት 
እንደሚችሉ በመማራቸው የዩኒቨርሲቲ ትምህርታቸውን 
ስኬታማ እንዲሆኑ አግዟቸዋል:: ከሀገር ውስጥ የከፍተኛ 
ትምህርት ተቋም በተጨማሪ በርካቶች በውጭ ሀገራት 
ነጻ የትምህርት እድሎችን አግኝተዋል::

የስቴም ማዕከላት - ችግር ፈቺ ትውልድ ለማፍራት  

የተማሪዎች የፈጠራ  ሥራ  በተጎበኘበት ወቅት፤



ፖለቲካና ወቅታዊ

ወቅታዊ

ወደ ገጽ 10 ዞሯል

 ‹‹መንግሥት የሚወስነው 
በጥናት ላይ ተመሥርቶ ነው›› 

አዲስ ዘመን፡- እንደኢኮኖሚ ምሁር የኢኮኖሚ 
ማሻሻያውን በተመለከተ ምን ይላሉ?

ዶ/ር ብርሃኑ፡-  ኢኮኖሚ ማሻሻያው የመጣው 
አዲስ የሽግግር ሁኔታውን ወይም ለውጡን ተከትሎ 
ነው:: ከዛ በፊት ሀገር በከፍተኛ ሁኔታ በኢኮኖሚ 
ችግር ውስጥ ወድቃ ነበር:: እንደውም እንደሚባለው 
የተወሰኑ መንግሥታዊ ሥራዎችን እንኳን ለማከናወን 
የማይቻልበት የበጀት ደረጃ ላይ ተደርሶ ነበር:: ይህ 
ትልቅ ችግር ስለነበር በፍጥነት ያድግ የነበረው ኢኮኖሚ 
ወርዷል::  

ከዚህም በተጨማሪ ከለውጡ በፊት የተለያዩ 
የሕዝብ ቅሬታዎች በጣም እየተስፋፉ ሔደው ሥርዓት 
አልበኝነት ከፍተኛ ደረጃ ላይ ደርሶ ነበር:: የሀብት 
ክፍፍሉም በጣም ለተወሰኑ ወገኖች ያደላ ነበር:: በእርግጥ 
ዕድገት እንደነበር አይካድም፤ ዕድገቱ ግን ሰፊ እና 
አብዛኛውን ሕዝብ ያቀፈ አልነበረም:: ከዛ ግን ለውጡን 
ተከትሎ ኢኮኖሚው ምን ይሁን ተብሎ በጥናት ላይ 
በመመሥረት ሀገር በቀል የኢኮኖሚ ማሻሻያው መጣ:: 
ሀገር በቀል የተባለው የኢኮኖሚ ቲዎሪዎችን የሚሽር 
እና የተለየ ስለሆነ ሳይሆን፤ የኢኮኖሚ ሥርዓቶች እና 
ማሻሻያዎቹ የኢትዮጵያ ተጨባጭ ሁኔታ ላይ የተመረኮዙ 
ሆነው የታሰቡ በመሆናቸው ነው::

አዲስ ዘመን፡- የመጀመሪያው ማሻሻያ ምን 
ያህል ስኬታማ ነው? ምን ምን እንቅፋቶችስ ነበሩ?

ዶ/ር ብርሃኑ፡- የኢኮኖሚ ማሻሻያው ለተወሰኑ 
ዓመታት ሲተገበር ነበር:: ነገር ግን የተሻሻሉ ነገሮች 
እንዳሉ ሆነው እንደገና ደግሞ ሌላ ተጨማሪ ማሻሻያ 
ስለሚያስፈልግ፤ በቅርብ ማሻሻያ ተደርጓል:: ከዚሁ 
ጋር ተያይዞ ያየናቸው አንዳንድ የፖሊሲ ለውጦች 
ተደርገዋል:: በእርግጥም ገበያ መር ወደ ሆኑ እና በዛ 
መንገድ ሙሉ በሙሉ የሚሄዱ ርምጃዎች እየተወሰዱ 
ናቸው:: 

እነዚህ ርምጃዎች ቀድሞ የነበሩትን ችግሮች 
ለመቅረፍ የተወሰዱ ሲሆኑ፤ በዚህም አንዳንድ ችግሮች 
ተቀርፈዋል:: አንዳንድ ችግሮች ግን ቀጥለዋል:: ይህ 
የሆነበት የራሱ ምክንያት አለው:: ብዙ አስቸጋሪ 
ሁኔታዎች ነበሩ:: የኮረና ወረርሽኝ ነበር:: ይህ ወረርሽኝ 
በዓለም ኢኮኖሚ ላይ ከባድ ተፅዕኖ አሳድሮ እንደነበር 
የሚዘነጋ አይደለም:: እስከ አሁንም ሙሉ ለሙሉ 
አልተወገደም:: 

በኋላም በዓለም ላይ በተለያዩ ሀገሮች ጦርነት 
መካሄዱ  በተለይ አሁንም የቀጠለው  የመካከለኛው 
ምስራቅ ጦርነት ያለው ተፅዕኖም ይታወቃል:: በዛ ላይ 
በየጊዜው የሚነሳው ግጭት እየፈጠረ ያለው ተፅዕኖም 
ቀላል አይደለም:: ለምሳሌ  በተመጣጣኝ ዋጋ ይገኝ 
የነበረው ማዳበሪያ እና ስንዴ እንዲሁም ሌሎችም 
ዕቃዎች ይላኩ የነበሩት ከራሺያ እና ከዩክሬን ነበር። 
እነዚህ ሀገራት ጦርነት ውስጥ ገብተው፤ ምርቶቹ ወደ 
ኢትዮጵያ የሚገቡበት ሁኔታ ሲቋረጥ ችግር መፈጠሩ 
እና ኢኮኖሚው ላይ ጫና ማሳደሩ አልቀርም:: ቀስ በቀስ 
እየሔደ የነበረው የምዕራባውያኑም የኢኮኖሚ ቀውስ 
የሚዘነጋ አይደለም:: 

ሌላው በነዳጅ መስመሮች ላይ ከፍተኛ የዝውውር 
አደጋዎች ሲከሰቱ የነዳጅ ዋጋ ጭማሪው እጅግ በጣም 
ከፍተኛ ሆኗል:: በፊት 40 ብር የነበረው የድፍድፍ 
ነዳጅ ዋጋ አሁን ወደ 70 እና 80 ከዛም በላይ ደርሷል:: 

ስለዚህ እንደኛ የራሳቸው ነዳጅ የሌላቸው ሀገራት ብዙ 
ፕሮጀክቶቻቸውን ለማስፈፀም ግብዓቶችን ከውጭ 
ሀገር የሚያስገቡ እና በውጭ ሀገሮች ላይ የሚደገፉ 
ኢኮኖሚያቸው ችግር ውስጥ ገብቷል:: የኢትዮጵያም 
ተመሳሳይ ነው:: ይህንን ችግር ለመቅረፍ ምን መደረግ 
አለበት ? የሚለው በየጊዜው እየታየ የሚለወጥ ነው:: 

ቀድሞ በተደረገው የኢኮኖሚ ማሻሻያ የሚታይ 
ለውጥ በመምጣቱ እና ደህና ደረጃ ላይ በመደረሱ፤ 
የተሻሻሉትን የበለጠ ውጤታማ ልማድረግ  ተጨማሪ 
የፖሊሲ ለውጦች ስላስፈለጉ በቅርቡ ደግሞ የተለያዩ 
ርምጃዎች ተወስደዋል:: ለምሳሌ ብሔራዊ ባንክ 
ያወጣው የወለድ ተመን በአቅርቦት እና ፍላጎት ላይ 
የተመረኮዘ ገበያ መር እንዲሆን መወሰኑ አንዱ ነው።  
የውጭ ምንዛሪም እንዲሁ ገበያ መር ‹‹ፍሎቲንግ›› ሆኖ 
እንዲቀጥል የሚል ውሳኔም ተላልፏል:: ማለትም የውጭ 
ምንዛሪው ከመንግሥት ነፃ በሆነ መልኩ የግድ በ50 
ብር ሽጡ እየተባለ ሳይሆን፤ ያለው የውጭ ምንዛሪ ዋጋ 
የሚወሰነው በአቅርቦት እና ፍላጎት ላይ የተመሠረተ ሆኖ 
ነው:: ይህ ከማሻሻያው ጋር ተያይዞ የተላለፈ ውሳኔ ነው:: 

አዲስ ዘመን፡- በተጨባጭ የውጭ ምንዛሪው 
ገበያ መር ‹‹ፍሎቲንግ›› የሆነበት ምክንያት ብድር 
ለማግኘት ነው የሚሉም አሉ:: እዚህ ላይ ምን 
ይላሉ?

ዶ/ር ብርሃኑ፡- ብድርን በተመለከተ ከአበዳሪዎች 
ጋር አበዳሪዎችም የራሳቸው እይታ አላቸው:: በየጊዜው 
እንደኛ ባሉ ተበዳሪዎች ላይ ከፍተኛ ተፅዕኖ ይኖራቸዋል:: 
ይህ የሚካድ አይደለም:: እነሱ የራሳቸው የፖለቲካ 
እና የኢኮኖሚ ፍላጎት አላቸው:: ያ እንደተጠበቀ ሆኖ 
በመግባባት እና ሰጥቶ በመቀበል መርህ መሠረት 
ተነጋግሮ አንዳንድ የሚፈልጉ ለውጦችን  ማድረግ 
ተገቢ ነው::  አዳጊ ሀገሮች የሚደርስባቸውን የኢኮኖሚ 
ቀውስ ከሚያዩ መርዳት ለእነርሱም የኢኮኖሚ መርህ 
ይጠቅማል:: 

የውጭ ምንዛሪ እና የውጭ ኢንቨስትመንት ጥሩ 
ሁኔታ እና አቅጣጫ እንዲኖረው ከዚሁ ጋር ተያይዞ 
የሥራ አጥ ቁጥርን ለመቀነስ የውጭን ምንዛሪን ገበያ መር 
ማድረግ አስፈላጊ ነበር:: በሌላ በኩል የእኛ የንግድ ሚዛን 
ከውጪዎቹ ጋር ሲወዳደር ያለበት ደረጃ የሚታወቅ 
ነው:: ይህንንም ችግር ለማቃለል እና የተገኙትን ለውጦች 
የበለጠ ለማሻሻል በጎ ርምጃዎች ተወስደዋል:: እነዚህ 
ርምጃዎች በጣም ሰፊ እና ጊዜም የሚጠይቁ ናቸው:: 

አዲስ ዘመን፡- መንግሥት ከገበያው እየወጣ 
መምጣቱ እና የኢኮኖሚ ርምጃዎቹ ምን ውጤት 
አስገኙ? 

ዶ/ር ብርሃኑ፡-  የኢኮኖሚ ርምጃ ምን ጊዜም 
ቢሆን፤ በአጭር ጊዜ ውጤት ላይገኝበት ይችላል:: 
ነገር ግን አጠቃላይ አቅጣጫው  ገበያ መር ኢኮኖሚ 

በትክክል እስከ ተመራ ድረስ መንግሥት፤ ሙሉ ለሙሉ 
ወይም በከፍተኛ ደረጃ ከሚቆጣጠረው ኢኮኖሚ 
የተሻለ መፍትሔዎችን ሊያመጣ ይችላል የሚለው 
አያከራክርም:: ይህንን የሚያረጋግጡት የኢኮኖሚ 
ሳይንሱ እና የሌሎች ሀገሮች ተሞክሮዎች ናቸው:: ስለዚህ 
እንደውም ቀደም ብለው ኮሚንስቶች ወይም ሶሻሊስቶች 
የኢኮኖሚ አመራር የነበራቸው ሀገሮች እነቻይናም ሆኑ 
እነራሺያ ወደ ገበያ መር ኢኮኖሚ የተሸጋገሩት ይህንን 
ጥቅም በማየታቸው ነው:: 

ነገር ግን ሙሉ ለሙሉ ገበያ መር ኢኮኖሚ 
የመንግሥትን አመራር ያስወግዳል ማለት አይደለም:: 
እዚህ ላይ የግድ መታወቅ ያለበት፤ መንግሥት 
ስትራቴጂክ በሆኑ ሁኔታዎች ላይ ተገቢውን ሕግ 
እና መመሪያ በማውጣት፤ ሕግ በማስከበር የሀገሪቷን 
ኢኮኖሚ አደጋ ላይ የሚጥሉ ጉዳዮችን በመከላከል 
ያልተፈለጉ ተግባራት የሚቆጣጠርበት ሁኔታ አለ:: ገበያ 
መር ቢባልም መንግሥት በጣም ያስፈልጋል በሚላቸው 
አንዳንድ ጉዳዮች ላይ ኢንቨስት ሊያደርግ ይችላል:: 

መንግሥት መንገዶች፣ የውሃ  አቅርቦት፣ 
የኤሌክትሪክ ሃይል ፣ የምርምር ሥራዎች፣ ጤና እና 
ትምህርትን በተመለከተ የማይናቅ ሚና ይጫወታል:: 
ነገር ግን የግል ዘርፉ ደግሞ በተወሰነ ደረጃ አቅሙን 
ገንብቶ የሀገር ውስጥም ሆነ የውጭ ሀገር ድርጅቶች 
በተገቢው መልኩ ሀገርን ጠቅመው ራሳቸውን 
የሚጠቅሙበት ሕጋዊ መድረክ ይኖራቸዋል:: ይህንን 
ሁሉ የሚያደርገው መንግሥት ነው:: ስለዚህ መንግሥት 
በአሁኑ ጊዜ ኢኮኖሚው የሚኖረው ሚና የአመራርነት 
ነው:: ይህ ደግሞ ቀላል አይደለም:: 

አዲስ ዘመን፡- የመንግሥት ሚና መምራት 
ብቻ ነው? 

ዶ/ር ብርሃኑ፡-  መንግሥት ኢኮኖሚውን ሊመራ 
እና ሊያድግ እንዲሁም ሕዝቡ የተረጋጋ ኑሮ ለመምራት 
የሚችለው ሰላም ሲኖር ነው::  ስለዚህ ሰላም የማስከበር 
እና ሃይልን የመጠቀም ዕድል ያለው መንግሥት ጋር 
ብቻ ነው:: ይህ በየትኛውም ሀገር ያለ ነው:: ዲሞክራቲክ 
ናቸው ተብሎ የሚነገርላቸው እነ አሜሪካንም ሆኑ፤ 
የአውሮፓ ሀገሮችም የትኛውም ሀገር ሕጋዊ መንግሥት 
ሃይልን የመጠቀም እና ሰላምን የማስፈን ሕጋዊ እና 
ሕገመንግሥታዊ ሥልጣን አለው:: 

 ለኢኮኖሚው መረጋጋት እና ለኢኮኖሚው 
በተፈለገው ፍጥነት እና ሁኔታ መካሔድ መንግሥት 
ሕግን የማስከበር እንዲሁም ሕገወጣዊነትን የመከላከል 
ሚና ይጫወታል።  ይህ ፖለቲካዊ ብቻ ሳይሆን ከፍተኛ 
የሆነ ኢኮኖሚያዊ ሃላፊነት ነው:: በየጊዜው አዳዲስ 
ሕጎች የሚወጡት ለዚሁ ነው:: 

አዲስ ዘመን፡- የኢኮኖሚ ማሻሻያውን 

 ብርሃኑ ደኑ (ዶ/ር)
የምጣኔ ሀብት ተመራማሪና መምህር

ምሕረት ሞገስ

የውጭ ምንዛሪው በገበያ ላይ የተመሠረተ እንዲሆን በሚል ትልቅ የማክሮ ኢኮኖሚ ፖሊሲ ለውጥ 
መደረጉ ይታወሳል፡፡ የውጭ ምንዛሪ ማሻሻያው ወይም ገበያ መር መሆኑ እንዲሁም በመንግሥት 
ሥር ያሉ ተቋማት ወደ ግል መተላለፋቸው፤ የነዳጅ ጭማሪ እና የኑሮ ውድነትን በተመለከተ የኢኮኖሚ 
ማሻሻያው ምን ለውጥ ያመጣል ስንል በአዲስ አበባ ዩኒቨርሲቲ የምጣኔ ሀብት  ተመራማሪና መምህር  
ከሆኑት ዶ/ር ብርሃኑ ደኑ ጋር ያደረግነውን ቆይታ እንደሚከተለው አቅርበንላችኋል፡፡ መልካም ንባብ፡-

የውጭ ምንዛሪ እና 
የውጭ ኢንቨስትመንት 

ጥሩ ሁኔታ እና አቅጣጫ 
እንዲኖረው ከዚሁ ጋር 
ተያይዞ የሥራ አጥ 

ቁጥርን ለመቀነስ የውጭ 
ምንዛሪን ገበያ መር 

ማድረግ አስፈላጊ ነበር



ፖለቲካና ወቅታዊ

ወቅታዊ 
                 አዲስ ዘመን   ሰኞ ኅዳር 9 ቀን 2017 ዓ.ምገጽ 10

ከገጽ 9  የዞረ

‹‹መንግሥት የሚወስነው...

ተከትሎ የተለያዩ የኢኮኖሚ ለውጦች አሉ:: እነዚህ 
ላይ የተለያዩ አስተያየቶች ይሰነዘራሉ፤ ይህንን 
በተመለከተ ምን ይላሉ? 

ዶ/ር ብርሃኑ፡-  የኢኮኖሚ ለውጦች አሉ:: እነኚህ 
ለውጦች እንዴት ናቸው? ሲባል እነኚህ ለውጦች አስፈላጊ 
እና ጊዜው የሚፈልጋቸው ናቸው:: አንዳንዶቹ እንደውም 
የዘገዩ ናቸው ማለት ይቻላል:: ይህም ሆኖ እነዚህ ለውጦች 
ሥራ ላይ በሚውሉበት ጊዜ የሚያጋጥሙ ጊዜያዊ ችግሮች 
አሉ:: 

የትኛውም ለውጥ ሲመጣ ችግር ያጋጥማል:: ያ ችግር 
የሚፈታው እንዴት ነው? ሲባል አብረው የተቀመጡ 
አካሔዶች አሉ:: ለምሳሌ የኑሮ ውድነት ወይም የዕቃ 
ዋጋዎች  የማሻቀብ ሁኔታዎች ይኖራሉ:: ይህ ሲታይ 
የተወደዱት ከየት የመጡ ዕቃዎች ናቸው? የሚል ጥያቄ 
ሲነሳ፤ በአብዛኛው ከውጪ የሚመጡ በየቤታችን 
የምንጠቀምባቸው ዕቃዎች በየጊዜው ዋጋቸው ንሯል:: 
ለዚህ መፍትሔው አንደኛ የሀገር ውስጥ ምርት ማሳደግ 
እና ፍላጎታችንን ማሟላት ነው::

እንደዚህ ዓይነት ችግሮች በአብዛኛው የከተማው 
ነዋሪ ችግሮች ናቸው:: በገጠሩ አካባቢ ያለው ሕዝባችን 
ከነዳጅ ጋር በተያያዘ የሚነካው ምናልባት የማዳበሪያ 
ጭማሪ  ካልሆነ በስተቀር በአብዛኛው  የሚጠቀመው 
የራሱን ምርት ነው:: እራሱ አምርቶ ያገኘውን የተወሰነውን 
ለገበያ ያወጣል፤ የተወሰነውን ለራሱ ቀለብ ያውላል:: ገበያ 
የሚሔደው አንዳንድ ጥቂት ነገሮችን ለመግዛት ነው:: 

ከገጠሩ የበለጠ የምንዛሪ ተመኑ የሚጎዳቸው 
በከተማው አካባቢ አገልግሎት ላይ የሚውሉ ከውጪ 
የሚገቡ ዕቃዎች የሚጠቀሙት ላይ ነው:: ስለዚህ 
እነዚያን በሀገር ውስጥ መተካት ይጠይቃል:: የዕቃ 
ዋጋ በሚያድግበት ጊዜ ለተወሰነ  የሽግግር ጊዜ ችግርን 
ለመፍታት አንደኛው ተጠቃሚው ሕዝብ የራሱን 
የአጠቃቀም ሥርዓት ማስተካከል አለበት:: ይህ የትም 
ሀገር ያለ የኢኮኖሚ ሳይንስ ነው:: 

የትም ሀገር እንደበፊቱ መኖር በማንችልበት ጊዜ 
ለተወሰነ ጊዜ መኖር እና ያንን ጊዜ ማሳለፍ መቻል የግድ 
ነው:: አንዱ ይህ ሲሆን፤ ሌላኛው የሀገር ውስጥ ምርትን 
በከፍተኛ መጠን ማብዛት ነው:: ለዛ አቅሙ አለ ወይ ሲባል፤ 
መልሱ አዎ ነው:: ያልታረሰ ብዙ መሬት አለ:: ችግኞችን 
በማፍላት በመካናይዜሽን ወይም በመስኖ በማልማት 
ብዙ ምርት ተገኝቷል:: በማሽላውም በበቆሎውም ሆነ 
በሌሎችም አምርቶ እንደዚህ ማድረግ ይቻላል:: ሌሎችም 
በርበሬም እንደየ ሁኔታው እንደአመቺነቱ መሠራት 
አለበት:: 

ምርትን በተመለከተ እንደየሁኔታው የሚያጠኑ 
ምሁራን እና የግብርና ተመራማሪዎች አሉ:: አትክልት እና 
ፍራፍሬዎች ላይም በተሻለ ሁኔታ እየተመረተ ነው:: እዚህ 
ላይ አንዳንዱን በሽታ ሊያጠቃቸው ይችላል:: በደንብ 
መመረት ከጀመረ በኋላ አስፈላጊው ጥንቃቄ ከተደረገ 
የሀገር ውስጥ ምርትን በአጭር ጊዜ አሳድጎ ሕዝቡ 
ከውጭ የሚያስገባውን ነገር ከሀገር ውስጥ እንዲተካው 
ማድረግ ይቻላል:: ይህ ሲሆን የዋጋ ንረቱ ይቀንሳል:: 
ሕዝብም የሚያገኘው የሚፈልገውን ነገር በቀላሉ 
በአካባቢው ማግኘት ይችላል:: ትልቁ ነገር ይህ ነው::  
በጥቅሉ የሀገር ውስጥ ምርታማነትን ማሳደግ እና ምርትን 
ማበራከት አንዱ ጉዳይ ይህ ነው:: ስለዚህ የውጪ ምርት 
የመወደድ ችግር መኖሩ ራሱ እንደዕድል ማየት አለብን:: 
ለሀገር ውስጥ አምራቾች እንደመልካም አጋጣሚ ታይቶ 
ምርታማነትን በማስፋፋት ማስተካከል ይጠበቃል::   

አዲስ ዘመን፡-  በዚህ ሁኔታ ላይ እንደገና 
የነዳጅ ዋጋ ጨምሯል:: ይህ እንዴት ይታያል ?

 ዶ/ር ብርሃኑ፡-  በእርግጥ እኛ ነዳጅ የለንም:: 
ነዳጅ የሚመጣው መንግሥት ብዙ ቢሊየን ብሮችን 
እየደጎመ ነው:: ይሄ የድጎማ ነገር እስከመች ያስኬዳል 
የሚለው ያጠያይቃል:: መንግሥት ድጎማ የሚያደርገው 
ከእኛ እየሰበሰበ ነው:: በተጨማሪ የሕዝቡ አቅም 
አነስተኛ በመሆኑ ደግሞ የግብር ገቢው ይጎዳል:: ስለዚህ 
መንግሥት እየተበደረ በብድር ላይ ብድር በብድር ላይ 
ብድር እያደረገ ይሔዳል:: 

ይህንን በተመለከተ ብዙ ጊዜ የውጪ ዓለም አቀፍ 
ድርጅቶች እና የልማት አጋሮች ድጎማ አንሱ እያሉ 
ለረዥም ጊዜ ሲጨቀጭቁ ነበር:: አሁን እነርሱ ስላሉ ብቻ 
ሳይሆን ዕዳን ለመቀነስ እንዲሁም በተቻለ መጠን ደግሞ 

አንዳንድ የልማት ሥራዎችን ለማጣደፍ የሕዝቡን ኑሮ 
ለማስተካከል እንዲቻል እና ከድጎማ የሚተርፈውንም 
ገንዘብ ለሌላ ዓላማ ማዋል ያስፈልጋል:: 

የነዳጅ ድጎማ እየተቀነሰ ሲመጣ ቀስ በቀስ የነዳጅ 
ዋጋ እየጨመረ ይሔዳል:: ይህንን ለማስተካከል ነዳጅ ላይ 
ጥገኛ ከመሆን መላቀቅ ወሳኝ ነው:: ለምሳሌ የኤሌክትሪክ 
ተሽከርካሪዎችን መጠቀም ይቻላል:: እዚህ ላይ ለውጦች 
እየመጡ ሔደዋል:: ሌሎች በነዳጅ የሚንቀሳቀሱ 
ነገሮችን በኤሌክትሪክ በመተካት ኢኮኖሚያዊ ዕድገትን 
ማስተካከል ይቻላል:: ይህ እየተሠራ መሆኑን እያየን 
ነው:: የኢኮኖሚ ማሻሻያው ውሎ አድሮ መልካም 
አጋጣሚዎችን በመፍጠር ጥንካሬዎችን እያስገኘ በመሄድ 
የሕዝቡን የአኗኗር ሁኔታ እያሻሻለ መሄዱ አይቀርም::   

አዲስ ዘመን፡- የቴሌኮምም ሆነ የአየር መንገድ 
በከፊል መሸጥ የውጪ ነጋዴዎች ወደ ሀገር ውስጥ 
መግባትን በተመለከተ የተለያዩ ሃሳቦች ይሰነዘራሉ:: 
ይህንን በተመለከተ ምን ይላሉ? 

ዶ/ር ብርሃኑ፡-  በመንግሥት እጅ ያሉ ንብረቶች 
በሙሉ ለሽያጭ ላይቀርቡ እና የተወሰኑት በመንግሥት 
እጅ እንዳሉ ሊቆዩ ይችላሉ:: ነገር ግን ከኢኮኖሚ 
ሳይንስ አንፃር የግል ባለሀብቱ የኢኮኖሚው መዘውር 
ወይም ሞተር መሆን አለበት የሚል ነው:: ወደ እኛ ሀገር 
ሲመጣ ይህ ነገር ለረዥም ጊዜ አልነበረም:: እንደውም 
የግል ዘርፉ አልነበረም ማለት ይቻላል:: ስለዚህ እንዲሁ 
የሀገርን ኢኮኖሚ ከመበተን መንግሥት ሰብሰብ አድርጎ 
መምራቱ አይቀሬ ነው:: ስለዚህ በመንግሥት ውስጥ 
የነበሩ ሀብቶችን ደረጃ በደረጃ ወደ ግል ማዘዋወሩ ችግር 
የለበትም:: 

ሰሞኑን ኢትዮ ቴሌኮም አስር በመቶ ሸጠ:: እርሱ 
ላይ ሰዎች እየገቡ ነው:: ያንን የገዙት የግድ ሚሊየነሮች 
አይደሉም:: ሰዎች ከአስር ሺህ ብር ጀምረው እየገዙ ነው:: 
ይህ ማለት አብዛኛውን ሕዝብ ያቀፈ ዓይነት አሠራር ነው:: 
ምክንያቱም መግዛት ማለት ባለቤትነት ነው:: ስለዚህ 
ከመንግሥት ሙሉ ባለቤትነት ወደ ሕዝብ እና ወደ 
ግለሰቦች ማሸጋገር ማለት ነው:: 

የግለሰቦች መኖር ራሱ በአሠራሩ ላይ ድምፅ 
በመስጠት እና ሃሳብ በማቅረብ እነኚህ ድርጅቶች ሙሉ 
በሙሉ የመንግሥት በነበሩበት ጊዜ ከሚሠራው ሥራ 
እና ከሚያስገኙት ጥቅም በተሻለ መልኩ እየተጠቀሙ 
መጥቀም ይቻላል:: ይህ በቴሌ ብቻ ሳይሆን በሌሎችም 
ትልልቅ ተቋማት ላይ ተመሳሳይ ይሆናል የሚል እምነት 
አለኝ::  እነዚህ ተቋማት ደግሞ ቀድሞም እንኳ የመንግሥት 
ቢሆኑም ሕዝቡ የኔ ናቸው ብሎ የሚያምንባቸው ናቸው:: 
ስለዚህ ደረጃ በደረጃ ሕዝቡ መግባቱ ትክክል ነው:: 
ነገር ግን ለምሳሌ በተቃራኒው ሕዝቡን የሀገር ውስጥ 
ግለሰቦችን ሙሉ ለሙሉ አግልሎ ለውጪ ቢሸጥ ኖሮ 
ቅሬታ ሊፈጥር ይችል ነበር:: 

የኢትዮጵያ አየር መንገድም ቢሆን የሚሸጠው 
በድርሻ (በሼር) ደረጃ ነው:: መንግሥት ዝም ብሎ አንድን 
ብሔራዊ ሀብት አይሸጥም:: በተመሳሳይ መልኩ ወደ 
ሕዝቡ እና ወደ ግለሰብ ሊያስተላልፍ ይችላል:: ሕዝቡ 
ደግሞ ድርሻ ይገዛል:: ይህ ማለት ሕዝቡ ሲገዛ ገዢው  
የመምረጥ መብት ይኖረዋል:: የትርፍ ድርሻ የመካፈል 
መብት ይኖረዋል:: ይህ ብዙ ኢኮኖሚያዊ ጠቀሜታዎች 
አሉት:: 

መንግሥት ምንም ነገርን በጭፍን አይሠራም 
የሚሠራውም የሚወስነውም በጥናት ላይ ተመሥርቶ 
ነው::  ገበያ መር በሆነ ኢኮኖሚ ውስጥ ብዙ ነገሮች 
መንግሥት ከላይ ሆኖ ወደ ታች የሚያስተላልፈው 
ሳይሆን በፍላጎት እና በአቅርቦት ላይ ተመስርቶ የሚወሰን 
ነው:: ይሄ በመጥፎ መታየት የለበትም:: ዕቃውም ሆነ 
አገልግሎቱ የሚሸጠው እና የሚገዛው በዚሁ በአቅርቦት 
እና በፍላጎት ላይ ተመስርቶ ነው:: የገንዘብ ሽያጭም 
ተመሳሳይ ነው:: ይህ ሳይንሳዊ የኢኮኖሚ እውነት ነው::  
ነገር ግን ሲተገበር የኢኮኖሚዎቹ አቋም በምን ዓይነት 
የልማት ደረጃ ላይ እንደሚገኙ ታሳቢ ማድረግ ደግሞ 
ያስፈልጋል::

አዲስ ዘመን፡- ስለዚህ የውጭ ምንዛሪ 
ማሻሻያው ወይም ገበያ መር መሆኑ ተገቢ ነው?

 ዶ/ር ብርሃኑ፡-  አዎ! በአሁኑ ጊዜ በግሎባላይዜሽን 
ዘመን አንድ ሀገር  ብቻዋን ተነጥላ መኖር አትችልም:: 
የዓለም ሀገሮች በአብዛኛው በንግድ፣ በኢኮኖሚ፣ 
በኢንቨስትመንትም ሆነ በፖለቲካ ፣ በማህበራዊ ሁኔታም 
እየተገናኙ የሚኖሩ ናቸው:: ወደ ኢትዮጵያ ሲገባ በአሁኑ 

ጊዜ ከዓለም ሁኔታ አንፃር የውጭ ምንዛሪ መንግሥት 
እንደበፊቱ በብሔራዊ ባንክ በየጊዜው የሚወስነው ተመን 
ከገበያው ጋር መሔድ አልቻለም:: 

በተጨማሪ በቂ የውጭ ገንዘብ አቅርቦት ማግኘት 
ስላልተቻለ የጥቁር ገበያው ዋጋ የመንግሥት ባንኮች 
ከሚመዘግቡት በጣም በከፍተኛ ዋጋ የጨመረ  ነበር:: 
አቅርቦቱ ከፍላጎቱ ጋር ስላልተመጣጠነ ሰው ሌላ አማራጭ 
ለመፈለግ ሄዶ ከፍተኛ የምንዛሪ ተመን በመስጠት ሲገዛ 
ቆይቷል:: ይህ ርምጃ ተገቢ እና ትክክለኛ ነው::  

ስለዚህ በመንግሥት ትዕዛዝ በብሔራዊ ባንክ ተመን 
መሠረት በየጊዜው ለባንኮች እየተነገረ የሚሰጠው ዝቅተኛ 
የባንኮች ተመን ዋጋ ቢኖርም፤ የውጭ ምንዛሪ የሚፈልግ 
ሰው ከዛ በላይ ለመክፈል ፍላጎት እንዳለው አመልካች 
ነገሮች ነበሩ:: በግልፅ በአደባባይ እንደታወቀው፤ 
መንግሥት ሃምሳ ብር አካባቢ እየመነዘረ ጥቁር ገበያው 
መቶ ደርሶ ነበር:: ያ ደግሞ በዛ ዋጋ ለመግዛት የሚሻ 
ፍላጎት አለ ማለት ነው:: 

በርዳታም ሆነ በዕዳ ሽግሽግ ከውጭ ካሉ የልማት 
ድርጅቶች አጋዥነት የአቅርቦቱን መጠን ከፍ ለማድረግ 
ተሞከረ:: በተጨማሪ በተለያየ ሁኔታ በሙስናም ቢሆን 
ጥቁር ገበያም ባይኬድ አንድ ዓይነት የምንዛሪ ተመን 
እንዲሆን የገበያው ሁኔታ ለቀቅ ይደረግ፤ ብሔራዊ 
ባንክ በየጊዜው ጣልቃ እየገባ ይህን አድርግ ብሎ 
ከሚያዝ በየጊዜው የሚቀያየር ሳይሆን በገበያው ላይ 
ለማንም በማያደላ ተወዳዳሪነት ባለው ሁኔታ ምንዛሪው 
ይዳኝ ተብሎ ተወሰነ:: ስለዚህ ካለው ከጥቁር ገበያ ጋር 
የሚስተካከልበት ሁኔታ እንዲፈጠር ተደረገ:: ይሄ ከሆነ 
የተወሰነ ጊዜ ሆነው:: 

አቅርቦቱ እየበዛ ሲሔድ ሰዎች በሚፈልጉት መጠንና 
ዋጋ በባንክ ማግኘት ከተቻለ ወደ ጥቁር ገበያ ዓይኑን 
የሚያማትር አይኖርም በሚል ነው:: ይሄ መልካም 
ቢሆንም ከባንኮች ጋር ሕጋዊ ባልሆነ መልኩ የሚደረጉ 
እንቅስቃሴዎች ካሉ አሁንም ገበያውን ይረብሻሉ:: ይህ 
የታወቀ ነው:: ሕገወጥ ንግድ እና የተለያዩ እንቅስቃሴዎችን 
ለማካሔድ የሚፈልጉ ካሉ፤ አሁንም ይረብሻሉ:: ባንክ 
የሚሔዱ ከሆነ በሕጋዊ መንገድ መሆን አለበት:: ትክክለኛ 
እና አስተማማኝ ማስረጃዎችን በማቅረብ ማስፈቀድ 
ይገባል::  በብድር እና በርዳታ የመጣውን የውጭ ምንዛሪ 
እንደፈለጉት ከሕግ ውጪ ማከፋፈል አይቻልም:: ሕጋዊ 
ሰነድ እና እውቅና የሌላቸው ይህንን ያጡ ሰዎች ወደ 
ጥቁር ገበያ ይሄዳሉ:: ይህንን ምንም ማድረግ አይቻልም:: 

የጥቁር ገበያውን ደግሞ በቀላሉ ዝም ብሎ ማሰር 
አይቻልም:: አሁን አማራጭ ተወስዷል:: አማራጩን 
የሚጠቀሙ አሁንም ቢሆን ከጥቁር ገበያው በተሻለ 
ሁኔታ በጣም ሕጉን በጠበቀ እና አስተማማኝ በሆነ 
መልኩ ያገኛል:: ምክንያቱም አሁን በቀረበው ሪፖርት 
ባንኮች ባለፉት ወራት ከ282 ሚሊዮን ዶላር በላይ 
ለተጠቃሚዎች አቅርበው፤ ከዚህ ውስጥ ግን እስከ አሁን 
ድረስ የተወሰደው 28 በመቶ ብቻ መሆኑ ይፋ ተደርጓል:: 

ከባንኮች የመውሰድ ፍላጎት ለምን ቀነሰ? የሚለው 
ሲታይ ድሮ በሕጋዊ መንገድም ሄደው ስለሚቆይባቸው 
እና ስለሚንገላቱ ስለሚያጡ ከጥቁር ገበያ ይገዙ ነበር:: 
አሁን ግን ሕጋዊ በሆነ መንገድ ተመዝግበው የንግድ 
ፍቃድ ያላቸው አሁንም ገንዘቡን እየተጠቀሙ ነው:: ነገር 
ግን አሁንም ቢሆን በተለያየ ሁኔታ ለተለያየ እንቅስቃሴ 
ሕጋዊ ሰነድ የሌላቸው የሚንቀሳቀሱት በጥቁር ገበያው 
ነው ማለት ነው:: ስለዚህ ይህ ሁሉ በመሆኑ አንዳንድ 
ነገሮች በአጭር ጊዜ ውስጥ ላይስተካከሉ ይችላሉ:: 
የትኛውም ለውጥ ጊዜ ይወስዳል:: ጊዜ ይፈልጋል:: 
ዛሬ የተደረጉ ማሻሻያዎች ቢያንስ  ከስድስት ወር እስከ 
አንድ ዓመት ውጤታቸው ላይታይ ይችላል:: ከዛ በኋላ 
ይታያል:: 

ጥቁር ገበያው የቀጠለው በሕገወጦች ምክንያት 
ሊሆን ይችላል:: ስለዚህ ያ እየተስተካከለ ሲሔድ፤ 
ሕገወጥ አካሔድን የሚከተሉ ሰዎች በሩ እየተዘጋባቸው 
ሲሔድ፤ ፍላጎታቸው ይቀንሳል:: በዚህ ጊዜ ሕጋዊው 
የባንክ የገንዘብ ልውውጥ መንገድ  ፈር እየያዘ ይሔዳል 
ብለዋል:: በሌላ በኩል አንዳንድ የውጭ ምንዛሪ ገበያ መር 
እንዳይሆን የራሳቸው ፍላጎት ያላቸው ሰዎች ይኖራሉ:: 
ይህ ኢትዮጵያ ውስጥ ብቻ ሳይሆን የትም ሀገር ሊሆን 
የሚችል መሆኑን አመልክተዋል:: 

አዲስ ዘመን፡- በዝግጅት ክፍሉ ስም ስለነበረን 
ቆይታ አመሰግናለሁ::

ዶ/ር ብርሃኑ፡- እኔም አመሰግናለሁ::

መንግሥት ምንም 
ነገርን በጭፍን 

አይሠራም የሚሠራውም 
የሚወስነውም በጥናት 
ላይ ተመሥርቶ ነው

ትዝብት/ ማረፊያ 

ፋሽን      
ስፖርት እና መዝናኛ

የሴቶች ሙሉ ልብስ- የዲዛይነሯ አዲስ መንገድ

 

ሰሚራ በርሀ 

ዲዛይነር ሉሲ ጎይቶም ትባላለች። ለወንዶች፣ 
ለሴቶችና ለህጻናት የሚሆኑ ሙሉ ልብስ (ሱፍ) 
ለደንበኞቿ በትእዛዝ ትሠራለች:: በዚህ ሥራም ሁለት 
ዓመት ቆይታለች:: ወደዚህ ሥራ እንድትገባ ያደረጋት 
ምክንያት  የጥራት ደረጃቸውን የጠበቁ የሙሉ ልብሶችን 
የመሥራት ፍላጎት ነው። በተለይ ባደረገችው ጥናት 
በአብዛኛው ሴቶችን ያማከለ የሙሉ ልብስ ሥራ እንደልብ 
እንደማይገኝ ማረጋገጥ መቻሏ ነው:: 

‹‹ለራሴ ልብሶችን ስለብስ ድምጻውያን የሚጠቀሙት  
አይነት ልብስ ነበር የምለብሰው›› የምትለው ዲዛይነሯ፤ 
በፋሽን ኢንዱስትሪ ውስጥ ከ13 ዓመቷ ጀምሮ ስትሳተፍ 
መቆየቷን ትናገራለች። በልጅነቷ በቴሌቪዥንን 
በመሳሰሉት ታዳምጣቸው የነበሩ ሙዚቃዎችና 
ድምጻውያኑ የሚለብሷቸው ልብሶች ይማርኳትም 
እንደነበርም ትናገራለች:: 

ትውልድና እድገቷ በዚሁ ኢትዮጵያ ውስጥ ቢሆንም 
የመጀመርያ ደረጃ ትምህርቷን እንዳጠናቀቀች በቤተሰቦቿ 
ሥራ ምክንያት በሳዑዲ አረቢያም ኖራለች:: በዚያም 
የመሰናዶ ትምህርቷን ካጠናቀቀች በኋላ የዩኒቨርሲቲ 
ትምህርቷን ለመከታተል ወደ ሀገሯ ትመለሳለች:: ከዚያም 
ባህርዳር ዩኒቨርሲቲን ተቀላቅላለች:: በዩኒቨርሲቲው 
በኢንጅነሪንግ (ምህንድስና) የትምህርት ክፍል ተመድባ 
ትምህርቱን በትጀምርም፣ የሉሲ ፍላጎት ወደ ፋሽን 
ያደላ በመሆኑ መምህራኖቿ ከመጠቆምም አልፈው፣  
በዩኒቨርሲቲው የፋሽን ዲዛይን ትምህርት ክፍል እንድትገባ 
ሃሳብ አቀረቡላት:: ሉሲም ጥያቄውን ሳታቅማማ ተቀበላ 
የመግቢያ ፈተናውን አልፋ ትምህርቷን ጀመረች :: 

ከአምስት ዓመት በላይ የሚሆነውን እድሜዋን 
በአረብ ሀገር ያሳለፈችው ሉሲ በኢትዮጵያ ያለውን ሁኔታ  
ለመላመድ ጊዜ ወስዶባት እንደነበርም ታስታውሳለች:: 
በመሆኑም የባህርዳር ትምህርቷን ሳታጠናቀቅ ወደ አዲስ 
አበባ በመመለስ የፋሽን ዲዛይን ትምህርትን ለአንድ ዓመት 

ያህል ተከታተለች:: ይህም መልካም አጋጣሚ ይዞላት 
መጣ፤ በጊዜው በጅምር ላይ የነበረው የሀብ ኦፍ አፍሪካ 
የፋሽን ሳምንት ላይ ሥራቸውን የሚያቀርቡ ዲዛይነሮችን 
በረዳትነት ለማገዝ በበጎፍቃደኝነት እንድትሳተፍ እድሉን 
ሰጣት:: ይህ አጋጣሚም በይበልጥ ከኢትዮጵያ ውጪ 
የሚገኙ ዲዛይነሮችን እንድትተዋወቅ ምክንያት ሆናት:: 

‹‹በኬንያ ስለሚገኝ የፋሽን ትምህርት ቤት ወንድሜ 
ጥናት አድርጎ ኬንያ ሄጄ ለሁለት ዓመት የፋሽን ዲዛይን 
ትምህርትን በተሻለ ሁኔታ ለመማር ችያለሁ›› የምትለው 
ዲዛይነር ሉሲ፣ ለሙያው ያላትን እውቀት ለማዳበር 
በሀገር ውስጥ ባሉ ትምህርት ቤቶች ብቻ መማር በቂ 

እንዳልነበር ትገልፃለች:: ይህንን ለማሳካት የቤተሰቦቿ 
ድጋፍ እንዳልተለያት ትገልፃለች:: በኬንያ ቆይታዋ ስለ 
ፋሽን ዲዛይን የቀሰመችው እውቀት ተግባር ተኮር 
እንደነበረና ቶሎ ወደ ሥራ ለመግባት እንደጠቀማትም 
ገልጻለች::   

ዲዛይነር ሉሲ ትምህርቷን እንዳጠናቀቀች ወደ ሥራ 
ለመግባት ጥናት ማድረግ ጀመረች:: በውጤቱም በገበያ 
ማዕከሎችና የልብስ ዲዛይን ሥራ በብዛት የሚገኝባቸው 
ቦታዎች ላይ ተዘዋውራ ስትመለከት ለሴቶች ተብሎ 
የሚዘጋጅ ሙሉ ልብስ እንደሌለ ተረዳች:: ይህንን ክፍተት 
ለመሙላት በዚህ ዘርፍ ላይ መሠማራትን ምርጫዋ 
አደረገች።

‹‹በሙሉ ልብስ ዝግጅቱ በይበልጥ ያተኮርነው ሴቶች 
ላይ ይሁን እንጂ ለወንዶችና ለህጻናትም እንሠራለን›› 
የምትለው ዲዛይነሯ፤ ገበያው ውስጥ ያለው ክፍተት 
የሙያ አቅጣጫዋን እንደወሰነው ትገልፃለች። በውጤቱም 
ለሴቶች ለህጻናትም ሆነ ለወንዶች በጥራትና በዲዛይን 
አንድ ደረጃ ከፍ ብለው የሚሠሩ ሙሉ ልብሶችን 
መሥራት ጀመረች:: 

የዲዛይኗ ስያሜም  ‹‹ሉጎቴይለር›› /lugotailor/ 
የሚል ነው:: ይህ የምርት ስም (Brand) ዲዛይነር ሉሲ 
የእሷን እና የአባቷን ስም የመጀመርያ ፊደል በመጠቀም 
ለየት እንዲል በሚል ያወጣችው መሆኑን ትገልጻለች:: 
በባህሪዋም ያልተለመደ ዲዛይን ያላቸው /ወጣ ያሉ/ 
አልባሳት አድናቂ ስትሆን ይህንን ፍላጎት የሚያሟላላት 
ድርጅት ከፍታለች:: 

‹‹የደንበኞቻችን ፍላጎት አስቀድመን እንጠይቃለን:: 
ከምንጠቀመው ጨርቅ፣ ቀለም፣ ቁልፍ፣ ዚፕ ገበር 
እያንዳንዱን ግብዓት እያስረዳናቸው እንዲመርጡ 
እናደርጋለን›› የምትለው ዲዛይነሯ፣ ለእያንዳንዱ ጉዳይ 
ልዩ ትኩረት እንደሚሰጡ ትገልፃለች:: ሙሉ ልብስ 
ስፌት ላይ የሰዎችን ምርጫ በእያንዳንዱ ግብዓት ላይ 
ማስመረጥ ያልተለመደ መሆኑን በማንሳትም በሚገኘው 
የመጨረሻው ውጤት (የልብሱ ውበትና ጥራት)  ላይ 

ትልቅ አስተዋጽኦ እንዳለው ትገልጻለች:: 
‹‹በትእዛዝ ሥንሰራ ወንዶች ደንበኞቻችን ደስተኛ 

ነበሩ:: ነገር ግን ሴቶችን ለማስለመድ ትንሽ ጊዜ 
ወስዶብናል›› የምትለው ዲዛይነሯ  ለሴቶች የሚዘጋጁ 
ሙሉ ልብሶች በተለያዩ ሁነቶች ላይ፣ የሥራ ቦታዎች፣ 
ንግግር ለማድረግ በሚዘጋጁበት መድረክ አልያም 
ትልልቅ ስብሰባዎች ላይ መልበስ የሚችሏቸው እንደሆኑ 
ትናገራለች:: በአሁኑ ወቅት በተለያየ የሥራ ዘርፍ ላይ 
የሚገኙ እንስቶች ደንበኞቿ መሆናቸውን ተናግራለች:: 

‹‹ደንበኞቼን ከተለመደው ወጣ ያለ ዲዛይን 
ተጠቅመው እንዲሞክሩት አበረታታቸዋለሁ:: ለሁሉም 
ደንበኞቻችን አዲስ ዲዛይን አውጥተን እንሠራለን››  
የምትለው ዲዛይነሯ፤ ደንበኞች በመረጡት የጨርቅ 
አይነት እና ዲዛይን ከተስማሙ በኋላ ልኬት ተወስዶ 
የቀጠሮ ቀን እንደሚሰጣቸው ትናገራለች:: ልብሱ 
ከመድረሱ በፊት አስቀድመው እንዲለኩት እና ችግር 
ካለው እንዲስተካከል እንደሚያደርጉም ትናገራለች:: 

ዲዛይነሯ ሁሉም ጨርቅ ሙሉ ልብስ (ለሱፍ) 
አይሆንም ትላለች። ከጥጥ የተሠሩ፣ ካሽሚር (ከፍየል 
ጸጉር የሚሠራ) ጨርቅ፣  ሱፍ /ውል/ ለወንዶች ሱፍ 
በብዛት የሚውል እና ሌሎች የጨርቅ አይነቶችን 
ለሥራዋ ውጤታማነት እንደምትጠቀም ታስረዳለች። 
ግብዓቶቹንም ከተለያዩ ሀገራት በማምጣት ሥራ ላይ 
ታውለዋለች:: 

ዲዛይነር ሉሲ በሥራዋ በርካታ ደንበኞችን እንዳገኘች 
ትናገራለች። በተለይ የረጅም ጊዜ የሀገር ውስጥም የውጭ 
ዜጋ የሆኑ ደንበኞችን አፍርታለች። በኢትዮጵያ ፍላጎት 
መሠረት ያደረጉ በሙሉ ልብስ ዲዛይን ላይ ከዚህም በላይ 
መሥራትና ደንበኞችን ማፍራት እንደሚቻል ትገልጻለች:: 

‹‹ከደንበኞቿ አብላጫውን ቁጥር የሚወስዱት 
ወንዶች ቢሆኑም፣ አሁን አሁን በርካታ ሴት ደንበኞች 
እያፈራሁ ነው›› ትላለች:: ወደፊት በሀገር ውስጥ ብቻ 
ሳይሆን በዓለም አቀፍ ደረጃ የታወቀ የምርት ስም 
(Brand) መገንባት እንደምትፈልግ ገልፃልናለች::   

ሂላርያ ተስፋዬ

ከብሂሎቻችን መካከል ብስጭት የሚያደርገኝ ‘ሴት 
በዛ፣ ጎመን ጠነዛ’ የሚለው ነው። ሴቶች ሰብሰብ ሲሉ 
ጨዋታና ወግ ያበዛሉ ነው ነገሩ። ምንአልባት ያኔ...ማለቴ 
ይህ ብሂል ‘በተፈለሰፈበት’ ዘመን ሰብሰብ ብሎ ሃሳብን 
የመግለጥና የማውራት ልማድ ጥቅሙ አልታወቀም ነበር 
መሰለኝ።

ዛሬ ላይ እንደ አሸን የፈሉ የሚመስሉን አነቃቂ 
ንግግር አድራጊዎችና አበረታቾች እንደሚሉት ከሆነ፥ 
እንደቀደመው ዘመን ሰዎች በተለይም በወሬ የምንታማ 
ሴቶች ቁጭ ብለን የልብ የልባችንን ማውራት ትተናል። 
ቡና ተጠራርቶ መጠጣት እየቀረ ይመስላል። በእርግጥ 
ነገሩ በጥናት የተረጋገጠ አይደለም፣ አሁንም ተጠራርተው 
ቡና የሚጠጡ አሉ። ምንአልባት ቦታውና ሁኔታው 
ተቀይሯል፣ በሌላ በኩል ደግሞ ብዙዎቻችን ‘ጊዜ የለንም’ 
የምንል ነን።

 ግን ጥቅሙ ቀላል አይደለም። አሁን ላይ ዓለምን 
የሚዘውረው ፖለቲካ እንዲህ ሰላም ያጣው ጎመን 
ማጠንዛት ለሚችል ደቂቃ ቁጭ ብሎ መነጋገር ስላልቻለ 
ነው። ጊዜ የቆጠብን እየመሰለን በጋራ ቁጭ ብለን 
የምናሳልፋቸውን ጊዜዎች ቸል ብለናቸዋል፣ ንቀናቸዋል። 
እውነት ነው! ዝም ብሎ ጊዜን በዋዛ ፈዛዛ ማባከን 
ተገቢ አይደለም። ግን ደግሞ ሰብሰብ ብሎ ከጨዋታ 
ጋር ቁም ነገርን፣ የሆድ የሆድን፣ ገጠመኝን፣ ችግርን፣ 
ብሶት መከፋትን፣ ቁጭትን ማውሪያ፣ መተንፈሻ ጊዜ 
ያስፈልገናል።

 “ከተገናኙ ቁጭ ብለው ሲያወሩ ነው የሚውሉት” 
የሚባልልን ሴቶች፥ ድሮ ድሮ እንዲህ እንደ ቡና መጠጣት፣ 
ማኅበርና እድል ከመሳሰለው የመሰባሰብ አጋጣሚ አንዳች 
መፍትሔ እናገኝ ነበር። ያገኙም ጥቂት አይደሉም። 
ለምሳሌ ቀደም ብለው ትዳር የመሠረቱ እህቶች ለአዲሷ 

ሙሽራ ሃሳብ ያካፍሏታል። ልጇን ስታሳድግ ምን 
ብታደርግ ጥሩ እንደሆነ፣ ሥራዋንና ቤቷን እንዴት አድርጋ 
ማስኬድ እንደምትችል፣ ውበቷን መጠበቂያ መንገዶች 
ምን እንደሆኑ...ብቻ እንደየአውዱ ሃሳብ ይከፋፈላሉ። 

 ይህን ስል እንከን አልባ ነው እያልኩኝ አይደለም። 
የሚለዋወጡት ሃሳብ፣ የሚሰጡት ምክር፣ የሚያካፍሉት 
ልምድ ከሚያውቁት ከኖሩበት ነውና እሱን አንሞግትም። 
ግን በማንኛውም አጋጣሚ የሰዎች ሰብሰብ ብሎ 
ለመደማመጥ ተዘጋጅቶ መቀመጥ መቻል መልካም 
እድል ነው ብዬ አምናለሁና ነው። እናም ሴቶች ሰብሰብ 
ብለው መምከራቸው ለምን ተተረተበት የሚለው ነበር 
እንዳልኳችሁ ‘ሴት በዛ ጎመን ጠነዛ’ የሚለውን ብሂል 
እንድጠላው ያደረገኝ።

 አሁን ግን ሳስበው፣ እንደውም ይጠንዛ! ከሆድ በላይ፣ 
ከጎመን የሚበልጥ የመኖር ጉዳይ እያለ፣ ስናወራ ውለን 
ብናድርስ! እስቲ እናውራ! በተለይ ጾታን መሠረት አድርጎ 
ስለሚደርስ ጥቃት! ምን እናድርግ? እንዴት እናድርግ? 
ከየት እንጀምር? ምን ይሻለናል? ብለን አብረን ጠይቀን 
አብረን መፍትሔውን እንፈልግ።

 በሴት ልጅ ላይ ጾታዊ ጥቃት ያደረሰ ሰው የሞት 
ፍርድ ተፈርዶበት፥ በፍርዱም ተፈጻሚ የሆነባቸውና 
እንዲህ ያሉ ወንጀለኞችን በስቅላት የቀጡና የሚቀጡ 
ሀገራትን አይተናል፣ እያየንም ነው። እንደው የሚደረገው 
ግራ ሲገባ እንጂ፥ ሞትማ ጥቃት ደርሶባት የተገደለች ሴትስ 
ያለጥፋቷ አይደል የ’ሞት ፍርድ’ የተፈረደባት፣ ያውም 
ያለገላጋይ ያለጠበቃ፣ ያለይግባኝ ያለ አቤቱታ። 

 ጾታን መሠረት ያደረገ ጥቃትን ለማስቆም እንዲህ ያለ 
መንገድን የተጠቀሙ ሀገራት፥ ቅጣቱ አስተማሪና ሴቶችን 
ከጥቃት የሚከላከል ይሆናል ብለው በማመን ነው። ምን 
ያህል ውጤታማ ነው የሚለውን በተመለከተ ግን ምንም 
የተባለ ነገር የለም። ጉዳዩም አሁን ድረስ አነጋጋሪና ቁርጡ 
የታወቀ መስማማት ያልተደረሰበት ሆኖ ዘልቋል። ያም ሆነ 

ይህ ግን ፍትሐዊ ርምጃ የግድ ይላል። ፍትሕ ማኅበረሰብን 
አስተሳስሮ በሰላም የሚያቆይ ቁልፍ እሴት ነው።

ከዚህ ባለፈ ፍትሕ ተጓደለ ብዬ የማስበው፥ ጥቃት 
ያደረሰ ሰው በአግባቡ ቅጣት ሳይጣልበት ሲቀር ብቻ 
አይደለም። የተዛነፈ የልጅ አስተዳደግ ራሱ ፍትሕን 
ያጓድላል። ሴት ልጁን ‘ሴት ነሽ፣ አንገትሽን ዝቅ አድርጊ’ 
ብሎ እያሳደገ፥ ወንዱን ‘ቀና በል እንጂ ወንድ አይደለህ!’ 
የሚለው ገና በጠዋቱ ፍትሕን አጓድሏል። እህቱን ‘ኮስተር 
በይበት! ራስሽ ስቀሽለት ነዋ!’ እያለ፥ በዛ በኩል ወዳጁን 
‘ወንድ አይደለህ! ለሴት ልጅ የምን ፊት ማሳየት ነው’ 
የሚለው ፍትሕን አዛንፏል።

እነዚህ ‘ቻይው’ የተባለች ሴትና ‘በርታ’ የተባለ ወንድ፣ 
ኑሮና ሕይወት በተባለው ሜዳ አንድ ላይ ይሠማራሉ። 
የተሠሩበት መንገድ ደግሞ አንዱን ጭምት ሌላውን ጥቃት 
ለመፈጸም የተዘጋጀ አድርጎታል። እንግዲህ ከዚህ በላይ 
ፍትሕን ማጓደል ከወዴት አለ? ይህ ራሳችን የሠራናቸው 
በጎችና ራሳችን የፈጠርናቸውን ተኩላዎች በአንድ ሜዳ 
ማሠማራት ብንለው ትክክል አይደለም?

እስቲ ኑ! ጎመኑ ይጠንዛ! እንነጋገር! ወንድ ልጆቻችን 
እንዴት ነው አስተዳደጋቸው? ወንድሞቻችን ጠባያቸው 
ምንድን ነው? አንድ “ሥርዓት አለው” የምንለውን ወንድ 
ልጅ ያሳደገ ቤተሰብ ምን መንገድ ተጠቀመ?

ሴት ልጅን በሥርዓትን በሕግ፣ በደንብና በመመሪያ 
ውስጥ ለማሳደግና ለማኖር ብዙ ጊዜ ሰጥተናል። ይህም 
የሆነው ይመስለኛል በሴቷ ጠንቃቃነት ብቻ ደኅንነቷ 
ይጠበቃል ብሎ በማመን ነው። እስቲ ወዲህ መለስ እንበል 
ደግሞ። ወንድ ልጆችን እንዴት እናሳድግ፣ ምን ይሻላል 
ብለን ጎመን የሚያጠነዛ ምክክር እናድርግ፣ ጊዜ እንስጠው። 
ዛሬ ከፍርድና ፍትሕ ተቋማት የምንጠይቀውን ፍርድና 
ብይን፣ ነገም ልጆቻችን ከዛው ተቋም ብቻ እየጠበቁ 
እንዲኖሩ አንፍረድባቸው። ቢያንስ ለቀጣዩ ትውልድ 
ደግሞ እየመከርን እንሞክር።

ኑ! ጎመን ‘እናጠንዛ’

‹‹ፍትሕ ተጓደለ ብዬ የማስበው፣ 
ጥቃት ያደረሰ ሰው በአግባቡ 
ቅጣት ሳይጣልበት ሲቀር 
ብቻ አይደለም። የተዛነፈ 

የልጅ አስተዳደግ ራሱ ፍትሕን 
ያጓድላል። ሴት ልጁን ‘ሴት ነሽ፣ 

አንገትሽን ዝቅ አድርጊ’ ብሎ 
እያሳደገ፥ ወንዱን ‘ቀና በል እንጂ 
ወንድ አይደለህ!’ የሚለው ገና 
በጠዋቱ ፍትሕን አጓድሏል። 

እህቱን ‘ኮስተር በይበት! ራስሽ 
ስቀሽለት ነዋ!’ እያለ፥ በዛ በኩል 
ወዳጁን ‘ወንድ አይደለህ! ለሴት 
ልጅ የምን ፊት ማሳየት ነው’ 

የሚለው ፍትሕን አዛንፏል።››

ዓለም አቀፍ  
አዲስ ዘመን   ሰኞ ኅዳር 9 ቀን 2017 ዓ.ም        

ሩሲያ በዩክሬን የኃይል መሠረተ ልማት 
ላይ ከባድ የሚሳዬል ጥቃት ፈጸመች

በጋዜጣው ሪፖርተር

ሩሲያ ከነሐሴ ወዲህ በፈጸመችው መጠነ ሰፊ 
የሚሳይል ጥቃት የዩክሬን የኃይል መሠረተ ልማቶችን 
ዒላማ ማድረጓን ባለሥልጣናት ገልጸዋል።

ዩክሬን ችግር ውስጥ በገባው የኃይል መሠረተ 
ልማቷ ላይ የሚደርሰው ለሳምንታት የቆየው ጥቃት 
ለረጅም ጊዜ የኃይል መቋረጥ እና ወሳኝ በሆነ 
ሰዓት የሥነ ልቦና ጫና ያስከትላል የሚል ስጋት 
አድሮባታል።

“ሌላኛው በኃይል መሠረተ ልማት ላይ ያነጣጠረ 
ግዙፍ ጥቃት እየተካሄደ ነው። ጠላት በመላው 
ዩክሬን የኃይል ማመንጫዎችን እና የማስተላለፊያ 
መስመሮችን እያጠቃ ነው” ሲሉ የዩክሬን የኢነርጂ 
ሚኒስትር ጀርመን ጋሉሽቸንኮ ተናግረዋል።

ትናንትና ሌሊት የአየር ኃይሉ በኪዬቭ ከተማ 
ድሮኖችን ለማክሸፍ ሲተኩስ እና ከፍተኛ ፍንዳታ 
ሲሰማ ነበር ተብሏል። ሆኖም የደረሰው የጉዳት 
መጠን ምን ያህል እንደሆነ አልታወቀም።

ባለሥልጣናት ጉዳት ለመቀነስ በሚል በኪዬቭ 
እና በዙሪያዋ ያሉ ግዛቶች ጨምሮ በበርካታ 
ከተሞች ያሉ የኃይል አቅርቦቶችን አቋርጠዋል። 

የሰሜን ምሥራቅ ዩክሬን ቮልይን ግዛት ባለሥልጣናት 
እንደገለጹት በኃይል መሠረተ ልማት ላይ ጉዳት 
ደርሷል። 

ባለሥልጣናቱ በጦርነቱ ምክንያት የኃይል 
መሠረተ ልማቱ ያለበትን ሁኔታ ግልጽ ማድረግ 
አይፈልጉም።

በደቡብ ማይኮላይቭ ግዛት ደግሞ ትናንትና ሌሊት 
በተፈጸመ የድሮን ጥቃት ሁለት ሰዎች ተገድለዋል። 
ሮይተርስ የዓይን እማኞችን ጠቅሶ እንደዘገበው 
በደቡባዊቷ የዛፖሮዥያ ግዛት እና በጥቁር ባሕሯ 
የወደብ ከተማ ከፍተኛ ፍንዳታዎች ተከስተዋል።

“ሩሲያ ከባድ የተባለ የአየር ጥቃት ፈጽማለች። 
ድሮን እና ሚሳይሎች በሠላማዊ ከተሞች፣ በንፁሓን 
እና በኃይል መሠረተ ልማቶች ላይ ጥቃት አድርሰዋል” 
ብለዋል የዩክሬን የውጭ ጉዳይ ሚኒስትር አንድሪ 
ሲቢሂያ።

ሚኒስትሩ ጥቃቱን ከሩሲያው ፕሬዚዳንት 
ቭላድሚር ፑቲን ጋር ንግግር ላደረጉት ኦላፍ ሾልዝ 
መልስ ነው ሲሉ ገልጸውታል። የኔቶ አባል የሆነችው 
ፖላንድ ሩሲያ የምታስወነጭፋቸው ክሩዝ ሚሳይሎች 
ጥቃት እንዳያደርሱባት ለጥንቃቄ በአየር ክልሏ ውስጥ 
የጦር ጀት አሠማርታ እንደነበር ገልጻለች።

በጋዜጣው ሪፖርተር 

ኢራን የዓለማችን ቁጥር አንድ ባለፀጋ ኤለን መስክ 
እና በመንግሥታቱ ድርጅት የሀገሪቱ አምባሳደር አሚር 
ሳይድ ኢራቫኒ በምስጢር ተገናኝተው ተወያይተዋል 
መባሉን አስተባበለች።

ኒውዮርክ ታይምስን ጨምሮ የአሜሪካ መገናኛ 
ብዙኃን ቢሊየነሩ መስክ እና በተመድ የኢራን 
አምባሳደር በምስጢር መወያየታቸው ምንጮቻቸውን 
ዋቢ አድርገው መዘገባቸው ይታወሳል።

ኒውዮርክ ታይምስ በተለይም የኢራን 
ባለሥልጣናት ምንጮቹን ጠቅሶ እንዳስነበበው 
በኒውዮርክ የተካሄደው ምክክር ከአንድ ሰዓት በላይ 
የቆየ ነበር።

ምክክሩ የአሜሪካ እና ኢራንን የሻከረ ግንኙነት 
ለማስተካከል ያለመ እንደነበርም ነው ዘገባው 
የጠቀሰው።

የኢራን የውጭ ጉዳይ ሚኒስቴር ይህንን አስመልክቶ 
ባወጣው መግለጫው፣ ቢሊየነሩ መስክ እና በተመድ 
የኢራን አምባሳደር መካከል ሚስጢራዊ ውይይት 
ተደርጎ ነበር መባሉን በጽኑ አስተባብሏል።

የኢራን የውጭ ጉዳይ ሚኒስትር አባስ አራቅቺ 
ከትናንት በስቲያ በሰጡት መግለጫ፣ በኢራን የተመድ 
አምባሳደር እና የተመራጩ የአሜሪካ ፕሬዚዳንት 
የቅርብ አማካሪ በሆኑት ኤለን መስክ እና በኢራን 
የተመድ አምባሳደር መካከል ተደርጓል የተባለው 
ውይይት ፍጹም ሐሰት ነው በማለት አስተባብለዋል።

ይህ የአሜሪካ ሚዲያዎች የፈጠራ ወሬ ነው፣ 
ከጀርባው ምን አይነት ተልዕኮ እንዳለውም ግልጽ ነው፤ 
የፈጠራ ወሬ ነው ብለውታል የውጭ ጉዳይ ሚኒስትር 
አባስ አራቅቺ በመግለጫቸው።

የኢራን አመራሮች በተመድ የሀገሪቱ ተወካይ 

ለሆኑት አምባሳደር አሚር ሳይድ የውይይት ፈቃድ 
እንዳልሰጠም ሚኒስትሩ አስታውቀዋል።

“በአሁኑ ወቅት አዲሱ የአሜሪካ አስተዳደር በኢራን 
ላይ የሚያራምደውን ፖሊሲ ግልጽ እስከሚያደርግ 
እየጠበቅን ነው፣ የባይደን መንግሥት ፖሊሲ ላይ 
በመመሥረት የራሳችንን ፖሊሲ እናስተካክላለን፣ 
ለውይይት አሁን ጊዜው አይደለም” ብለዋል ሚኒስትሩ።

የትራምፕ ዳግም መመረጥ በኢራን ላይ “ከባድ 
ግፊት” ይፈጥራል ተብሎ ተሰግቷል።

የሪፐብሊካኑን ተመራጭ ፕሬዚዳንት የመጀመሪያ 
የሥልጣን ዘመን የሚያወሱ ተንታኞች ግን ትራምፕ 
በኢራን ላይ አዲስ ፖሊሲ የሚከተሉ አይመስልም 
ይላሉ።

አሜሪካን ከ2015ቱ የኢራን የኒዩክሌር ስምምነት 
በ2018 ያስወጡት ትራምፕ ቴህራን በስምምነቱ 
ተነስተውላት የነበሩ ማዕቀቦች ዳግም እንዲተገበሩ 
ማድረጋቸው ይታወሳል።

ኢራንም የዩራኒየም ማበልፀግ ሂደቷን ከማፋጠን 
ባሻገር የነዳጅ የወጪ ንግዷን በእጅጉ ጨምራለች። 

በመካከለኛው ምሥራቅ ቀጣና ለሚንቀሳቀሱ 
ታጣቂ ኃይሎች የምታደርገውን ድጋፍ ማጠናከሯም 
ለአሜሪካ ዋነኛ አጋር እስራኤል ከፍተኛ ስጋት ደቅኖ 
እርስ በርስ ኃይላቸውን እስከመለካካት ደርሰዋል።

ኢራን ዲፕሎማቷ ከቢሊየነሩ መስክ ጋር በድብቅ 
ተወያይተዋል መባሉን አስተባበለች



ዓለማየሁ ግዛው

ታላቁ ሩጫ በኢትዮጵያ 10 ኪሎ ሜትር የጎዳና ላይ 
ውድድር ትናንት ለ24ኛ ጊዜ ሲካሄድ በወንዶች አትሌት 
ቢንያም መሐሪ በሴቶች ደግሞ አትሌት አሳየች አይቸው 
አሸናፊ ሆነዋል።

ታላቁ ሩጫ በኢትዮጵያ በዓለም አትሌቲክስ የ"ሌብል" 
ስያሜ ከተሰጠው በኋላ ''የተመጣጠነ ምግብ ለሁሉም 
ሕጻናት'' በሚል መሪ ሃሳብ የተካሄድ፣ ትልቅ ስም ያላቸው 
በርካታ ኢትዮጵያውያን፣ ኬንያውያንና ዩጋንዳውያን 
አትሌቶችን አፎካክሯል።

በወንዶች መካከል በተካሄደው ፉክክር የአምናው 
የመድረኩ ባለድል አትሌት ቢኒያም መሐሪ ዳግም ባለድል 
የሆነበትን ውጤት አስመዝግቧል። ሠላሳ ያህል አትሌቶች 
እስከ ውድድሩ መጨረሻ እልህ አስጨራሽ ፉክክር ሲያደርጉ 
ወጣቱና ተስፋ የተጣለበት አትሌት ቢንያም በድንቅ ብቃት 
ለሁለተኛ ጊዜ አሸንፏል። አትሌት ቢንያም በታላቁ ሩጫ 
ዳግም ከማሸነፉም በላይ ከወራት በፊት በዓለም ከ20 
ዓመት በታች 1500 ሜትር ክብረወሰን በእጁ እንዳስገባ 
ይታወቃል። አትሌት ይስማው ድሉና አዲሱ ነጋሽ እስከ 
ውድድሩ መጨረሻ ድንቅ ፉክክር ያደረጉ ወጣቶች ናቸው። 
አዲሱ ነጋሽ ከቢንያም መሐሪ ጋር አስደናቂ ፉክክርን አሳይቶ 
2ኛ ደረጃን ይዞ አጠናቋል። አትሌት ይስማው ድሉ በበኩሉ 
ልምዱን በመጠቀም ፉክክሩን በሦስተኝነት ጨርሷል። 

በሴቶች መካከል በተደረገው አስደናቂ ፉክክር 
አትሌት አሳየች አይቸው ከአምናዋ የውድድሩ አሸናፊ 
መልክናት ውዱና ሌሎች ድንቅ አትሌቶች ጋር ተፋልማ 
በግሩም አጨራረስ ለድል በቅታለች። አትሌት አሳየች 

ስፖርት

አምና በሰርቢያ ቤልግሬድ ከ20 ዓመት በታች የዓለም 
ሀገር አቋራጭ ሻምፒዮና በግል የብር ሜዳሊያ እንዲሁም 
በቡድን ወርቅ ማጥለቋ ይታወቃል። አትሌት የኔዋ ንብረት 
በፉክክሩ ለጥቂት ተቀድማ በሁለተኝነት ጨርሳለች። 
አትሌት ቦሰና ሙላቴ ጠንካራ ፉክክር አድርጋ ሦስተኛ ሆና 
አጠናቃለች።

ውድድሩ ፈታኝና ጠንካራ ከመሆኑ ባሻገር ትልቅ ደረጃ 

የሚሰጠው መሆኑን ባለድሉ አትሌት ቢንያም ተናግሯል። 
ውድድሩ  ጥሩ ፉክክር እንደታየበትና ከአምናው በተሻለ 
አቋም ማሸነፉን የገለፀው አትሌት ቢኒያም፣ ሰፊ ዝግጅት 
ማድረጉንና የውድድሩ ስፍራ ዳገትና ቁልቁለቱ እንዲሁም 
ቅዝቃዜ ፈታኝ እንደነበረ አስረድቷል። እንደዚህ ዓይነት 
ትልቅ ውድድር መኖሩ ለታዳጊ አትሌቶች ተነሳሽነት 
እንደሚፈጥርም ገልጿል። በቀጣይም ጠንክሮ በመሥራት 

በዓለም መድረኮች ሀገሩን ወክሎ ማሸነፍ እንደሚፈልግ 
ጠቁሟል። 

ታላቁ ሩጫ በኢትዮጵያ በ1993 ዓ.ም ከተጀመረ ወዲህ 
በየዓመቱ የሚከናወነው ዓለም አቀፍ 10 ኪሎ ሜትር የጎዳና 
ላይ ውድድር በርካታ ታላላቅ አትሌቶች አሸንፈውበታል።

የውድደሩ ዋና መሥራች ሻለቃ አትሌት ኃይሌ 
ገብረሥላሴ የውድድሩ አሸናፊ ከሆኑ ኮከቦች አንዱ ነው። 
አትሌት ሐጎስ ገብረሕይወት፣ በሪሁ አረጋዊና አቤ ጋሻው 
ሦስት ሦስት ጊዜ ያሸነፉ ሲሆን በሴቶች ያለምዘርፍ የኋላው 
ሁለት ጊዜ አሸንፋለች። የዘንድሮው ባለድል አትሌት 
ቢንያም መሐሪ ከአምናው ጋር ውድድሩን ሁለት ጊዜ 
በማሸነፍ ከነዚህ ታላላቅ አትሌቶች ጋር ታሪክ መጋራት 
ችሏል።  ባለፈው ዓመት በተከናወነው የ23ኛው ዙር የታላቁ 
ሩጫ ውድድር በወንዶች ቢንያም መሐሪ በሴቶች ደግሞ 
መልክናት ውዱ ማሸነፋቸው ይታወሳል። የውድድሩ ክብረ 
ወሰን በሴቶች አትሌት ያለምዘርፍ የኋላ 31:15:51 የተመዘገበ 
ሰዓት ሲሆን በወንዶች አትሌት ድሪባ መርጋ ያስመዘገበው 
28፡18:61 ነው።

ውድድሩ በርካታ ዓለም አቀፍ የጤና ሯጮችንም 
ማሳተፍ የቻለ ሲሆን፣ ከ20 በላይ የተለያዩ ሃገራት የመጡ 
ከ500 በላይ  የጤና ሯጮችም ተሳትፈዋል። ውድድሩን 
ያሸነፉ አትሌቶች የገንዘብ ሽልማት የተበረከተላቸው 
ሲሆን፤ 1ኛ ደረጃ 250 ሺ ብር፣ 2ኛ 150 ሺ ብር እና 3ኛ 
100 ሺ ብር ተበርክቷል። 

በትናንቱ ውድድር ትልልቅ ስም ያላቸውን አትሌቶችን 
ጨምሮ ከ50 ሺ በላይ ሰዎችን ሲያሳትፍ ይህም ከቱሪዝም 
ሚኒስቴር ጋር በመተባበር የሉሲ(ድንቅነሽ) ቅሪተ አካል 
የተገኘበት 50ኛ ዓመትን በማስመልከት መሆኑ ተገልጿል።

የታላቁ ሩጫ ታላላቅ ባለድሎች

